
Introducción
El presente libro de narraciones tradicionales 

bribris, escrito en lengua bribri, constituye una 
colaboración del TC-625 “Lenguas y tradiciones 
orales de Costa Rica” con el señor Franklin 
Morales López de la comunidad de Sös, ubicada 
en la región de Amubre, en Talamanca Bribri. 
El akë́këpa (‘señor’) Franklin es un reconocido 
conocedor y promotor de la lengua y cultura 
bribris.  Para valorar adecuadamente el origen, 
relevancia y propósito del texto que presentamos, 
transcribimos una breve explicación que el autor 
nos compartió de manera oral (en febrero de 
2024): 

Desde muy niño, mi papá, como fue guía 
espiritual, un awá, quería que a mí me quedara 
un conocimiento, los saberes que él poseía. 
Entonces, en todas las madrugadas, en la noche, 
me decía: “siéntese, te voy a contar la historia 
que servirá para el futuro cuando vas creciendo; 
te servirá para que usted pueda transmitirles a 
aquellas personas que lo ocupan”. Empezó a 

narrarme todo: la creación, todas las cosas que 
hay, la forma de vivencia, el contacto con la 
naturaleza, la forma como vemos los astros, el 
trabajo, la colectividad; bueno, todas las cosas, 
las narraciones, historias e historias, contadas, 
narrando en la madrugada, en la noche. Contento 
uno escuchando las narraciones. 

Y estaba yo aprendiendo a escribir en la 
escuela. Cuando yo podía escribir, empezaba 
yo a escribir en un cuaderno, un cuaderno que 
pareciera unas hojas ahí. Empecé a redactar, 
a escribir todo lo que él me decía. Y escribe 
y escribe. Luego, pude escribirlo más, y más 
adelante lo pude hacer como tipo de narraciones 
propias de acá. 

Esto me llena, y me nace a mí que todas estas 
historias contadas por mis ancestros es la forma 
de la oralidad que se transmite de generación 
en generación a cada individuo, a cada etnia de 
cada pueblo y cada región en donde estemos. 
Nosotros los indígenas de cada pueblo y cultura 
somos diferentes: las raíces y la forma de 

vivencia cambia. A veces el idioma también 
es diferente. Hay una cosa en común, que es 
la creación. Hay un ser que crea la creación; 
entonces, de ahí parte toda la historia y todo eso 
me nace que tengo que escribirlo. Me nace que 
tengo que redactar, hacer como un documento 
para que el día de mañana no se pierda, porque 
ahora o en el futuro habrá alguien que no va 
a saber aquella narración que hace muchos 
años se contó: lo puede encontrar escrito en los 
libros y puede fortalecer su cultura, su forma de 
vivencia y su tradición. Entonces me dediqué 
a escribirlo tal como mi papá nos contó. Más 
adelante, como ya supe entendí y pasé cursos 
de idioma bribri, pude escribirlo tal como tiene 
que ser; entonces eso me da un poco de luz. 

Mi idioma puede transcender más allá y con 
ello puede uno decir que el idioma permanece, 
está vivo. Por eso me di a la tarea de escribirlo, 
para que estos documentos, estos libros, sean 
de bien para todo el pueblo, los pueblos bribris 
y otros más, para que la educación y todos los 
campos importantes que existen en la tradición 
de los bribris se vea que estén plasmados en un 
documento y que esto ayude a la población, que 
ayude a muchos para fortalecer su identidad y 

fortalecer sus raíces. 
Entonces, por esa razón, me siento sumamente 

complacido en poder escribir este libro. Me 
gustó mucho porque papá contaba muy bien, 
papá hacía lo posible para que yo entendiera 
todo, y eso me nace que no se puede perder el 
día de mañana.

Dado que el texto que presentamos aquí es 
producto de un trabajo colaborativo extenso y 
complejo, resulta necesario consignar, aunque sea 
brevemente, los aportes de las distintas personas 
que participaron en la creación de este material. 

Primeramente, nos resulta imprescindible 
destacar al portador de conocimiento de quien 
don Franklin aprendió las narraciones: su padre 
(ya fallecido), el awá Silverio Morales Morales, 
de la línea familiar (clan) ùniwak. En vista de que 
el conocimiento tradicional bribri se transmitía 
–y se sigue transmitiendo, aunque cada vez 
menos– de forma oral, este libro también es una 
evidencia de los esfuerzos que miembros de 
las comunidades bribris hacen por preservar su 
lengua y cultura adaptándose a las circunstancias 
y posibilidades actuales.

El señor Franklin Morales López, como ya se 

ha señalado, escribió, directamente en bribri, 
todas las narraciones. Esto le confiere un gran 
valor al documento, puesto que forma parte de 
una tradición de textos escritos originalmente en 
dicha lengua. Por esa razón, se respeta la ortografía 
empleada por el autor. La aparición de algunas 
inconsistencias ortográficas, que el mismo don 
Franklin reconoce, no desmerita el valor del texto; 
en cambio, es una muestra de lo difícil que resulta 
la apropiación de una ortografía práctica (de 
creación y socialización relativamente recientes) 
por parte de los miembros de una comunidad. 
Don Franklin también coordinó la ilustración 
de las historias con Kevin Orlando Cruz López 
y William Heriberto Vargas Aguirre, jóvenes 
bribris de su confianza. Ambos jóvenes dibujaron 
en papel, con la guía de don Franklin, escenas 
de las narraciones. Se procedió de esta forma a 
fin de que las eventuales ilustraciones mostraran 
la mayor pertinencia cultural que fuera posible 
lograr basado en los dibujos mencionados. 

El Dr. Carlos Sánchez Avendaño, creador y 
coordinador del proyecto al momento de empezar 
a trabajar en la iniciativa propuesta por don 
Franklin, se encargó del complejo proceso de 
coordinar el trabajo de ilustración basado en los 

dibujos creados previamente. Las ilustraciones 
fueron realizadas por Keilyn Ureña Alvarado, 
Silvia Mora Valverde, Valentina Vezga Acevedo, 
Víctor Mora Mora, Gabriel Moraga Rodríguez y 
Arianna Fonseca Quesada. El proceso requirió 
de mucha comunicación entre quienes ilustraron, 
el coordinador del trabajo y el autor del libro. 
Lograr comprender qué se quería ilustrar y, 
posteriormente, realizar ajustes hasta llegar a una 
versión final validada fue un proceso difícil; por 
ejemplo, lo que había sido dibujado en una hoja 
por Kevin Cruz López y William Vargas Aguirre 
podía contener, al ser explicado por don Franklin, 
una serie de escenas que requerían ser ilustradas 
de forma independiente.  

La parte final del proceso estuvo a cargo de 
Luis Serrato Pineda, coordinador del proyecto 
en la actualidad. Este se encargó de asistir a don 
Franklin en el trabajo de decidir en qué parte de 
las narraciones era conveniente insertar cada una 
de las ilustraciones. También supervisó, con la 
colaboración de Carlos Sánchez Avendaño, la 
diagramación y las artes finales de libro, de lo 
cual se encargó Juan Guevara Pedroza. 

La versión digital del texto estará disponible en 
el sitio www.dipalicori.ucr.ac.cr. 

Sobre el proyecto TC-625 “Lenguas y tradiciones 
orales de Costa Rica” 

El proyecto de trabajo comunal universitario “Len-
guas y tradiciones orales de Costa Rica”, adscrito a 
la Escuela de Filología, Lingüística y Literatura y a la 
Vicerrectoría de Acción Social de la Universidad de 
Costa Rica, colabora con diversas comunidades etno-
lingüísticas de Costa Rica con el objetivo de fortalecer 
la presencia de sus lenguas y culturas autóctonas me-
diante iniciativas de fortalecimiento, promoción, docu-
mentación, visibilización, revalorización, enseñanza y 
revitalización ideadas, elaboradas e implementadas en 
consulta con miembros de los respectivos pueblos y con 
la participación activa de adultos, jóvenes y niños de las 
comunidades con las que trabajamos.

Uno de los propósitos más importantes del proyec-
to consiste en la creación de materiales didácticos y de 
consulta adecuados para la población y elaborados con 
criterios técnicos de diseño gráfico y lingüística aplica-
da (didáctica de la lengua y revitalización lingüística). 
El presente material constituye una muestra de esta for-
ma de proceder. Esperamos que sea de utilidad para los 
miembros del pueblo bribri y para todas las personas 
interesadas en la lengua y la cultura de este grupo. 

Luis Serrato Pineda
Coordinador del proyecto 
Universidad de Costa Rica 
Contacto: dipalicori.efll@ucr.ac.cr

Yë̀ria chë́wa na̱i̱’                                                                                 
     itök

Sibö̀ kë̀ ki̱  i-kiàne̱ tö kò̱s ie’r  i̱ yök ki̱  íyiwak a̱mê̱a̱t e’ ujtélur wö́su̱k ë́ ishkà̱we̱. 
E’ ku̱e̱ki̱  ie’ dör iujté yë́a̱t i kalépa a̱ tö ye’r a̱ ké i-ajkö́nu̱k. E’ ku̱e̱ki̱  e’tökicha ta̱ e’köl 

se’ ditsö̀ shkö́r na̱i̱ ’ yulök ká̱bata a̱, ie’ wa̱ kua’bö̀t mi̱  i-ujtóie. Yë̀ria dör na̱i̱ ’ yulé éri ká̱bata 
tsîne̱t ta̱ kë̀ iku̱, ie’ r i-bikéitse tö ye’ mi̱ ’ke shù̱te̱ ká̱bata a̱; mì̱ k ie’ démi̱  ka̱mî̱  ta̱ ie’ i-sa̱we̱ 
tö e̱’ ta̱î̱  na̱i̱ ’ dakö̀ke, ie’r i-yulé ta̱ e’ tö na̱i̱ ’  âr dö́a̱ ie’ yö́k, e̱’rö ie’r ítke i-kua’böt wa éri kë̀ 
i-du’wa̱ ie, i-tú̱ne̱mi̱ . I tö̀tiemi̱  ie’r i-pë́ yë̀na̱tka ês ie’ shke dö̀ elkê ta̱ kë̀ i-pë́ wë́ta̱ i̱ a̱, e’ 
yulök ie’ wö̱r chôë ká̱riki̱ , éjkë ta̱ mi̱ k ie’ ká̱ sawe̱ ta̱ ie’ d etsa̱ ká̱ áie a̱. Ie’r i-sawe̱ ta̱ e’rö ta̱î̱  
na̱i̱ ’ tso’wa̱ie, e’shù̱a̱ wé̱  ie’r  i-ska’we̱bitu̱ e’mo̱’tër wö́su̱k ta̱ e’köl se’yë́ âr na̱i̱ ’ e’ kapéyök.

E’r akë́këpa Duwâlök, íyiwak ulíta̱ne̱ bulú 
e̱na̱ i-wak. Yë̀ria wö̀ a̱ ña̱là̱ Tkörâë, ku̱e̱ki̱  
ie´mi̱ a̱ akë́këpa ñe̱´ ichàkök. Tö wé̱ ña̱là̱ 
à̱te̱ éri Duwâlök dör ie’ i̱ ù̱të̱ tö ye’ apànu̱ 
â̱ y e’ dör y e’ íyieak kapeyö ké̱we̱ e’ ukö̀ ki 
s-kà̱ pàkö. Se’ ditsö̀ dör i-sawe̱ tö ta̱î̱  na̱i̱ ’ 
tso’ kò̱s e’ wa sulù ë ie’ wër pôna̱mi̱  sé̱jka̱ 
ie’ yök, a̱ñì̱ es wé̱ kapéyök i-wak tso’ e’, 
éri e’ ta̱ i-wakujtöke ta̱ i tsé irir. Éjkë mì̱ k 
i-kapéyâna̱ ta̱ Duwâlök dör ie’ a̱ iche ire’ 
s-ró ká̱pakök, eri s-mi̱ ’ke ye’ ùa̱. Yë̀ria mí̱ a̱ 
ie’ ta̱ tkörö ie’ ù a̱, e̱’ rö ie’ sawe̱ tö Duwâlök 
wa̱ ta̱î̱  ù tulúrwa̱ie. Etkue ite̱re’ e’ a̱ ie’ 
tsé̱mi̱  Duwâlök dör, ie’ a̱ wé̱shke ché wè̱s 
se’ dör a̱ñi̱  a̱ wé̱shke che ês. Duwâlök dör 
i-kalépa a̱ iche tö kula’ tsu̱bitu̱ sé̱e̱ a’ dör 
kayö́la a̱. Yë̀ria dör i-tse tö ês Duwâlök dör 
se’ ditséwö kie. Duwâlök kalépa wa̱ ie’ a̱ 
tsawì débitu̱ kula’ ie e’ che Duwâlök dör ie’ 
a̱ tö e’ki̱  be’ etköka, éri mi̱ k ie’ é̱tkeka ikíta̱ 
tsawì dicharke ie’ diki̱ â̱, sawé̱ Duwâlök dör, 
ie’ dör iche kétkek, a’ dör kula’ ské tsú̱bitu̱ 
kayö́la a̱, i-kalepa wa̱ i-ské débitu̱, éri e’ët 
dör kuë̀; e’ kë̀ dicháne̱ i e’ dikîa̱. 

Ukö̀ki̱  Duwâlök dör ie’ shké̱ñe̱ tö a’ dör 
ì wë́rkë e’ ajkáchö́ kayö́la a̱. Se’r i-sawè̱ ta̱ 
yì ta̱ akë́këpa uj tö̀ke e’ wakpa dör wè̱s se’ 
ês. E’pa dör ie’ tié, Yë̀ria i-sawè̱ ta̱ chkö́ dör 
íyiwak ka̱ñì̱ ru ése chkà, katé ie’r, ukö́ki̱  
ie’ i-sa̱wè̱ ta̱ ká̱ tawirke, ta̱ ie’ debitu̱ ká̱ 
ñí̱ a̱, éjkë akë́këpa Duwâlök dör ie’ a̱ iche 
tö i̱ ́ e̱’ s-ká̱pàkö̀ke e’ri ie’r i̱ ù̱te̱ be’ i-sa̱ú̱ a’ 
akë́këpa tö ye’ ki̱  ká̱ tawírke kë̀ ye’ dö́kmi̱ ne̱ 
ye’ ù a̱, e̱’rö ie’ i̱ ù̱te Duwâlök dör aù be’ kë̀ 
mî̱ ne̱ne̱ bét, dör wé̱jkë y e’r be’ a̱ iche éjkë, 
ku̱e̱ki̱  be’ ká̱wö ta̱ sè̱nu̱k y e’ ù a̱. Yë̀ria dör 
iche kë̀ idë wè̱s ye’ sé̱rke be’ sa̱. Duwâlök 
dör ie’ a̱ iche tö be’ ká̱wöta̱ ye’ a̱ ichö́kka 
tö wè̱s be’ débitu̱ í̱ e̱ ye’ sa̱. ¿wè̱s be’ chówa 
i-tök? ¡ye’ a̱ ichö́!Yë̀ria iche tö ye’ dâmi̱  
wa’na̱ma̱ ta̱ yë́balök éri ìbrö̀ dör y e’ kiére i̱ ́ e̱. 
Duwâlök dör ie’a̱ iche be’ kë̀ wa̱ ye’ íyiwak 
shka̱’ò̱ne̱bitu̱, ì ku̱e̱k y e’r i-sa̱we̱ tö mì̱ k ye’ 
íyiwak dë́bitu̱ shka̱’rlule e’ ma̱wé̱wa̱ ye’ wak 
dör ukö̀ki̱  ka̱mi̱  ta̱ be’ débitu̱ i-tö̀ki̱ . Yë̀ria 
dör iche tö́ y e’ e’ rir. 

Duwâlök ie’ a̱ iche ês a’ shkö́r y e’ íyiwak ulita̱ne̱ shka̱u̱k ta̱ a’r y e’ ki̱  ka̱nè̱ a̱me̱ka̱ i-bua’u̱k, 
i-kapéyök, y e’ kë̀r i-kapéye ta̱ i-da’ dawö̀wa̱. É ku̱e̱ki̱  mi̱ k a’ ki̱  ye’ íyiwak kiàna̱ e’ ta̱ e’ tö ë̀ 
a’ ke i-ujtö́kkua̱ éri ujtö́wa̱ ie, kë̀ shka̱’warbitu̱e’ ta̱ kë̀ idë’ wè̱s. Wö́su̱k Duwâlök dör ie’ a̱ 
iche e’ ku̱e̱k ye’ kù̱nu̱pa sulù ë e̱ma̱ be’ kë̀ a̱mi̱ ne̱ne̱, éri be’ ká̱wöta sè̱nu̱k dö̀ka̱ ká̱ pàköl.

A̱ñì̱ es be’ kë̀ ká̱wöta̱ shkö́k wé̱ be’ shka’k e̱’rö e’körla, mi̱ k be’ shka’k wê̱rö ta̱ be’ dör a 
i-biyö̀chö́. Yë̀ria dör i̱ ù̱te ë̀këkë a’wa yö be’ a̱ iche. Mì̱ k ká̱ tawìna̱ ta̱ Yë̀ria itsè tö etkue ù 



te̱r e’ a̱ ta̱î̱  pë’ alárke, ie’ itsè ta̱ pë’ dör ichèke tö tsëskua wé̱ ì e’ alâ tsiru’ ë̀, éri akë́këpa 
Duwâlök e̱’kö̀keka i-kipö̀ a̱ pë’ ñé̱jkë pa ú̱ñu̱k tö a’ kë̀ úkyë̀nu̱k ye’ kuka. Duwâlök dör se’a̱ 
iche a kayö́la be’ kapa’ku̱a̱ ta̱ be’ e̱’töwa̱ tsî̱ ne̱t ye’ âr e’ dikî̱ a̱. Ês Yë̀ria i-wamble ie’ e̱’tewa̱ 
Duwâlök âr i-kipö̀ a̱ e’ dikî̱ a̱. Nâ̱nè̱è̱è ie’ itsèta̱ akna̱ma̱ alárkewa̱, ujtè etkë́ chèke irirdak, 
ì alâ tsiru’ ë̀. 

E’ ku̱e̱k mì̱ k Duwâlök dör ie’ a̱ i-yë barököne̱ ta̱ bet ta̱ ie’ démi wé̱ ie’ ña̱là̱ à̱na̱ ie’ e̱n a̱ 
e’ shà̱. Ukö̀ki̱  wè̱s ie’ a̱ i-yë̀ne̱bitu̱ ês ie’ r i-apàka. Ie’ sè̱ne̱ ká̱ paköl éjkë à̱na̱ i-yàmi̱ pa a̱ 
i-apàkök.  Ie’r iyë́ tö wè̱s ie’ chéwa na̱i̱ ’ i-tök, yì sa̱ ie’ démi̱  í̱ ma̱ e’r ie’ a̱ i-yë, i chkà katà ie’r.  
A̱ñí̱ es kula’ wé̱se ki̱  ie’ etkë e̱na̱ í̱ ma̱ ie’ apaut íyiwak bulú dör. Éskapë ie’r iyë tö kò̱s íyiwak 
tso’ akë́këpa Duwâlök wa̱. Yë̀ria i’ bats wè̱s ie’ iyë̀ne̱ ês, e’ ku̱e̱ki ie’ kë̀ dë wè̱s. E’ bitámik se’ 
wa̱ i-siwé̱ ujche̱n tö íyiwak wak ta̱, ká̱wöta̱, dalò̈ ie.

Yë̀ria e̱n a̱ i̱ à̱na̱ tö se’ kie akna̱ma̱ dör tsiru’. Buléña̱kki̱  tsá̱li̱  ta̱ ká̱ tawina̱ ta̱ mì̱ k ká̱ dé élkê 
ta̱ í̱ ski̱  Duwâlök ù o̱’mi̱ k elka dipa’ té̱rka e’ wì a̱ ì ujtö̀ke se’ awápa biyö̀balö ie, éri Duwâlök 
dör i̱ ù̱tèke.  Ie’ ujtö̀ke tö itkër ye’ sa̱. E’ dör Yë̀ria e’ yámipa e’ tso’ ie’ i-tä̀yulök tö ie tso’i̱ a̱ 
tsë’ka̱.  E’ i̱ ù̱tèke akë́këpa Duwâlök dör tö kayö́la tso’ tsë’ka a’ ki̱  i-ki̱ à̱na̱ne̱ e’ ta̱ a’ ká̱wöta̱ 
ye’ a̱ i-ké̱mö kiök, wà dör tö ta̱î̱  ye’r ie’ ajkö́ne̱. Éri a’ ke̱ne̱ i-apánu̱k wé̱jke ye’r ie’ ébitu̱ éjkë 
e’rö ká̱ pàköla’ a’ ké i-apánu̱k.  Kò̱s na̱ñé̱we tkö́ke ta̱ Se’r itsè ta̱ s-yàmi̱ pa tso’ ie’ ichàkök 
akë́ke̱pa Duwâlök a̱. Mì̱ k diwö e̱na̱ ká̱ pàköl yë́a̱t Duwâlök dör e’dé éjke ta̱ ie’r se’ a̱ iche 
ire’ be’ dö̱mi̱ ne̱ be’ ù a̱, éri mì̱ k ye’r be’ a̱ iche tö wé̱shà̱ ña̱là̱ dör e’ shà be’ dakö́wa̱, be’ kë̀ 
kàne̱ ká̱ Sa̱u̱kne̱ ye’ ù ajke̱n be’ ké shkö́k éttame̱ ë̀me̱. Wö́su̱k ie’ a̱ Duwâlök dör ichebitu̱ 
tö be’ kë̀ kawöta̱ be’ sè̱na̱ ye’ ká̱ska e̱na̱ ye’ ù a̱ e’ apàkökka bet. Mìk be’ démi̱  e’ ta̱.  Be’e̱n a̱ 

i-apàkak e’ ta̱ be’ ke ichök éri mìk be’ kì̱  ka̱’ dé pàköl éjkë, be’ ké i-apàkök.  Éri be’ ke ichök 
tö ì ku̱e̱k kë̀ ská̱wöta̱ íyiwak shka̱’u̱kmi̱ .

Wé̱shke Yë̀ria yàmi̱ pa e̱n a̱ i̱ à̱na̱ ku̱e̱ki̱  tö yì sa̱ Yë̀ria kablë.  
E’ ku̱e̱k mì̱ k Duwâlök dör ie’ a̱ i-yë barököne̱ ta̱ bet ta̱ ie’ démi wé̱ ie’ ña̱là̱ à̱na̱ ie’ e̱n a̱ 

e’ shà̱. Ukö̀ki̱  wè̱s ie’ a̱ i-yë̀ne̱bitu̱ ês ie’ r i-apàka. Ie’ sè̱ne̱ ká̱ paköl éjkë à̱na̱ i-yàmi̱ pa a̱ 
i-apàkök.  Ie’r iyë́ tö wè̱s ie’ chéwa na̱i̱ ’ i-tök, yì sa̱ ie’ démi̱  í̱ ma̱ e’r ie’ a̱ i-yë, i chkà katà ie’r.  
A̱ñí̱ es kula’ wé̱se ki̱  ie’ etkë e̱na̱ í̱ ma̱ ie’ apaut íyiwak bulú dör. Éskapë ie’r iyë tö kò̱s íyiwak 
tso’ akë́këpa Duwâlök wa̱. Yë̀ria i’ bats wè̱s ie’ iyë̀ne̱ ês, e’ ku̱e̱ki ie’ kë̀ dë wè̱s. E’ bitámik se’ 
wa̱ i-siwé̱ ujche̱n tö íyiwak wak ta̱, ká̱wöta̱, dalò̈ ie.

Ké̱we Sibö̀ dör kakè̱jkuö yö’. Ukö́ki̱  ie’r 
i-sawè̱ ta̱ kë̀ se’ ditsö̀ tsekèketke ie’ 

dör e’ kë̀ Sè̱rpa. Ie’ wak e̱n a̱ i̱ à̱na̱ tö se’ ditsö̀ 
e’ chkö̀ ta̱. Ku̱e̱ki̱  ie’r i-bikéitse tö yer’r i̱ -
a̱me̱wè̱mi̱  tö ì a̱mi̱ k ditsö̀pa sé̱rmi̱ . E’ wâr 
tö Tsikirke e’ dör íyi kuatkèmi̱  sèno̱ ie. Ie’r 
i-bîkéîtse̱ tö ye’r ye’ kalépa kèke e̱’kì̱ mu̱k. 
Sibö̀ dör ikalépa ichàke tsèèëme̱, e’ a̱ ie’r 
iche a’ kèke ye’r e̱’ kí̱ mu̱k ye’ íyi katablèke 
e’wa. I-a̱ma̱sopa dör ie’ i̱ ù̱tök. Ie’ dör ie’pa 
ulita̱ne̱ patke íyi yulök batsè ka̱kè̱jkuö 
a̱mì̱ k, i-kalépa dá i-tsu̱k , wé̱alê wa̱ idé 
batsé éri kë̀ iki̱  ì tsikìne̱ yë́s kò̱s íyiwak 
yawé ie’ dör éjkë patkë’ ie’ dör éri ie’pa dá 
itsu̱k éri wake’ kë̀ iki̱  ì tsikìne̱. ká̱ dé iéjkë 
ta̱ kálwak kie a̱nè̱ akë́köl wak dör se’ ie’ e’ 
dá ì brö̀ tsu̱k, e’ batse ie’ dör e’ sa̱we̱ Sibö̀ 
dör tö ìdé a̱nè̱ wa̱ e’ a̱mi̱ ka ìtsikìna̱. E’ ku̱e̱ki̱  

Sibö̀ dör ie’ ichàke tö a’ na̱ù̱ a̱nè̱ wé̱ be’ dáre 
ì chkà Tsu̱k e’ apàkö ye’ a tö wé̱ ichök e̱na̱ 
í̱ ma̱ ká̱ kie wö́suk ì chkà de be’ wa̱. Sibö̀ tso’ 
éjkë ta̱ ibikéitsök tö na̱ù̱pa i’ par ye’ ki̱ mê̱mi̱  
bua’ ie ye’ ká̱ yawök. Na̱ù̱ a̱nè̱ ichàki’ ie’ dör 
ì dé ie’ ua̱ e’ ku̱e̱k, e’ i̱ ù̱te ie’ dör tö e’ tsu̱k ye’ 
dá ká̱ kie nò̱pakkuö e̱’ rö. E̱’rö éköl se’ sé̱rke 
e’ alà ñá̱ bikö̀ke pèke kàl yakichi a̱mi̱ k ese 
bite̱ ye’ wa̱ ye’ kalastka a̱mi̱ k. E`batse ye’ 
dör ka̱ké̱jkuö a̱mi̱ k e’ sa̱we̱ be’ dör tö ka̱nu̱ 
ie ì tsikìna iki̱ . Sibö̀ dör na̱ù̱ a̱nè̱ a̱ iche a’ na̱ù̱ 
ye’r be’ kalö’we̱ ikí̱  tsu̱kne̱ wé̱ be’ dá tkö̱rö 
e̱’rö, ye’ ki̱ ikiàna̱ sawè̱ tö ì ku̱e̱k e’ ë̀ a̱mi̱ k 
ká̱nu̱ tsikìna̱. Na̱ù̱ a̱nè̱ dör ie’ i̱ ù̱te ë̀kë̀kë ye’ 
mi̱ ’kene̱. Ñé̱e a̱nè̱ skà dë’rö wà déne̱ ie’ wa̱ 
batsene̱ ie’ dör, Sa̱u̱k Sibö̀ dáre ta̱ ie’ i-sawè̱ 
ta̱ íyi kí̱  Tsikìna̱. 

Sibö̀ dör í̱yök yö’

Ñé̱e Sibö̀ e̱n a̱ i̱ à̱na̱ tö yì 
sé̱rkejká̱ á̱rtse na̱u̱ a̱nè̱ dör 
nò̱pakkuö è̱ e’ dör ie’ kutà. 
Ie’ ibikeitse tö na̱ù̱ a̱nè̱ wa̱ 
i-bitù̱ke e’ dör ye’ kutà kie 
Na̱ma̱ìtami̱  e’ alà tër e’köl 
wak alaköl chkà bë̱re kie 
Iriria e’ ñá̱ bakèke i-a̱mì̱  dör 
e’ tsè̱ke na̱ù̱ dör. Sibö̀ à̱na̱ 
ká̱ bikéitsök tö ye’r e’köl 
mà̱so yulèke à̱s e’ a̱mi̱  ye’ 
a̱ ye’ na̱u̱yöm e’ chkà tsu̱k, 
ie’r ibikeitse tö wè̱s ye’ alà 
dö̀mi̱  iska. E’ ku̱e̱ki̱  ie’ ujté 
dakúr akë́köl wak se’ ie kie 
Kë̀she̱she̱ a̱ñì̱ es ikie na̱ù̱ 
Aswa, e’ a̱ ie’r iche tö be’ 
yú ye’ a̱ kanè̱ kiàna ye’ ki̱  e’ 
ka̱né̱u̱k. Dakúr akë́köl ie’ 
i̱ ù̱te a’ na̱ù̱ Sibö̀: ¿Wé̱ be’r ye’ 
pàtke ì e’ ka̱né̱u̱k wö́suk ta̱ 
ì irir? Ie’ i̱ ù̱te Sibö̀ dör élkè 
idir éri kë̀ be’ kàne̱ tkînu̱k.

Sibö̀ dör ibikeitse tö mú̱ na̱ù̱ 
Aswa dör alà ñe̱’ pë́ yé, e’ Kiàna̱ 
ye’ ki̱  sawè̱. E ku̱e̱ki̱  Sibö̀ e̱n a̱ 
i̱ à̱na̱ tö na̱ù̱ Aswa e’ Sé̱rke, e̱’ 
ye’ mi̱ ’ke mìk ie’ dá nò̱pakkuö 
e’ ukö̀ki̱ . Ká̱ tkë́l ta̱ Sibö̀ shkö̀ke 
wé̱ ie’sé̱rke e̱’. Mì̱ k ie’ démi̱  ta̱ 
wé̱shà̱ na̱ù̱ Aswa Sé̱rke mô̱ar e’ 
shà̱, ie’ alà pë́ yébitu̱ e’ ñé̱ wene̱ 
ie’ dör e’ ki̱  ta̱î̱  ë kàlkö ulita̱ne̱ 
Tsikìna̱. Ku̱e̱ki̱  Sibö̀ skà dáne̱ 
na̱ù̱ kë̀she̱she̱ e’ a̱ ichö́kne̱ 
tö ye’r be’ wake’ pàtkene̱ wé̱ 
be’té̱rke e̱’rö. Éri na̱ù̱ kë̀she̱she̱ 
ie’ i̱ ù̱te aù ka̱mî̱  idir, ku̱e̱ki̱  ye’ 
ské yulö́. Éri Sibö̀ dör i bikeitse 
wake’ mú̱ ie’ mía̱ne̱. Ku̱e̱ki̱  ie’ 
kë̀ döpa wè̱s. Aswa dör icha 
démi̱  nò̱pakkuö ta̱ alà Iriria kué 
i-kalàtska ki̱ , mì̱ k ie’ tsá̱ dë’rë ta̱ 
kë̀ ie’ sù̱ne̱ alà Iriria e’ a̱mì̱  wa, 
mì̱ k i-a̱mì̱  dör i-tsè ta̱ alà i̱ é̱ka, 
sa̱u̱k ie’ tsikìni̱ na̱ ta̱ i-pë́ yë̀na̱na̱ 
i-kalútska a̱ ta̱î̱ .

Bö̀tökicha ta̱ Na̱ma̱ìta̱mi̱  
dör na̱ù̱ Aswa oló sawe̱. 
Ie’ té̱rke na̱ñé̱we mì̱ k yì 
kë̀ ku̱ Tsë’ka e’ dalewa. 
Erë́ Na̱ma̱ìta̱mi̱  dör 
i-alà payue taî̱  éri wake’ 
kë̀she̱she̱ dör i-kuerâ. 
Mì̱ k alà i̱ é̱ ka̱ ta̱ i a̱mì̱  
dör bö’wö tsekeka̱ ta̱ ie’r 
i-sawé̱ ta̱ dakúr mi̱ ’u̱ êt ká̱ 
shù̱a̱. Sibö̀ r ie’ pàtke dö̀ka 
tkë̀tökicha. 

Ukö̀ki̱  ie’ i-sawe̱ ta̱ bua’ na̱ú̱yöm e’ chkà dör. Ñé̱e ie’ à̱na̱ ká̱ bikéitsök tö wè̱s ye’ ulà dö̀mi̱  
ye’ na̱ú̱yöm iska. Ku̱e̱ki̱  ie’r i-bikéitse tö ye’r ye’ kutá kièke ye’ ù e’ i̱ ù̱chèke yö e’ tsiru’ ba’u̱k, 
Na̱ma̱ìta̱mi̱  dör tsiru’ tami̱  e`ku̱e̱k. Ie’r mà̱so pàtkë’mi̱  ta̱ Na̱ma̱ìta̱mi̱  ie’ a̱ iche tö ye’ kë̀ 
dö̀pa. Ês Sibö̀ kalé dene̱ ie’ a̱ ichö́k. Éri Sibö̀ dör ie’ a̱ ichéne̱, be’ wa ke’ mí̱ a̱ne̱ ta̱ ye’ kutà a̱ 
ichö́k tö ye’r ie’ kie wö́su̱k ye’ naù̱yöm kë̀ mâna̱t ie’ a̱ ikiéá̱ñì̱ es. 



Sibö̀ kalé skà dë’ dö̀ka̱ tkë́tökicha ta̱ i-kutà dör ichebitu̱ tö ye’ bite̱ e̱na̱ ye’ sérke kà̱mî̱  kë̀ 
ye’ dö̀pa. Sibö̀ dör i-bikéitse tö mu̱ ye’ kutà bité̱. Ku̱e̱ki̱  Na̱ma̱ìta̱mi̱  dör Sibö̀ kalé a̱ iche tö 
be’ ké akë̀ ichök tö ë̀këkë, éri ie ká̱wöta̱ ye’ ki̱  ì kiàna̱ e’ yulök, ês be’ ke ie’ a̱ ichö́k, wö́su̱k 
iké ye’ panu̱k. Sibö̀ dör i̱ -a̱masopa ta̱ íyi ulita̱ne̱ kiàna̱ e’ ka̱né̱wetke ie’ ù iù̱ tkóie.

Na̱ma̱ìta̱mi̱  bate̱shka 
nò̱pakkuö dë́ka ta̱ i-wa̱ 
i-alà ti̱ a̱ e̱’ tsì̱ ki̱ . Sibö̀ dör 
i̱ a̱ wé̱shke iché, ukö̀ki̱  
ie’r i-shke’we, e̱’ i-kutá 
ie’ ichàke a’ akë̀nu̱ wè̱s 
ide ì ku̱e̱k be’ ye’ tsu̱k 
pàtke. Sibö̀ dör ie’ i̱ ù̱te 
ye’ kì̱  be’ kiàna e̱’ ta̱ ye’ 
ù yö̀na̱ e’ i̱ ù̱ chök wö́su̱k 
ye’ kì̱  i-kiàna̱ tö be’r ye’ 
a̱ tsiru’ ba’u̱. E’ ku̱e̱ki̱  ye’ 
be’ ki’ kanè̱ e’ ka̱ne̱u̱k e̱’ 
ta̱ e̱na̱ bùl i-kalök.

I- kutà dör iche kë̀ idë wè̱s yö i-ka̱ne̱wè̱ke. 
Mì̱ k i-diwö dé ta̱ ta̱î̱  Sibö̀ kalépa e̱na̱ bíl yì 
ka̱nè̱blë’ ie’ ta e’ pa dapàna̱. Sibö̀ i̱ -a̱mà̱sopa 
a̱ iche a’ ké yö búlikalök, na̱ñè̱ë bùl irìna̱wa 
dö̀ka̱ ká̱ shá̱bös ta̱ Sibö̀ ujtö̀ à̱na̱ i-kutà tö 
tsîr be’ dör tsiru’ ba’u̱ mú̱rö ta̱ be’ yú tàyëpa 
dapàna̱ e’ ta̱ ye’ ù i̱ ù̱ ku̱e̱k wë̀tsawök, éri 
ie’r i̱ ù̱te kë̀ ye’ dö̀pa ye’ alà kë̀ ajkö́nu̱k yì 
ku̱. Sibö̀ wa̱ i-ujché̱rtke tö ì kiàna̱, ie’ ki̱ , 
ku̱e̱ki̱  tkë́tökicha ë̀ ta̱ i-kutà e̱’ é, ie’  i-alà 
tiéka̱ bikeitse Sibö̀ dör tö mí̱  i-wa̱ i̱ mí̱ , mú̱ 
irir itsémi̱  e’ tsì̱ ki̱ . Sibö̀ yë́ar i-wébalök ta̱ 
ie’ i-bikeitse tö i-alà mú̱ yë̀natsa̱ i-a̱mì̱  
Tsì̱ kì̱  kë̀ tsë̀ne̱ iwa̱. Ku̱e̱ki̱  ês i-wamblëne̱. 
Na̱ma̱ìta̱mi̱  kë̀ wa̱ i-tsë̀ne̱ tö wé̱jkë ie’ alà 
tkashka ie’ tsì̱ ki̱ . Alà à̱na̱wa̱ í̱ ski̱  ie’pa tso’ 
wë̀tsawök e’ kalö́ diki̱ a̱, kí̱ ka sulita̱ne̱ daké 
mí̱ a̱ chkà ie, Sa̱u̱k Sibö̀ dùr, wö́su̱k ta̱ ie’ tso’ 
kò̱s ì wamblërke e’ wö́ikök e̱na̱ itséitsök. Ie’ 
dör tkëtökicha i-wö́ike. 

Mì̱ k ie’ tso’ e’ tséitsök e̱na̱ si̱ wa̱’ ki̱  ujté 
chök ta̱ alà kie Iriria e’ yö̀na̱na̱ chkà ie dör 
sé̱jka kò̱s ka̱ké̱jkuö tköke  e’ apàietka wa’ñe̱. 
Ie’ kutà a̱ ie’r iche kë̀ be’ tkinu̱k. Éri i-kutà 
e̱n a̱ sulù ie’ à̱na̱ i-ku̱e̱ki̱ , ku̱e̱k Sibö̀ a̱ ie’ 
iche, a’ akë̀ be’r ye’ kíbitu̱ ku̱e̱k ye’ à̱ta̱ si̱ à̱ ë, 
be’ batámi̱ k ye’ alà kë̀ ta̱’i̱ a̱. 

Sibö́̀ dör ie’ a̱ iche aù be’ kë̀ tkinu̱k e’ kì̱  
kë̀ idë wè̱s. I-kutà ie’ a̱ iche ês be’ dör iche 
ku̱e̱ki̱  ì tsakök be’ tso’ e’ akakme̱râ be’ dör 
ye’ alà a̱. Ñé̱e Sibö̀ ibikeitse tö à̱s ye’ kutà 
kë̀ wêir e̱na̱ à̱s ie’ a̱t i-alà ta̱ sé̱nu̱k, ku̱e̱ki̱  
ye’r ie’ mì̱ keat dalö̀ ta̱ i̱ ́ yök i’kì̱ . Sibö̀ dör ie’ 
wö́ike se̱nê̱nê̱ yawée ie’ dör íyiwak ie. Ajkà 
me̱’ka̱ ie’ dör Na̱i̱ ’. 

E’ ku̱e̱ki̱  na̱i̱ ’ dör ó ta̱î̱  dalö́ta e̱na̱ wö́su̱k 
ie’ ishki’ ta̱ si’wö a̱ mì̱ k yir ie’ ujtekewa̱tke 
ta̱. Añè̱es mì̱ k se’ ditsö̀ tkörâ kâ̱ i’ ki̱  e’ ta̱ se’ 
balë́rke í̱ ski i̱ yök a̱.

Sibö̀ dör 
dayë̀ Tsiki’o̱



Sibö̀ bak íyi ulíta̱ne̱ bekéitsök. 
ku̱e̱ki̱  ie’ e̱n a̱ i̱ à̱na̱ tö íyiwak 

ulita̱ne̱ yawèketke ie’r e’ kë̀ 
Sè̱rpa ká̱ síki̱  sè̱no̱ kiámi̱  di’ a̱. 
E’ ku̱e̱ki̱  ie’r bikéitse, e´köl ye’ 
apàkök ye’ dawö’ mú̱ dé. Ká̱ ét ta̱ 
ie’ sa̱k i-dawö’ ajkà kie Duluìta̱mi̱  
e’ shkö̀ò̱na̱ ie’ apàkök. Sibö ie’ a̱ 
iche a’ dawö’ wé̱shke. I-dawö’ 
déwa̱ wé̱shke; shé̱we, Sibö̀ dör éri 
dör i-sa̱wé̱ ta̱ i-dawö bitsö̀ketkër, 
ie’r bikéitse tö kè̈ ide wè̱s. 

Mù̱ ie’ dé tkër e’ shà̱ kà̱li̱  
mú̱ bùtsa̱na̱ déwa̱ wé̱ ie’ tkër 
e̱’. Wè̱s Sibö̀ r ibikeitse ta̱ ês 
i-wamblë̀na̱. Kà̱li yë̀na̱na̱ déwa̱ 
wé̱shà̱ Duluìta̱mi̱  tkër e̱’. Ñé̱e 
ie’r Sibö̀ a̱ iche a’ dawö’ ye’ ki̱  kà̱li̱  
déwa̱. i̱ ù̱te Sibö̀ dör mé̱skö bár 
iyök éri wé̱shà̱ ye’ âr e’ ajke̱n. 
Ês Duluìta̱mi̱  êske. Dö̀ ka̱mî̱  
ta̱ tsa’wak dör wé̱ ie’ tkër e̱’ ie’ 
kuèke e’che ie’r i-dawö’ a̱ ye’ 
kuèke tsa’wak dör. Ñé̱e Sibö̀ dör 
ie a̱ iche mé̱skö iyök. 

Ie’ é̱ske iyök, ku̱e̱ki̱  Sibö̀ 
dör i-bikéite tö ye’ dawö’ 
diö mù̱ Shka’k ùriki̱ , éri ye’ 
kàl shkó ie mù̱ ichakè irir 
ye’ a̱. í̱ ma̱ ie’ ibikeitse e’ sú̱ 
i-wamblëna̱. I-dawö’r ie’ a̱ 
iche ye’ shka`k ùriki̱ , be’ kàl 
péitömi̱  ye’ a̱ shkóie. Sibö̀ 
dör i-bikeitse tö mù̱ña̱ iche 
irir dö̀ka̱ tkë’tökicha e’ ta̱ yö 
i̱ a̱ i̱ a̱mê̱ke. Ês i-dawö’r ie’ a̱ 
iche. Sibö̀ dör uka’ ie’ i̱ ù̱te̱ 
alòna̱ kè̈ ése’ yö i-peite. 
Duluìta̱mi̱  dör iche aù kë̀ 
sö iche. Dö̀ka̱ tkë’tökicha 
Duluìta̱mi̱  dör i-dawö’a̱ 
i-kàl peite shkóie. 

Éjkë ie’ dör i̱ a̱ i-a̱me̱, eri 
ie’r i̱ a̱ iche. Yö be’ a̱ i-peite 
éri í̱ ma̱ yö be’ a̱ ichéke ês 
be’ ki̱  iwà sa̱u̱k. I-dawö’ ie 
i̱ ù̱te tö wè̱s, ie’r i̱ ù̱te kë̀ be’ 
kà̱wöta̱ ye’ kà tkötkër iyök 
kì̱  íski̱ , wö̀su̱k kë̀ iamattër 
íski̱  be’ mi̱ ’ke wé̱ dör e’ta̱ 
be’ ké i-kalö’u̱k ulà a̱. 

Kë̀ i-matkër ö ichatkër i-wak 
ë̀. Duluìta̱mi̱  dör i-bikeitse tö 
I ku̱e̱k ye’ dawö’ ês ye’ a̱ iche. 
Ie’ wa̱ kàl mi̱ ’tse̱r shkó ie ùriki̱ . 
Éri Sibö̀ à̱na̱ i-bikéitsök ye’rie’ 
yawèketke ì ie ku̱e̱ki̱  mú̱ iri ye’ 
kàl tketkër ö i-a̱mede í̱ ski̱ . Ie’ 
i-bikéitse ta̱ ês i-wamblëna̱. 
Duluìta̱mi̱  mí̱ a̱ ùriki daleu ie’ 
kàl tkétkër i̱ ski̱ .

Ka̱mî̱  ta̱ ie’r i-sa̱wè̱ ta̱ wé̱ 
ie’r kàl tkétkër e’ kànu̱na̱mi̱  
í̱ ski̱ . Ie’r i-bikeitse tö a’wa 
yö ikèkane̱ mì̱ k ye’ mi̱ tke ta̱. 
Éri Sibö̀ à̱ta̱ wé̱shke̱ e̱’ ie’r 
i-bikéitse tö mú̱ ye’ kàl e’r 
ie’ wé̱ wè̱s; ie’ wöblàna̱ ye’r 
ie’ a̱ ichémi̱  e’ kë̀ dalöie. Mi̱ k 
Duluìta̱mi̱  mi̱ tkene̱ wé̱shke 
ta̱ ie’ mí̱ a̱ne̱ wé̱shà̱ ie’r kàl 
tketkër à̱na̱mi̱  e’ yuló̈k. Éri ie’ 
ë̀wa̱ i-kù̱ne̱, mì̱ k ie’ tso’ i-yulök 
daléwa ie’ i-tsè ta̱ e’tö tikabë̀ 
dör ie’ kuéwa̱ ie’ kalö̀ ki̱ .

 Ñé̱e ie’r i-bikéitse tö 
tuwál a’wa yö ye’ dawö’ 
a̱ iche tö ye’ ukö be kàl 
chówa. Éri mì̱ k ie’ démine̱ 
wé̱shke Sibö̀ ù a̱ ta̱ ie’ dör 
i-sawè̱ ta̱ wé̱shà̱ Sibö̀ âr 
i-kipö̀ a̱ e̱’ dör kàl mi̱  ie’ wa̱ 
e’ démi̱  buktkërne̱ kipö̀ a̱. 
Ie’r Sibö̀ a̱ iche a’ dawö’ 
ye’ ukö be’ kàl chöwa; eri 
mì̱ k ye’ tso’ i-yulök ta̱ ye’ 
kuéwa̱ i-yulè ḵue̱k tkabë̀ 
dör. Sibö̀ dör ñé̱e ie’ i̱ ù̱te 
ése ku̱e̱k ye’r be’ a̱ ichémi̱  
e’ dalö̀iök be’ ká̱wöta̱. Be’ 
kë̀ wa̱ i-dalö̀iene̱ e’ ku̱e̱ki̱  
be’ kiri’we̱wa̱ tkabë̀ dör… 

E’ ñé̱rpa ta̱ éskapë 
wake’ Sibö̀ ki̱  ikiàna̱. 
Ku̱e̱ki̱  Sibö̀ dör 
Duluìta̱mi̱  a̱ iche be’ 
kée̱’ ajkö́nu̱k buàë. 

Ie’ mi̱ chône̱ iù a̱ 
wö̀ike Sibö̀ dör se̱nê̱nê̱ 
dö̀ka̱ tkë́tökicha. Mi̱ k 
ká̱ dé tkë́l ta̱ Duluìta̱mi̱  
yàmi̱ pa déne̱ Sibö̀ a̱ 
ichök tö a’ na̱ù̱ sa’ yàmi̱  
kirine̱wa̱bitu̱ be’ sa̱k e’ 
tkö̀râ. Sibö̀ dör ie’pa 
a̱ iche tö a’ ke buà ë 
i-ka̱ne̱u̱k, a ké i-balök, 
apàbatörökwa̱ mu̱lù̱ 
sik wa buà mú̱ktër 
a’ ke ká̱ bua’ki̱ , kë̀ 
balarwa̱ íyök a̱.

Í̱ ma̱ ie’ pa a̱ Sibö̀ 
dör iche e’ sù̱ ie’par 
i-ka̱né̱we̱. Mì̱ k i-balë̀na̱ 
e’ ukö̀ki̱  ká̱ dé iki̱  tkë́l ta̱ 
e’ shà̱ I bulàna̱ ét bë̱rie 
wè̱s ì tsikina̱wa̱ e’ tsë̀. 
Ku̱e̱ki Sibö̀ wak dör i 
kalépa a̱ iche, a’ yú sík 
ñe̱’ sa̱u̱k tö wè̱s i-de, 
ie’pa da i-sa̱u̱k ta̱ ie’pa 
i-sawè̱ ta̱ sík shù̱shà̱ 
i-tsikina̱wa̱. Ês ie’pa 
mi̱ yalne̱ Sibö̀ a̱ ichö́k, 
ie’r i̱ ù̱te a’ wa yö mà̱sopa 
patke. Ie’r i-bikéitse tö 
bukuë’ akë́köl wak se’ 
ie e’ pàtkeke yö. E’pa 
a̱ ie’ dör iche a’ tàtanu̱ 
pa a’ kalö’we̱ ye’ dör sík 
tsikina̱wa̱ e’ apàtuök à̱s 
kë̀ i-kí tsikirwa̱. 

Tàtanu̱ pa sè̱ne̱ 
i-ajkö́nu̱k döka̱ ká̱ tkë́l 
éri ie’pa i-sawe̱ ta̱ ie’pa 
kë̀ wa̱ i-dë’ wè̱s, sík 
tsikina̱wa̱ talár ë̀ irir 
mì̱ rka wö̀wó̱. Ì tsikina̱ 
kàl ie e’ talar ë̀me̱, e’ 
ku̱e̱k Sibö̀r i-bikéitse 
tö ie’pa e̱’ pelorbitu̱ne̱ 
dö̀tsa̱ í̱ ski. 

Bukuë’ akë́köl pa e̱’ 
pelorne̱ dö́tsa̱ íski të̀na̱ 
darë̀rë wö́ike Sibö̀ dör 
miyal sutat. Bikéitse 
ie’ dör à̱s ise̱rdak di’ 
ajkö́mi̱ k. 

Ká̱wö Shkö̀ke ês kàl ñé̱ mì̱ rka̱ 
ë̀me̱. Ku̱e̱ki̱  Sibö̀ i-bikeitse tö 
íyiwak bit yawèketke ye’r e’ a̱ kàl 
tseké yö e’r. Kàl bë̂rie ñe̱’ ulà mi̱ ’ke 
wè̱k diwe tsikirke e’ ajke̱n e’ mú̱ 
bulàna ta̱ na̱ù̱ buà akë́köl wak se’ ie 
e’ patkeke yö tsi̱ ne̱t i-bulatsök.

Mì̱ k i-tsá̱ bulàna̱ e’tökicha ta̱ ie’ dör na̱ù̱ buà a̱ iche ye’r be’ patke ì bular ñe̱’ bulátsök, be’ 
yu ña̱ i-kukébalök. Na̱ù̱ buà akë́köl mi̱ a̱, éri Sibö̀ i-bikeitse tö mù̱ ese’ kë̀ ie’ a̱ i-bulatsëne̱. 
Mì̱ k buà akë́köl demi̱  wé̱ ie’ patke Sibö̀ dör i bular e̱’, éri ie’ kë̀ wa̱ ì tsë̀ne̱. Buà akë́köl 
démi̱ ne̱ Sibö̀ sa̱k ta̱ ie’r iché i̱ a̱, ké̱we Sibö̀ dör ie’ ichàke, a’ na̱ù̱ bö itsé ta̱ wè̱këka̱ i-bular. 
Buà akë́köl ie’ i̱ ù̱te aù ye’ dá ta̱ kë̀ ye’ wa ì-bulatsëne̱. Éri Sibö̀ e̱n a̱ ie’ we’ikar ku̱e̱ki̱  ie’ 
patkë’mi̱  Sibö̀ dör dö̀ka̱ tkë́tökicha. Ujtè etkë̀ chèke ie’ dör Sibö̀ a̱ tö kë̀ ye’ wa̱ ìtsë̀ne̱. 

Tkë’tökicha ta̱ Sibö̀ dör ie’ a̱ iche 
ì ku̱e̱k wé̱shke ta̱ ye’r i-bulatse, 
ta̱ ì ku̱e̱k be’r iche kë̀ i-bularku̱. 
E’ ku̱e̱ki̱  Sibö̀r ie’ kalö’we̱wa̱ 
kukö́ ppee ulàjtö wa wö̀tëna̱wa̱, 
kèkeukmi ká̱ shù̱a̱ ta̱ Sibö̀ wak 
dör i-bikeitse tö mú̱ ye’a̱ iche irir, 
tö́mi̱ li̱ tsule kàl a̱mik ês Sibö̀ dör 
i-wa̱mble ie’ dör bachö̀l kéli yulé 
e’ a̱mi̱ k ie’ dör buà akë́köl te mi̱ li̱ s. 
Wö́ike ie’ dör tkë́tökicha, bikeitse 
ie’ dör tö i-bularke kàl ulà mi̱ ’ke 
wè̱këka̱ diwö tsikirke èa jke̱n 
Sabak ie e’ kë̀ tsë̀ne̱ na̱ù̱ buà wa̱ 
e’ ku̱e̱k ká̱ tke̱k ta̱ ie’ ajkuö̀ wö̀suk 
kàl ulà wé̱ mi̱ chô wè̱k diwö dóka̱ e’ 
ajke̱n e’ yö́rmi̱  e̱na̱ i-bularmi̱  buà 
ë sabak ie. E’r bua’ ditsö̀ tsikirke 
e’ a̱. E’ ku̱e̱ki̱  ie’ i-ame̱’a̱t. Sibö̀ 
dör kò̱s éjkë wamble’ ukö̀ki̱  ie’ 
tso’ i-sa̱u̱k tö kàl tsikina̱ e’ mì̱ rka 
ë̀me̱, ie’r i-sawe̱ tö i-sulurmi̱ ne̱, 
ie’ i-bikeitse tö ye’ ù tsekèwa̱mi̱  
irir e’së̀, kë̀ dör bua’, e’së̀ irir ye ù 
alo’yèwa̱mi̱  kàl dör.

 E’ ku̱e̱ki̱  ie’ ká̱ bikeitse tö yö mà̱so yulèke i-pú tö́kulor e̱na̱ wö́su̱k yö ikèke i-ulà tö́kulor. 
Ñé̱e ie’ mí̱ a̱ akë́këpa ku̱ka̱’ akë́köl e’ ta̱ ujtö́k, e’ a̱ ie’r iche a’ na̱ù̱ ye’r be’ kalö'we̱ ye’ ù 
tsekewa̱mi̱  kàl dör e’ ulà ñu̱kulor e̱’ a̱. Ku̱ka̱’ akë́köl ie’ i̱ ù̱te ë̀këkë ye’ mi’ke be’ a̱ i-ka̱né̱u̱k. 

Mi̱ k Sibö̀r ie’ patkë ta̱ ie’ mì̱ n i-sa̱u̱k i-ujtéchöl tö wé kiàna̱ ie’ ki̱  Tèlor. Ês ie dör ku̱ka̱’ 
akë́köl a̱ a̱ ichèmi̱ n. Bit ie’r i-wlà telor e’ à̱na̱ í̱ skì̱  wö́ike Sibö̀ dör ta̱ i-mí̱ a̱ di’ ie. Ku̱ka̱ ka̱nè̱ 
ò̱na̱ ukö̀ki̱  ie’ tso’ i-sa̱u̱k ta̱ wake kàl Sulùna̱ ie’ yök i-talarke ë̀me̱, itkënawa̱mi̱  ie’ ka̱költtö 
a̱ erë́ ie’r i-ulà tö́kulor patke. E’ ku̱e̱ki̱  ie’r mà̱sopa yulé tsèë ie’ ki̱  i-kiàna̱ bikêemi̱ , ie’r i̱ -

39



40



à̱masopa a̱ o’ yulé éri o’ kë̀r bua’ pé̱lor kàl 
dör. Ské yulé ie’r éri wake’ kàl dör e̱’leka̱ iki̱ . 
Sibö̀ dör i-bikeitse tö ye’ mi`ke o’ ské yulök 
òka̱ma̱ ká̱ska. É ie dë’rë tkörö o’ dé ie’ wa̱ e’ 
dör daló ie, e’ kë̀ pà̱rlone̱ kàl a̱. Mì̱ k i-ma̱sopa 
tso’ ka̱nè̱blök ie’pa ká̱wöta̱ i-katök e’r dúk 
ali ése ë̀mi̱ . Ês ie’pa bats kàl ñe̱’ bikó ie. Sibö̀ 
dör i-bikeitse tö ye’ ki̱  e`köl mà̱so kiàna̱ wé̱ 
tu̱r bét ése. E’ wà dör t¨mì̱ k kàl bina̱rketke 
ta̱ i-batà tsu̱kmi̱  a̱mé̱ka̱ne̱ i-wi ki̱ . Ie’ e̱n 
i̱ à̱na̱ e’r na̱ù̱ Dakëk, su̱lì̱  akë́köl, e’ a̱ Sibö̀ dör 
iche tö be’r ye’ a i-batà Tsu̱kmi̱ .

I̱ ù̱te na̱ù̱ Dakë’k dör tö ë̀këke̱ ye’ e̱’ché be’ 
a̱ kàl batà tsu̱k. Mi̱ k o’ na̱me̱pa dör kàl bë̱rie 
ñe̱’ ñé̱èmi ta̱ bet na̱ù̱ Dakë’k su̱lì̱  akë́köl 
ulà dé i-batà ska tsé̱mi̱  ie’r mé̱ka̱ne̱ i-wì ki̱ . 
Wö́ike Sibö̀ wak dör se̱nê̱nê̱, se̱nê̱nê̱ yuwée 
ie’ dör di’ ie bë̱rie dö́tsa̱ s-pámik shkít. Ajkà 
a̱me̱’ka̱ Sibö̀ wak dör Dayë̀. E’ ku̱e̱k Dayë̀ 
dacharke e’ rö tö ie’ shka’kka wö̀wo̱, talànu̱k 
dö́ka̱ ká̱költtö a̱. A̱ñì̱ es mì̱ k kàl ie i-bak âr 
ta̱ ta̱î̱  iki̱  dù ulìta̱ne̱ bak. E’ ku̱e̱k dù ulìta̱ne̱ 
tso’ ta̱î̱  dayë̀ ajkö́mik. Ês Sibö̀ dör iyi katable̱ 
ku̱e̱ki̱  se’ wa̱ i-apàke ujche̱n à̱ritse…

Ké̱we mì̱ k S-katàblök Sibö bak ta̱ ie’ 
bólök bak a̱ñì̱ ppök. Éköl wém bak kie 

Sòrkula, e̱na̱ Sòrbulu, e’ ki̱  kò̱s íyi tsakök 
Sibò̈̈ bak e’ kiàne̱. Ie’ e̱’ yawak se’ bulú ie, 
e’ ku̱e̱k sulú ie’ e̱n a̱ Sibö̀ är. Sòrkula bak 
sè̱nu̱k ië̀köl kie Sórbulu e’ ta̱. Ie’pa bak 
sé̱nu̱k ú sulë bê̈rie ése a̱ etkue. E̱’ Sórkula 
wa̱ ta̱î̱  i-kalépa bak. Bö́le ie’pa dör awá ta̱î̱ . 
Sórkula dör ké̱kkrâ ë Sibö̀ páuñe̱ ke ujtèwa. 
Sibö̀ wa̱ i-ujche̱na̱ tö yì e̱n a̱ ie’ a̱r sulù. E’ 
ku̱e̱k Sibö̀ r ibikeitse tö ye’r ie’ mè̱kea̱t 
ditsö́. Tsikírke e’ yök wa̱’yök ie. E’ yö̀ki̱  sú̱ 
ye’r i-katáble ké̱we. ¡ Í̱ ma̱ ie’r i-bikeitse e’ 
wa ie’r i-wà sawe! Sibö̀ a̱r sulú Sòrkula e̱n a̱, 

ku̱e̱ki̱  Sibö̀ shkö́r ulà wa ie’ tsiríu̱k. Sórkula 
é̈l Sòrbulu e’ kè̈ dör Sibö̀ bikeitse sulú, e’ ëk 
krâ Sibö̀ sé̱rke e̱’ sa̱k dipa’ akakkiök. Sibö̀ 
shkö̀ke íyi wé̱itsök à̱s ie’pa dör itö́tkö tö 
wè̱s ö ì che irir. Sòrkula mè̱kea̱t wa̱’yök ie, 
Sórbulu patkekemi̱  ká̱ diö́she̱t e’ wà dör ie’ 
shkör Sibö̀ katök dipa’ tkabë́ wa, ie’ krá Sibö̀ 
a̱ ikak kiök e’ ku̱e̱k.

Mi̱  Sibö̀ dör íyi wê̱ tseketke ta̱ kê̱we ie’r 
i-wamble’ e’r. Ie’ Shkör ká̱ ét ta̱ Sòrkula e̱na̱ 
ië́l Sòrbulu i-sawè̱ta̱ et tsa̱nè̱ dàtse̱ shà̱ dó 
batska̱ ie’pa ù së́ a̱mi̱ k. Sa̱wé̱ Sòrkula dör, ie’ 
mi̱ ú̱ ikë́t yulök itkó ie yö̀ki̱  tsa̱nè̱  e̱’ tareu̱ së́ 
daléwa iet, ska tke Sòrkula dör yö̀ki̱  tsa̱nè̱ 

Sibö̀ Sórkula e̱na̱ 
Sòrbulu

mi’ e̱’ skö́u̱ iet, mi̱ k ie’ mitke 
ikët wa iskà tkök yö̀ki̱  tsa̱nè̱ 
mí̱ u̱ shà̱ á̱r ie’ wö̀a̱ tsa̱nênê̱, 
tsanê̱nê̱. 

Ñé̱e ie’r Sòrbulu a̱ iche tö be’ 
patke si̱ a̱ i-webalök tö ì che 
íyiwak tsa̱nè̱ sé̱ dör, Sòrbulu 
ie’ a̱ iche tö be’ a̱ñì̱ es, be’ patke 
si̱ a̱ iwebalök.



Buleña̱kki̱  ta̱ ie’ pa shké̱na̱ a̱ñì̱  ichàkök i 
ku̱e̱ki̱ , Sòrkula dör Sòrbulu ichake tö wè̱s 
be’r i-sawe̱, ta̱ Sorbulu ie’ i̱ ù̱te tö ye’ i-si̱ we̱ 
ta̱ irir wa̱’yök be alê ye’alê kë̀ kú̱tkër e’ ché 
irir. Sòrkula ské ichàke Sòrbulu dör ië́l dör 
ie’ i̱ ù̱te tö ese’ ye’ isawe ta̱ be’ alê ö ye’ alê kë̀ 
kú̱tkër e’ ché irir. Ká̱ tkël dene̱ ta̱ ie’pa skàr 
i-sa̱we̱ ta̱ wé̱ ie’pa tkë’riki kipö̀ a̱ e’ shù̱shà 
kuiu tulur  ù ñá̱k a̱mi̱ k e’ tu̱n tish, tish de 
tkër wé̱ ie’pa tkë’riki̱  e’ shù̱shà̱, sa̱wé̱ ie’ pa r 
karèrè ukö̀ ki̱  ta̱ i-tunne̱ tish-tish tkö̀rö wé̱ 
i-tkër e̱’.

Ñé̱e ie’par a̱ñì̱  a iche s-mi̱ ’ke i-skà 
wébalök tö se̱’r ìche. Buleñakki ie’pa a̱ñì̱  
ichàke iku̱e̱k, ta̱ a̱ñi̱ ́ jkë̀ ie’par i-tö̀ku̱e̱ tö be 
alê ye’ alê kë̀ kù̱tkër e’ che irir. E’ukö̀ki̱  Sibö̀ 
i-bikeitse tö mu̱ Sòrkula mi̱ yal i-ka̱nè̱ a̱ ta̱ 
ye’mi̱ ’ke i-ùa̱. Wé̱s ie’r i-bikeitse ta̱ ês irir.

Sòrkula e̱na̱ Sòrbulu, wö́su̱k sé̱jka 
i-kalépa mí̱ yal ka̱nè̱blök ta̱ Sibö shkör 
Sòrkulapa ùa̱, ta̱, mì̱ k ie’ démi̱  ta̱ ie’ i-sa̱we̱ 
tö et bakali’ kichatkëar Sòrkula wa̱ i-bö’ 
tsá̱ka. Ñée ie’ e̱n dâa̱ tö ye’ kí̱ me̱mi̱  bakali’ 
dör. Ie’ mí̱ a̱ bakali’ tiu̱kka, Sibö̀ dör bakali’ 
sí ñe̱’wö́ike s-nê̱nê̱-snê̱nê̱ ta̱ bakali’ ti̱ ’ na̱ka̱ 

a̱ Sibö̀ dör iche s-mi̱ ’ ye’ ta̱ ká̱ña̱k kí̱ su̱k, 
bakali’ ie’ i̱ ù̱te ë̀këkë, í̱ ma̱ bö ña̱iche ta̱ ês 
irir s-mi̱ ’ i-webalök. Sòrkula wa̱ ta̱î̱  ie’ ù ña̱k 
a̱mi̱ k sabak mó̱tkëriki, e’ tsu̱k Sibö̀ da mé̱ 
ie’r bakali’ a̱ et tse̱ ie’r ñé̱e bala’u̱k ie’pa à̱na̱. 
Wé̱ Sórkulapa mínyal ka̱nè̱blök e̱’rö ie’par 
i-tsére tö se’ ù a̱ yì tso’ sabak bula’u̱k, kë̀ 
tsèi̱ a̱ ie’pa dör. Mí̱ k i-dekatke tkë’tökicha e’ 
ta̱. Ka̱ ét ta̱ Sòrkulapa pôna̱mi̱  ka̱nè̱blökne̱ 
daléwa Sibö̀ déne̱ balanu̱k bakali’ ta̱. Ku̱e̱ki̱  
ie’pa shkö́nne̱ i-webalök tkörö wé̱shke̱ne̱ 
ta̱ kë̀ yì ku̱ sabak mo̱’t kërik e’ ë̀ tí̱ rke tkëriki̱  
shá̱shá̱. Mi̱ k i-batà ie ie’pa i-sú̱wa̱ ta̱ Sibö̀ 
i-bikeitse tö í̱ ñe̱ mù̱ irirdak i-sawe̱wa̱. 
Sórkulapa pôna̱mi̱  e̱’ balewa̱ tsîne̱t ta̱ kukur 
ta̱ ie’ pa itséta̱ sabak bulardaka̱ bë̀r ie’pa 
mi̱ yal ikí̱ tsök e̱na̱ i-kí̱ su̱k ta̱ ie’pa i-sawè̱ ta̱ 
bakali’ kichàtkëar bö’ tsa̱k e’ ti̱ na̱ka̱ e’ yëar 
sabak ppök. Ie’pa i-sa̱we̱ à̱à̱à̱ ie’ a̱wí̱  bularke, 
ie’pa déwa̱ wé̱shke sa̱wé̱wa̱ bakali’ dör wö̀a̱ 
ie’pa à̱ne̱ka̱ i̱ ñe̱’ e’ sa’r be’ ku̱e̱wa, ñé̱e bakali’ 
yë́tsa̱ne̱ mi̱ ú̱ Sabak kichàtkökkane̱ wé̱ 
i-mó̱ar e̱’, mi̱ u̱ kichàtkëar wé̱ ie kichàtkëar 
bö’ tsa̱k e̱’.

45



46



47



48

 Ñe̱e à̱na̱ sulù ë Sòrkula e̱ṉ a̱, bakali’ sí ñe̱’ 
kö́ku̱k patke ie’r i-yàmi̱ pa ke. Ie’pa dör awá 
e’ku̱e̱k ie’pa e̱ṉ a̱ i̱ à̱na i-tö́tkök, ie’pa dör 
itö̀ku̱e̱ tö i-wamblök itso’ e’r Sibö̀ kë̀yì. Ku̱e̱ki̱  
ká̱ et ta̱ Sibö̀ i-bikeitse tö ye`mi̱ ’ke Sòrkula 
apàkök tö mu̱ irir ye’ a̱ ye’ pulë̀, dùkö ye’ kàl 
kò̱s íyi éjkë ichàke. Sibö déwa̱ Sòrkula sa̱k, 
ie’ a̱ iche Sòrkula dör a’ na̱ù̱ wé̱shke; Sibö̀ 
déwa̱, ka̱mî̱  ta̱ Sòrkula ie’ a’ kápi te ukö̀ ki 
Sòrkula à̱na̱ Sibö̀ a̱ ichök a’ na̱ù̱ ye’ a̱ be’ 
íyi kò̱s peitö mâ̱we̱yö tö ìs ye’ ki̱  i̱ -a̱me̱rmi̱ ; 
uka’ ké̱we Sibö̀ shkör ie’i̱ ù̱tök tö a’ na̱ù̱ kë̀ 
ese’ yö i-apeite; éri ie’ wak ki̱  i-kiàna̱ tö mu̱ 
Sòrkular ye’ ichàke dö̀ka̱ tkë́tökicha e’ ta̱ yö 
i̱ a̱ i̱ a̱mê̱ke. Sòrkular ichàke dö̀ka̱ tkëtökicha 
éjkë ta̱ Sibö̀ ie’ a̱ kò̱s ie’ pule’, dùkö, ie’ kàl 
e’ kàl e’ a̱mé̱. Ñé̱e Sòrkula dör Sibö̀ íyi kò̱s 
e’ a̱ma̱we̱ ie’ dùko tkeka̱ ie’ pulë́ mu̱e̱ka̱, 
i-kàl kalö’we ta̱ Sibö̀ a̱ iche a’ na̱ù̱ ye’ a̱ ta̱ be’ 
kë̀ ulà dë́ne̱ i-ska i-dé ye’ ulá a̱ be à̱ta̱ sklé. 
Sibö̀ wak e̱n a̱ i̱ à̱na̱ tö mu̱ irir ye’ ichàke 
ìku̱e̱k Sòrkula ie’ a̱ iche tö a’ na̱̱ù̱ ìs ye’ki̱  
a̱mè̱na̱. Sibö̀ ie’ i̱ ùte tö be’ ki̱  buà i̱ a̱ne̱na̱. 
E̱’rö Sórkula dör Sibö̀ a̱ iche a’ na̱ù̱ ye’ a̱ ire’ 

idé ye’ icha ie. Sibö̀wak e̱n a̱ i̱ à̱na̱ ku̱e̱ki ie’r 
i̱ ù̱te tökë̀ idë wè̱s ë̀këkë. Erë’ ie’ wak e̱n a̱ 
i̱ à̱na̱ tö ye’ dátsekene̱ i-dalërmi̱  ká̱ tkë́l dé 
ejkë. Ku̱e̱ki̱  yö Sòrkula ki̱ te tö ie’ ulà dé iska. 
Mì̱ k ká̱ tkël dé ta̱ Sibö̀r i-bikeitse î̱ ñe̱ ye’ mi̱ ’ 
kene̱ ye’ íyi dalë́rmi̱  eri à̱s Sòrkula kë̀ a̱ye’ 
sú̱rwa̱ ku̱e̱ki̱  ye’ e̱’ajkáchoku’wa̱ Sòrkula a̱. 
Sibö̀ e̱’ yuwé e akë́këpa da’ a̱ie ês ie’ shkör 
tkörö Sòrkula sak. Mì̱ k ie’ démi̱  Sòrkula ù a̱ 
ta̱ Sòrkula i-sa̱we̱ ta̱ akë́këpa da’ a̱ ése de ie’ 
apàkök ie’r i̱ a̱ wé̱shke che. Ejkë̀ ta̱ akë́këpa 
ujtö̀ a̱na̱ Sórkula a̱ a’ na̱ù̱ ye’ dör i-ujté tse 
tö bö akë́këpa Sibö̀ e’ íyi yë̀lur ulà a̱ e’ kiàna̱ 
ye’ ki̱  sa̱wè̱ ye’ déwa akë́këpa da’ a̱ ie kë́ wa̱ 
i-súrlule ku̱e̱ki̱  wè̱s be’ ulà dë iska ajkachö́ 
ye’ is ichö́k Sibö̀ íyi wak dör. 

Sórkula dör ie’ i̱ ù̱te dö̂ be’ dör Sibö̀ e’ tso’ 
ye’ kí̱ tök; ie’r i̱ ù̱te aú be’ ulà dë Sibö̀ íyi ska 
ta̱ be’ i-sa̱u̱ tö ye’ ês ie’ wak dör, Sórkula ie’ 
a̱ iche aù Sibö̀ wak dör kajkê̱ duládulâ ë ie’ 
dör wëm bë̂rie. Akë́këpa ñé̱ dör Sòrkula 
i̱ ù̱te ike ês ye’ kë̀ wak dör. Ñé̱e Sórkula dáre 
wé̱ ie’ wa̱ Sibö̀ íyi balëtkë’te̱r e’tsu̱k mé̱ ie’r 
akë́këpa ñe̱’ a̱, a̱ma̱we̱ ie’r ta̱ dukö tkaka 
bë̂rie ie’ki̱  pulë́ à̱na̱ bitsî ie’ki̱  eri ie’r pulë̀ 
kalö’we kàl kalöwe̱ ta̱ ie’ mi̱ ’ e̱’ skö́u̱ ujkö 
ajke̱n ta̱ ie’ e̱’ batsö̀ka̱ kashù̱a̱ Sórkula kuka 
ie’r iche ¡kë̀ëë yi eer Sibö̀ö̀ö̀, ye’ eer Sibö̀ö̀!... 
éjkë Sòrkula Tkinù̱na̱ ta̱ wakê Sibö̀ wa̱ ie’ 
íyi mi̱ tsenne̱, Sòrkula dör iche tö ye’ wa̱ 
i-ujche̱nu̱pa tö diö́ dör Sibö̀ e̱’ma̱ kë̀ ye’ wa̱ 
i̱ a̱ íyi a̱mê̱ne̱ne̱ i̱ a̱. Éri kë̀ irë wè̱s ye’r Sibö̀ 
yulèke ta̱ yö i̱ a̱ i-ajkachike e’r ie’ e̱’lö̀ ka̱ ye’ 
ki̱ . Ye’ mi̱ ’ke i-apanu̱k wé̱ ña̱là̱ ki̱  ie’ shkö̀ke̱ 
e̱’rö. Sibö̀ e̱n a̱ i̱ à̱na̱ tö Sòrkula dör ie’ páuñe̱ 
pane̱ i-ña̱là̱ ki̱  wösu̱k tö ie’ pawî̱ na̱ ujtèwa̱ 
ie’ wö́bla Sórkula ulà a̱ i-dakuö̀ yö’ kulurne̱ 
e’ ku̱e̱k. Kò̱s e’ ku̱e̱k Sibö̀ i-bikeitse tö â̱s 
i-bitu̱ ye’ apanu̱k dö́ka ma̱ña̱tökicha éri 
i-tkë́tökicha ye’ e̱’ ajkàchökewa̱ i̱ a̱. Sòrkula 

tsá̱ dë’rö Sibö̀ apanu̱k ta̱ ie’ i-tse ta̱ Sibö 
bite̱ bular wë̀kuek, wë̀kuek i-pulë́ wa éri 
dö̀ elkè ta̱ ie’ ttömi̱ k tkami̱  mi̱ n bular ne̱ 
ka̱mî̱ ne̱, Sòrkula mí̱ a̱ne iùa̱, buleña̱kki̱  ta̱ 
ie’ mí̱ a̱ne̱ iskà apánu̱k ta̱ ie’ i-tse ta̱ Sibö̀ 
skà bité̱blar; ta̱ ie’r i-bikeitse ie’ kè̈ yö ieku̱ 
tkö éri ka̱mî̱  ta̱ ie’i-sawè̱ ta̱ si̱ wa̱’ tkö pôô ta̱ 
ejkê ta̱ ie’ i-tse tö Sibö bulàne̱ne̱ ier ttö́mi̱ k, 
ma̱ñà̱tökicha ta̱ Sibö̀ bak ie’ ttö́mi̱ k wé̱s dù 
ês. Mì̱ k itké̈tökicha ta̱ Sòrkular wé̱shke kò̱s 
i-kalepa tso’ e’ a̱ iche î̱ ñe̱ e’ Sibö̀ ké̱wö déka̱, 
e’ ku̱e̱ki̱  i’ye’ mí̱ a̱ i-apanu̱k, mi̱ k a’r i-tsé ta̱ 
ye’ dúk mi̱ ke e’ bulawe ye’r e’ta̱ ie’r i-tse 
ta̱ Sibö dátske ta̱ séjka a’a̱ ajkö́ kie, sku’ kie 
Sibö̀ chkà tso̱ ie. 

Sòrkula demi̱ ne wé̱ ie’ krá Sibö̀ 
pámu̱k e̱’rö; ta̱ ie’r i-tse ta̱ Sibö̀ 
datske. Sibö̀ bite̱ bular, éri Sibö̀ 
wa̱ i-ujche̱na̱ tö éjkë Sòrkula ta̱ 
ie’ a̱ñì̱  ku̱é̱wa̱ e̱na̱ wö́su̱k éjkë 
wake’ Sòrkula a̱ ie’r wa̱’yök ajkayë 
e’ wá dör. Ku̱e̱ki̱  e’ diwö wa Sibö̀ 
e̱’ ajkayëwa̱ Sòrkula a̱. Ña̱là̱ ki̱  wé̱ 
Sòrkula dûr Sibö̀ apánuk e̱’ ie’ 
i-sa̱we̱ ta̱ mà̱ki̱  Sibö̀ dàtse. Ie’r Sibö̀ 
a̱ iche a’ na̱ù̱ bàr ye’r be’ apanà̱mi̱  
ku̱e̱ki̱  î̱ ñe̱ sö i-shulêke. Sibö̀ ie’ a̱ 
ichu ëkëkë éri be’ ké̱we, be’r ye’ 
ki̱  i-kel u̱yö. Sòrkula ie’ a̱ iche sé̱ 
i-apanú̱. Sibö̀ i-bikeitse tö ma̱ñà̱t 
yö i-tekelar éri i-tkëtö ët kalö’wè̱ 
kewa̱ yö ulà batak â̱s Sòrkula 
a̱ iche a’ na̱ù̱ be’r i-ske apanú; 
Sibö̀r i-bikeitse tö Sòrkula mù̱ 
dör ma̱ñà̱t i-kalélor ta̱ itkëtökicha 
wa yö Sòrkula ujtèkewa̱, í̱ ma̱ ie’r 
i-bikeitse ta̱ ês irir i-tkëtökicha 
kë̀ irina̱me̱ Sòrkula a̱, dö éjkë ta̱ 
Sòrkula tke Sibö̀ dör à̱na̱re i-ski̱ . 

Í̱ ma̱ Sòrkula dör 
wé̱shke i-kalépa a̱ 
ichëat ês ie’r i-wamble. 
Ké̱we ie’ à̱na̱ Sòrkula 
batatök kò̱s yuwelor 
ie’r wa̱’yök ie shá̱bös 
u̱’ya’mi̱  ie’r ká̱shù̱a̱ 
a̱ i-kalépa itse ta̱ tö 
ñe̱’ ta̱ kë̀ Sibö̀ ku̱’i̱ a̱, 
Sòrkula bulàne̱ i-dúk 
wa s-mirak isa̱u̱k, 
séjka ie’pa mi̱ yal, mi̱ k 
ie’pa demi̱  wé̱ i-bulàna̱ 
e’ shà̱ ta̱ wé̱ Sibö̀ dör 
Sòrkula balate e’ shà̱ 
sík ë̀ tkë’te̱r, pë́ ë̀ 
bunà̱wa̱ pôo ë, Sòrkula 
wa̱ e’ ë̀ tkë’te̱r, ta̱ bet 
Sòrkula kalepa e̱n a̱ 
i̱ à̱na̱ tö kë̀ s-wö́kir 
ku̱’i̱ a̱ ie’ ujtéwa̱ Sibö̀ 
dör. Ie’pa mi̱ chône̱ i ù 
a̱ne̱ si̱ à̱ëne̱. 

E’ukö̀ki̱  Sibö̀r 
i-bikeitse tö e’köl ië́l 
à̱ta̱ we̱ëk krá ye’ ie’ 
sak dipa’ akak kiök 
e’ël dör Sòrbulu. 
I-a̱mú̱ dene̱ dipa’ 
ská akak kiök. Wè̱s 
Sibö̀ dör i-bikeitse 
ta̱ ês irir. Ká̱ e’t ta̱ 
Sòrbulu dene̱ Sibö̀ 
ù a̱ ie’ a̱ iche a’ na̱ù̱ 
ye’ a̱ be’ dipa’ akak 
mu̱. Sibö̀ dör ké̱we 
ká̱ bía dö̀ tkörö ká̱ 
diö́she̱t wé̱ dipa’ 
te̱rka e’ shà̱. E̱’ rö 
mi̱ k Sòrbulu mitke 
dipa’ batsök ta̱ ie’ 
dikî̱ a̱ ká̱ wö́a̱n tka̱ar 
a̱ ie’ bak a̱nmi̱  wö́ike 
Sibö̀ dör se̱nê̱nê̱, 
se̱nê̱nê̱, patkemi̱  
ie’r ká̱ diö́she̱t. 

E’ wà dör tö dipa’ kë̀ kawö ta̱ akak kie, e’ akak kiö́k ie’ bak Sibö̀ a̱ e’ ku̱e̱k. E’ batami̱ k se’ 
ká̱wöta̱ e’ dalö́iök i-tkabë́ ku̱e̱k. Añì̱ e̱s se’ e̱n a̱ iàna̱ tö iku̱e̱k kò̱s ië̀ kie se’r wà̱yök, wö̀su̱k 
í̱ ma̱ ë̀ Sibö̀ dör i-ajkà a̱me̱ka. E’ wà dör tö ês sibö̀r i-katáble. Sòrkula balátëlor ie’r, yö’ 
lor sé̱jka̱ wà̱yök ie’ wè̱s: kukulë̀, mó̱k, tkabë́ru. A̱ñì̱ es kábatà a̱ mì̱ k wayök ta̱ i-pë́ yë̀na̱ 
e’ Sòrkula ñá̱tse ês Sibö̀ dör i-katable se’ ditsö̀wö a̱ apàkano̱. E’s iskà tso’ wè̱s së’yala, 
su’bök…

Së̀rkë e̱na̱ alá 
katàblë̀ne̱

Íyi ulìta̱ne̱ ña̱lé̱ tök Sibö̀ baka uka’ ké̱we. 
E’ ku̱e̱k íyi kó̱s bikeis ie’r e’ tulèkea̱tke 

ie’r, ku̱e̱ki̱  ì kiàne̱ ie’ ki̱  a̱me̱a̱t ká̱ i’ ki̱  e’ 
katàblök ie’ kàbalë’ kéwe. Ie’r i̱ -a̱mekea̱t 
se’ ditsö̀ tsikírhetke e’ yök, se’ tsá̱tkök e̱na̱ 
íyi sulù wamblërke e’ sau̱k. Kò̱s éjkë ku̱e̱ki̱  
ká̱ et ta̱ Sibö̀ à̱na̱ ká̱ bikéitsök tö böl ie’ ki̱  
wë́pa kiàna̱ ku̱e̱ki̱  ie’r i-bikeitse tö êköl mú̱ 
tàyë alà kù̱na̱, éri mì̱ k i-alar i̱ à̱ tsîrdak ta̱ 
wî̱ kela kie i-tso mú̱ e’r ie’pa a̱mì̱  e’ katéwa.

Ku̱e̱ki tàyë katáwa i-tso̱’ dör mì̱ k i-alarlar 
i̱ à̱ tsîslarlar e’ dalewa. Sibö̀ i-bikeis tö 
alâttsitsi ñe̱’ a-wî̱ kela ta̱ éköl e’ mú̱ dör 
alárlar e’ a̱mì̱  wö́ki dichewö tse̱’bitu̱ wé̱ 
ie’pa sé̱rke ù a̱ e̱’rö. E’ ku̱e̱ki̱  tàyë ñe̱’ katàwa 
itso̱’ dör e’ dichéwö yulök wîkela dë’rö ta̱ ie’ 
shkör i-wö́ki dichewö ë̀ tsu̱kbitu̱. Wî̱ kela e’ 
dör táyë du’wa̱ e’ a̱mì̱ , ie’ta̱ i-sibáyöpa bö́rla 
e’ àte̱. Sibö̀ tso’ íyi ejkë bikeitsök e’ ku̱e̱ki̱  
bêt alâttsitsi ñe̱’ e’ talarke. E’ wö́su̱k wî̱ kela 
ñe̱’ wa̱ böt íyi balëtkë’ter buà ë e’ bikeitse 
Sibö̀ dör tö e’ dö̀râ ká̱ tke̱k ta̱ alâttsitsipa 
bö́rla ñe̱’ e’ ulà a̱. Kë̀ à̱ne̱ wî̱ kela e̱n a̱. Wè̱s 
ká̱ shkö̀ke ês ë̀ alâttsitsi böl ñe̱’ talarke. Mí̱ k 
i̱ a̱tke ujtök ta̱ ie’pa ichàke ké̱we e’r i-a̱mì̱ , 

éri i-wîkela ie’pa u̱ñè̱ke darë̂re tö e’ ì ichàke a’ dör sulù. E’rë’ wake’ ie’pa dör ichàkèke 
i-wî̱ kela a̱. I-a-wî̱ kela dör ie’pa a̱ iche ká̱ ét ta̱ a’ böl e’ kë̀ ká̱wö ta̱ shkök ka̱ñi̱ ́ ka̱ ì yulök, a’ 
ká̱wöta̱ tulúr wé̱shke ù a̱ mì̱ k ye’ kë̀ ku̱ e’ ta̱. Alâttsitsi pa ñe’ detke ta̱í̱ k-ta̱í̱ k ta̱ ie’pa à̱na̱ 
a̱ñì̱  ichàkök i-wakpa ë̀, tö a’ iche ì ichök se’ a̱mì̱  dör kë̀ chèka wî̱ ke dör tö wé̱ irir ö ì dör 
ie’ kö́twa̱, e̱na̱ ì ku̱e̱k kë̀ skà ie’ ki̱  i-kiàne̱ tö se’mi̱  ka̱ñi̱ ka̱. Sö ichàkeke tö ì ku̱e̱k, à̱s wî̱ ke 
dö̀ne̱. Mì̱ k i-wî̱ ke dàrë ka̱nè̱blök dene̱ ta̱ ie’pa à̱na̱ ichàkök tö a’ wî̱ ke sa’ a̱ ichö́ka̱ tö wé̱ 
sa’ a̱mì̱ wöla e̱na̱ ì ku̱e̱k be’ kë̀ ki̱  i-kiàne̱ tö sa’ shkö ka̱ñi̱ ka̱. I-wî̱ kela ie’pa i-ù̱te a’kë̀ ye’ 
ichàkar ì e’ ku̱e̱k, ye’r a’ a̱ iyë́bak í̱ ma̱ tö a’ kë̀ ká̱wöta̱ shkök iö̂k ka̱ñi̱ ka̱. 



E’r ë̀ a̱ i-wî̱ kela e̱n 
a̱ i̱ à̱na̱ tö alâttsitsi pa 
ñe̱’ a̱mì̱  kata’wa itso̱’ 
dör. Ku̱e̱ki̱  a̱ñì̱ es ie’pa 
bö́rla e’ yulök itso̱’ 
tso’ katèwa a̱ñì̱ es. Ká̱ 
ét ta̱ i-wî̱ kela kë̀ ku̱ 
i-ù a̱ daléwa ie’pa, 
à̱na̱ ù shù̱lök tö ì ë̀ 
tso’ wî̱ ke wa̱, e’ku̱e̱k 
darë̂re ie’r se’ uñè̱ke. 
Ie’pa mì̱ n i-yulök 
chô ë ù apamik ta̱ 
ie’pa i-sawè̱ ta̱ ù 
ujtö́mi̱ k ét se’ wö́ki 
diche mô̱ar. Mì̱ k ù a̱ 
wî̱ kela dene̱ ta̱ ie’par 
ichàke tö a’ wî̱ ke yì 
dichéwö mô̱ar be’ 
wa̱ ù ujtö́mi̱ k, ki̱ ka̱ 
i-wî̱ kela ie’pa uñe̱lor 
tö ì ichàke a’r ye’ a̱ e’r, 
a’ kë̀ kabenu̱k.

Éri wé̱ dör íyi ulíta̱ne̱ wì 
tsekeke e’ dör i-tsirlaëk e’ itö̀ki 
i-kibiëk dàtse̱. Alâttsitsipa 
detke bë̂rie ta̱ ie’pa íyi ulìta̱ne̱ 
ichàke i-wî̱ kela a̱. E’tö́kicha 
ta̱ wî̱ kela dör ie’pa ichàke 
tö a’ ye’r ichèke tö a’ ká̱wöta̱ 
ye’ dalö̀iök, ye’a’a̱ iyë tö a’ 
kë̀ ká̱wöta̱ shkö́ie ka̱ñi̱ ka e’ 
wâr tö yì ichàke a’ dör ye’ a̱ 
e’ kata’wa ikie itso’ e’ dör, e’ 
ku̱e̱k a’ i-alar e’ yulèkear ie’r, 
ákna̱ma̱ e’ kë̀ dawöpawa̱ yi a̱ 
e̱na̱ kë̀ i-dö̂pa wè̱s. Ês wî̱ ke 
ie’pa sawa’we̱ éri bua’ie ie’pa 
ki̱  i-kiàna̱ i-tä̀yule. E’ ku̱e̱k 
ie’pa à̱na̱ wî̱ kela kë̀ ku̱ dalewa 
wö̀ki diche mô̱ar e’ ichàkök tö 
, ¿yì be’ dör?, ¿be’ dör sa’ a̱mì̱ ? 
¡sa’ a̱ ichö! ¿Ì dör be’ kö̀twa̱?. 
¿Ì dörbe’ kata’wa? ¡Sa’ a’ ichö! 
¿Ìrbe’ o̱? ¿I̱ ö̱k be’ wö́ki diche ë̀ 
diche mô̱ar? ¡Sa’ a̱ ichö!

Ie’pa dör wö̀ki diché ñe̱’ ichake 
dö́ka̱ tkëtökicha, ta̱ wake’ éjkë 
Sibö̀ ki̱  i-kiàna̱ tö mú̱ ie’par ichàke. 
Éjkë ie’pa dör ichàki’, ta̱ éjkë ta̱ kò̱s 
ie’par i-sawè̱ ta̱ wö́ki diche ñe̱’ tí̱ n 
klá, klá, i-wö̀bla shà̱ ta̱ e’ shà̱ ie’pa 
i-sawè̱ ta̱ i̱ e̱’u̱ yabes, yabes. Ie’pa 
e̱n a̱ ià̱na̱ tö sa’ a̱mì̱  wí̱  e’ katáwa 
itso̱’ chèke wî̱ ke dör e’ rö. Ie’pa ki̱  
i-kiàna̱ sa̱wè̱wa̱ tö ìs i-wak dör. 
Ku̱e̱k ká̱ ét ta̱ ie’pa shkör tu̱nu̱kmi̱  
i-wîke kë̀ ku̱ e’ dalewa ká̱ñi̱ ka̱. 
Ie’pa shke chô ta̱ ie’pa demi̱   elkê 
ta̱ ie’pa itsè ta̱ e`köl yì ujté ie’pa 
itök, kí̱ su̱e̱ ie’pa dör ta̱ ie’pa i-sawè̱ 
ta̱ e’köl wî̱ kela dör ie’pa ajkéiewa̱. 
Wî̱ kela e’ dör ie’pa a̱ iche ¡a̱já! Bâr 
yö a’ sé̱ yulu’mi̱  èrpa yö a’ kuwe̱wa̱ 
e’ ku̱e̱k a’ kë̀ bakshka ye’ ulà a̱. 

Ñé̱e yö̀ki̱  ie’pa tu̱ne̱mi̱  tkaka elka 
mè̱ té̱rka e’ tsa̱k dö̂ka̱ mè̱ batà a̱ 
iyö̀ki̱ , e`dör itso̱’ de̱mi̱  mè̱ dikî̱ a̱. 
Éjkë ie’pa e̱n a̱ i̱ à̱na̱ tö wî̱ kela diö́ 
chèke wë́shke sa’ wî̱ ke dör, diö́ 

sa’ a̱mì̱  katàwa. Mè̱ wî̱ a̱ wî̱ kela dé 
ujtö̀ke ie’pa a̱ tö yö a’ pàne̱ke à̱s 
a’ dö̀tsa̱ne̱ íski̱  ta̱ a’katekewa ye’r 
wè̱s yö a’ a̱mì̱  kata’wa ês. E’ dör 
ie’pa e̱n a̱ i̱ à̱na̱ tö è̱ma̱ wî̱ ke diö́ 
ajkà à̱ritsèke sa’ wî̱ ke dör itso̱’. 
Ie’pa tulúrka mè̱ tsa̱k e̱’rö mì̱ k ká̱ 
tawina̱ ta̱ itso̱’ dör ie’pa ma̱ne̱itse 
sketsa í-daló wa wö́chka. Éri Sibö̀ 
ki̱  i-kiàna̱ mù̱ kë̀ ulà dë’ iska, ku̱e̱ki̱  
alâttsitsi ñe̱’ wéikewa̱ si̱ à̱ rë i-tso̱’ 
dör. Itso̱’ dör si̱ wa̱’ wa ie’pa ské 
dö̂wa̱ tsî̱ ne̱t í̱ yök ki̱  ta̱ i-ppeene̱ 
bunne tsís ês na̱ñè̱ë itso̱’ ie’pa 
ma̱ne̱itse kë̀ Sibö̀ wa̱ i-ké̱wö 
mî̱ ne̱tsa̱ yë́s. Mì̱ k sö i-sa̱wè̱ ta̱ 
diwö tsikìna̱ ta̱ bë̀r itso̱’ mi̱ ’ e̱’skö́u̱. 
Dalewa ie’pa e̱’ppelorne̱ i̱ ́ ski̱ . Mè̱ 
tsa̱k ie’pa bakkà e’ à̱ta̱ tër. E’ ku̱e̱k 
Mè̱ ulátska ujchú̱rwa ta̱ kë́ pá̱nua̱. 
Mì̱ k ie’pa mi̱ yalne̱ dö̂ne̱ i-ù a̱. Ta̱ 
i-wî̱ kela dör i-bikeitsetke tö ie’pa 
katelor itso̱’ dör, wâr dör tö kë̀ 
idë’ne̱ yë́s ù a̱.

Éri ie’pa dewa̱tkene̱ 
tsî̱ ne̱k ù a̱. Wî̱ ke i-sawè̱ 
ta̱ ma̱ i-sabayömpa ñe̱’ 
dóyalne̱ wé̱shke chô. E’rö 
i-wî̱ kela tarë̀na̱ka̱ ie’pa 
ki̱  sé̱se̱ chèke ye’r a’ a̱ tö 
mì̱ k ye’ kë̀ ku̱ dalewa a’ 
kë̀ a̱mi̱ k yë́s ka̱ñi̱ ka̱ a’ ké 
tulur wé̱shke. Yö̀ki̱  ie’pa 
sa̱wa̱’blewa̱ kë̀ i̱ u̱tëne̱ 
ie’pa wa̱. Ie’pa kë̀ wa 
iyë̀ne̱ka̱ tö ì sa̱we̱ ie’pa 
dör, tö wè̱s ie’pa  de na̱ñê̱ 
ë mè̱ tsak. Ukö̀ki̱  ie’pa 
dör i-bikeitse tö mì̱ k 
se’ wî̱ ke mì̱ ke ka̱nè̱blök 
dalewa sö ù shù̱ yulèke 
tö ì ku̱è̱mi̱  sö e’ wa sö 
itso̱’ e’ ujtèwa̱mi̱ . Sibö e̱n 
a̱ i̱ à̱na̱ ku̱e̱ki̱  ù e’ a̱ e’töm 
itër kàl ie, e̱na̱ e’töm dör 
mó̱köl ie. 

Ká̱ et ta̱ ie’pa shkö̀ke e’ kú̱kwa̱ éri ês Sibö̀ wak ki̱  ikiàna̱. Mì̱ k ie’pa dör i-kú̱wa̱ ta̱ e̱’rö Sibö̀r 
ie’pa ajkà a̱me̱ka̱. Éri ie’ ki̱  i-kiàna̱ tö bö́l ë i-dalö̀r darë̂rë ku̱e̱ki̱  itsîrlaëk e’ dör kàl ie e’ 
kalö’we̱ ché ie’r ië́l a̱ tö i’ tsé ye’r. Sibö̀ i-sa̱wé̱ ku̱e̱ki̱  iér iajkà a̱me̱ka̱. Së̀rke e̱na̱ e’ ulà a̱ i̱ à̱ta̱ 
e’ kie Basú. Ukö̀ki̱  ië́köl wé̱r i-kibíëk e’r i kalö’we̱ e’kie ie’r Mó̱köl wö́su̱k ie’r i-ajkà a̱me̱ka̱ 
kakìlma̱. Ukö̀ki̱  ta̱ ie’pa à̱na̱ i̱ -a̱mâ̱u̱k; Së̀rke dör Basù ñe̱’ ta̱ ie’ i-sa̱wè̱ ta̱ kàl ie érir eri mì̱ k 
ie’r itkéwa̱ í̱ ski̱  ta̱ iyök ki̱  i̱ e̱’aleka̱, íyi wé̱ a̱ ie’r itkewa̱ ta̱ e’ alo’yewa̱ irir tôtôë̀me̱ i’rë irir ák éri 
wake’ irir i-tsekéwa̱. Ês a̱ñì̱ es Kakìlma̱ mí̱ a̱ ie’icha a̱ma̱’u̱k íyi ulìta̱ne̱ ki̱  ta̱ i-ujtelur irir, éri 
ie’r i-amà̱we̱ kibí ie e’r tkabë́köl, kò̱s tkabë̀köl tso’ ie’ yök e’ kiàna̱ ujteulur ie’ ki̱  yë́s. Sa̱wé̱ 
Sibö̀ tö talàpa bö́l diö́ a̱mè̱kea̱t yö ye’ ditsö̀ tsá̱tkök. 

Së̀rkë e̱na̱ kakìlma̱ dör 
a̱ñì̱  a̱ iche s-mi̱ ke̱ ka̱ñi̱ ka̱ 
ta̱ sö itso̱’ yulêke. Mì̱ k ie’pa 
tso’ e’ bikéitsök ta̱ kë̀ ie’pa 
wa̱ i-wî̱ ke dalö̀ië̀ne̱ i̱ a̱. Éri 
i-wî̱ ke dör i-sa̱we tö ì ku̱e̱k 
alâttsitsipa talâna̱ka̱ bet 
ta̱ wö̀su̱k ì ie’ pa a̱ ichök tö 
ì baletkëte̱r ye’ wa̱. ku̱e̱ki̱  ì 
alê ie ie’pa diö́ yö̀rke kë̀ ye’ 
kabér i̱ a̱ i-wö̀arak. Së̀rkë 
e̱na̱ kakílma̱ shkör ichök 
i-wî̱ ke tö sa’ mi̱ ’ke eköl 
sa’ dör pë’ wî̱ ke sa i-tö̀te̱ 
e̱na̱ ma̱né̱its katelor e’ 
yulökne̱. E̱’r i-wî̱ ke ie’pa 
i̱ ù̱te tö e’ ku̱e̱k ì yulé a’r. 
kë̀ ie’pa itse.Ká̱ et ta̱ ie’pa 
shkö̀ke ta̱ ie’pa ñì̱  kuewa̱ne 
itso̱’ ta̱, e̱’ itso̱’r ièpa a̱ iche 
tö e’tökicha a’ sé̱ bákshka 
ye’ ulà a̱ éri iñe̱’ a’ katélorâ 
ye’r. Iù̱te ie`pa tö i-a̱ma̱ù 
sa’ kalö̀lör, mì̱ k itso̱’ bité̱ 
iepa dalërmi̱ k ta̱ i-sa̱wè̱ i̱ a̱ 

Së̀rkë dör i̱ tke̱ ie’ dör i-Basù̱ wa̱. Itso̱’ujtéwa̱ 
ie’r ñé̱e ie’ ujtö̀ à̱na̱ ië́l  kakilma̱ a̱ tö be’r 
i-sa̱wé̱ tö se’ e̱’oleka̱ iki̱  ku̱e̱ki̱  s-mi̱ ’ke 
iki̱  yulök i-wö̀bolàna̱ s-a̱mì̱  talö́kwa. Ês 
ie’pa mi̱ chô itso̱’ ki̱  yulök, kò̱s ie’pa iku̱e̱ e’ 
ujtéulur ie’par yë́s. Së̀rkë e̱na̱ kakìlma̱ dalò 
ië̀na̱ buà ie ku̱e̱ki̱  ie’pa kë̀ dë’ne̱ yë́s ù a̱ iö́k. 
Ta̱î̱  ie’pa dör itso̱’ e̱’ wewa̱ mi̱ tse̱. ku̱e̱ki̱  Sibö̀ 
ie’pa sa̱we̱ tö â̱s ie’pa a̱t ditsö̀ tsá̱tkök. 

Ku̱e̱ki̱  ie’ e̱n da’a̱ tö  kò̱s àkna̱ma̱ tso’ e’ ki̱  
ie’pa mú̱ e̱’leka̱ sé̱jka. Ês Sibö̀ dör i-bikéitse 
ku̱e̱ki̱  kò̱s ie’r à̱kna̱ma̱pa katàblë e’ kiàna̱ 
ujteulur yë́s ie’pa e̱n a̱. E’ ku̱e̱k Sibö̀r 
i-bikéits tö yö ie’pa katàblêke. À̱s ie’pa shkö́ 
a̱ñì̱ ta̱ e̱na̱ mì̱ k ditsö̀ tsikina̱tke ta̱ ditsò̈ ta̱ e’ 
mi̱ k ie’pa wa i-ujchè̱na̱ tö talànu̱pa bö́l e’ 
dàtse̱, yö̀ki̱  se’ ditsö̀ ké é̱ balök i-ùa̱. E’ wà 
dör tö talàpa bö́l ñe̱’ a̱me̱a̱t ie’r akna̱ma̱pa 
tsose̱n se’ ditsö̀ yök e’ dótke yö̀ki̱  se’ kë̀ ku̱ 
ka̱ñi̱ ka̱. Kò̱s éjkë bikéits Sibö́ r ku̱e̱ki̱  Së̀rkë 
a̱me̱a̱t ie’r Si̱ wa̱’ toû̱ ie, wö́su̱k kakílma̱ 
a̱me̱a̱t ie’r wö̀ñar ta̱î̱  bö’ wö̀rua ie. Ês Sibö̀ 
dör i-katàblë se’ ditsö̀ yök, pàtkemi̱  ie’r wé̱ 
dìwö tsikírke e̱’ rö. 

Mi̱ k Së̀rkëpa dótke ta̱ 
ie’pa ta̱ I krà e’ r Si̱ nà̱ akë́köl 
e̱na̱ só akë̀köl ie’pa bö́l 
e`wakkpar se’ ês éri i-ulà 
bitsî̱ , e’ ku̱e̱k ie’pa té̱rke 
i̱ ña̱. Mì̱ k Së̀rkë dàtske ta̱ wé̱ 
ie’pa yö̀ki àkna̱ma̱ tkö́keyal 
ta̱ bét ie’pa bö́l ulà dé iska, 
mi̱ ’ke ie’pa wa̱. Ês itso̱’ à̱r 
sulù ë Së̀rkë e̱na̱ kalìlma̱ 
e̱n a̱. Mì̱ k ie’pa dö́tke ta̱ wé̱ 
se’ sê̱rke e’ dikî̱ a̱ àkna̱ma̱ 
shkö̱r e̱’balök. E’ ku̱e̱ki̱  
se’r i-sa̱wè̱ ta̱ mi̱ kalê ta̱ 
alà shkör tsî̱ ni̱ t kâ̱tök se’ ù̱ 
ô̱mi̱ k. Mì̱ k ése wamblëna 
ta̱ akna̱ma̱ ö itso̱’ ése e̱’bale 
së̀rkëpa yö́k se’ dikî̱ a̱ kë̀ 
sù̱ne̱ se’ wa̱. Mì̱ k se’ tsikîo̱ 
Sibö̀r ká̱ i’ ki̱  e’yö̀ki̱  ie’pa 
patkemi̱  bak ie’r wé̱ diwö 
tsikírke e̱’rö. 

Kà̱ et ta̱ se’ ditsö̀ a̱ 
apàkano̱ éköl se’ ése bak 

sènu̱k di’ ajkö́ki̱  ká̱batá a̱ e’r 
i-sa̱wè̱ ta̱ ká̱ et ta̱ talànu̱pa 
dë́bitu̱ bak daë̂rë mi̱ chô di’ 
tsá̱li̱  e’rö di’ po’we̱ ta̱î̱  ë ta̱ kà̱ 
tawîna̱ ta̱ si’dalö ma̱nê̱nê̱ a̱ 
ie’r itsè ta̱ èköl yì bité̱ ku̱lu̱ 
ta̱î̱  wè̱s se’ ku̱lu̱ ês, webalök 
ie’ detsa̱ ta̱ ie’r i-sa̱wè̱ ta̱ éköl 
wën dâmi̱  ì pâyua ta̱î̱  ka̱nò̱ 
sù̱ ì dâmi̱  e’ kí̱ ka, e’ a̱ ie’ wa 
sö i-sawè̱ ta̱ ì ma̱wé̱lur ie’r e’ 
dâmi̱  ie’wa di’ ta̱î̱  detsa̱ e’ ki̱ . 
Éri se’ wa̱ i-si̱ wé̱ apàke ujche̱r 
ku̱e̱ki̱  se’ e̱n a̱ i̱ à̱na̱ tö e`r talà 
Së̀rkë, e’ ku̱e̱k ë́ sö i-si̱ we̱. Sibö̀ 
dör i-a̱me̱a̱t dalö̀ie se’ ditsö̀ a̱ 
ta̱î̱ , ë ku̱e̱ki̱  kë̀ s-ká̱wöta̱ mì̱ k 
ie’pa dâmi̱  ta̱ i̱ à̱ritsök í̱ ma̱ ie’r 
i-ajka a̱mî̱ ka̱ ês, se’ ká̱wö ta̱ 
ikiö́k talànu̱pa. Wö́su̱k ie’r ika 
ibiyö́chök e’r ká̱ña̱k bularke 
e’. E’rö ie’pa biyö́chêke se’ a̱ 
mì̱ k ie’pa dâtse e’ ta̱. 

Sibö̀ dör tkabë̀köl 
katàblë



Uka’ ta̱ se’ ká̱ ki̱  íyi kò̱s e’ 
katàblèketke Sibö̀ dör 

ku̱e̱ki̱  ie’ e̱n a̱ éltë íyi kiàna̱ ie’ ki̱  
e’ a̱mâ̱wa̱k. E’ ku̱e̱ki̱  Sibö̀ e̱mbikö 
tö e’ költë yö s-tsakèke, à̱s e’ dö̀ka̱ 
di’ yawök, e̱na̱ ye’ ditsö̀ tsikírke e’ 
a̱ ì alê tsörke e’ biyö́ a̱mu̱k.

Wè̱s Sibö̀ dör i-bikéis ku̱e̱ki̱  
e’tkue ù te̱n e’a̱ se’ sé̱rke tulur tkë́l 
e’ wakpa dör yë́, a̱mì̱ , i-alârlulaköl 
e̱na̱ e’köl dör i-alàbusi.

 Ká̱ de iejkë̱ ta̱ i-alàbusi ñe̱’ e’ 
dakë’balë’wa̱. E’ ukö̀ki̱  e’tökicha 
ta̱ wë́m ñe̱’ dakë’blë’wa̱ e’ ajkö̀ à̱na̱ 
i-dawa’ a̱ ichök tö s-mi̱ ’ ká̱bata 
a̱ ka̱mî̱  yë́blök, éri s-mi̱ ’ke na̱i̱ ’ 
yulök. E’s wake’ s-yë́ ki̱  ikiàna̱ tö 
i-wamblër. E’ku̱e̱ki̱  ie’pa bö́l ñe̱’ 
Shkö̀ke yë́blök. Wë́m e’ a̱ i-tàye 
dör iche tö ye’ mi̱ ’keiña̱, i-wë́bie 
dör i̱ ù̱te tö ë̀këkë e’ta̱ be’ mi̱ ’ke sa’ 
a̱ tsiru’ ba’u̱k mì̱ k sa’ mì̱ tke e̱na̱ 
sa’ dótkene̱ e’ yö̀ki̱  ku̱e̱ki̱  bua’ irir 
kë̀ i dë wè̱s. 

Ká̱ ét bula’me̱ ta̱ ie’pa ma̱ñà̱l e’ 
dalì ië̀na̱, ie’pa shkö̀r ka̱mî̱  ká̱bata a̱, 
wé̱ ie’pa ki̱  ká̱ tawina̱ e’ta̱ e̱’ dör úla 
katàble kapóie. E’ ukö̀ki̱  buléñá̱kki̱  
ta̱ ie’pa skà ña̱là̱ kalö̀na̱ dö̀ iéjkë e’ 
shá̱ bua’ie ie’pa dör ù yawe sè̱no̱ie. 
Ie’pa i-mir na̱i̱ ’ ujtóie e’ dör kuaböt 
e̱na̱ kë́t. Mì̱ k ie’pa tsá̱ mì̱ ne na̱i̱ ’ 
yulök e’ta̱ wë́m tàyë e’ dör i-a̱ma̱so 
a̱ iche tö be’ à̱ta̱ yë́ar e’körla éri be’ 
à̱ta̱ tkër bë̂r ka̱mî̱  se’ tso’ ká̱bata a̱ e’ 
ku̱e̱ki̱ . 

Ie’ mi̱ chô i-dawa’ ta̱, ie’pa shke 
élkê ta̱ ie’pa dör i-sa̱wè̱ta̱ ta̱ ta̱î̱  
na̱i̱ ’ dakö́ke, na̱i̱ ’ ña̱là̱ tso’ pôëme̱. 
Ie’pa tká i-yulö ta̱ kë̀ i-kù̱, éri na̱i̱ ’ 
dakö̀kewa̱ie. 

Ká̱ ét ie’pa dör i-yulé ñî̱ ë, kë̀ ie’pa 
i-wa í-kù̱ne̱ yë́s. Ká̱ tawírke ku̱e̱ki̱  
ie’pa dör i-alo’ye, ie’pa mi̱ chône̱ 
i-ùa̱ne̱. Mì̱ k ie’pa démi̱  ta̱ tàyë à̱ta̱ 
ù a̱ e’ tkër. Ie’pa kapö̀tke, buleña̱kki̱  
ta̱ i-dawa’ dör iche tö a’ dawa’ í̱ ñe̱ 
s-mi̱ ’ke shù̱te̱ e̱’ alê i-tsòse̱n. 

Ku̱e̱ki̱  s-tírke bulàme̱ 
se’ shkö̀kei̱ a̱ ku̱e̱ki̱ , ie’ 
dör i-tày apajteat e’s 
tö be’ à̱ta̱ dùr e’körla, 
sa’ mí̱ a̱ne ye’ dawa’ ta̱ 
ká̱bata kí̱ su̱k, dö̀ne tsá̱li̱ . 
Ie’pa mì̱ chône̱, mì̱ k 
ie’pa demi̱  ka̱mî̱  ta̱ ie’pa 
dör isa̱wè̱ta̱ ta̱ ta̱î̱  ë na̱i̱ ’ 
dakö̀kewa̱ie, i-yulé ie’pa 
dör ñî̱ ë kò̱s i-ña̱là̱ tkö̀ke 
e’s éri kë̀ ie’pa i-kù̱ne̱. 
Ká̱ bö̀t dé ie’pa ki̱  ta̱ kë̀ 
ie’pa dör ña̱i̱ ’ ku̱è̱ku̱ yë́s. 
Ká̱ tawírke ku̱e̱ki̱  ie’pa 
baté̱yalne̱ dö̀ne̱ iùa̱, 
mì̱ k ie’pa dë́ne̱ wé̱shke 
ta̱ tàyë ie’pa a̱ tsiru’ te 
é̱na̱ ukö̀ki̱  ie’pa irir tka̱’ 
a̱ chkö̀ yule éri ie’pa dör 
isa̱wè̱ta̱ tö irir dù kie 
dùsi̱ a̱l ése chkà, ichàke 
i-wë́m dör tö ¿wé̱ be’ wa̱ 
ì i’bite̱? 

i̱ ù̱te tàyë dör tö sé̱ 
ye’ i-sa̱wè̱ta̱ kàl ki̱  i-dó  
étkö̀ka pé ye’ dör kàl 
wa dawó e’ alé ye’ dör a’ 
yö̀ki. Ie’pa dör i-kate ta̱ 
irir dúla e’, wö́su̱k aláköl 
dör ie’pa kí̱ te kë̀ à̱ne̱ uka’ 
ie’pa e̱n a̱. Buléña̱kki̱  
ie’pa skà mi̱ yalne̱ na̱i̱ ’ 
yulök éri wake’ kë̀ na̱i̱ ’ 
kù̱ne̱ ie’pa wa, a̱ i-dakö̀ke 
e̱na̱ i-akuö̀ke e’ ku̱é̱ ie’pa 
dör. 

E’ta̱ iskà ie’pa ká̱ Yule wè̱s 
na̱i̱ ’ ká̱ pö́ke e’s éri kë̀ i-wak 
ku̱ yë́s. Ie’pa dör i-kiéwa 
dalë́rmi̱  ie’pa bateyalne̱ i-ù 
a̱. Mì̱ k ie’pa dene̱ ta̱ ie’pa skà 
a̱ tsiru’ të̀na̱ ie’pa dë̀na̱ ni̱ mà̱ 
chkà wa, e̱’ tàyë ichàke i-wë́m 
dör tö ye’a̱ ichö́ tö wé̱ be’ wa̱ 
ni̱ mà̱ i’ bite̱, iù̱te tàyë dör tö 
ye’ mì̱ nu̱a̱ di’ tsu̱k diála a̱ e̱’ 
ye’r i-sa̱wè̱ ta̱ i-dóka̱ di’ala ki̱  
e’ pé ye’ dör ujtéwa̱ ye’r dör e’ 
alé ye’r a’yök. 

Éri ie’pa i-kate ta̱ ie’pa dör 
itsèta̱ ni̱ mà̱ e’ chkà irir. Éjkëta̱ 
Sibö̀ wake’ ka̱nè̱blöke ku̱e̱ki̱  
ká̱ tkël demitke ta̱ tàyë ñe̱’ 
wë́m e̱n da’a̱ dör iche i-dawa’ 
a̱ bë̂r tö bulé s-mi̱ ’ke éri kë̀ 
smì̱ ne̱ ka̱mî̱  ë, s-mi̱ ’ke wé̱ 
s-wö̀dö̀mi̱ ne̱ ù ska éjkë. 

Sö i-sa̱wè̱ke tö wé̱jkë ö wè̱s be’ 
kutà wa̱ íyi wa ie’ dör se̱’ tièke e’ 
bitû̱ke. E’ ku̱e̱k sö be’ kutà kí̱ tèke tö 
sa’ skà mi̱ ’ke dö̀ne̱ tsà̱li̱ . Buleña̱kkî̱  
ta̱ i-wëm ujtö̀à̱na̱ i-aláköl ie tö sa’ 
mi̱ ’kene̱ ye’ dawa’ ta̱ tsà̱li̱  sa’ skà 
döne̱. Tàyë kí̱ te ie’pa dör, ie’pa 
shké dö̀ wé̱ ká̱ wë̀na̱ne̱ tkö̀rö ù 
te̱r e̱’. Idawa’ dör iche tö I’shà̱ 
se’ e̱’blökewa̱, sö i-kí̱ sa̱wè̱ke tö ì 
wambalök be’ kutà tso’. Dìwö dé 
élke ta̱ ie’pa dör i-sa̱wè̱ta̱ tàyë 
wë̀rke ù a̱, ka̱mî̱  ta̱ ie’pa i-sa̱wè̱ta̱ 
wé̱ ie’pa dör ù yö’ e’ ajkö́mi̱ k tsî̱ ne̱t 
dö̀chka tëre’t e’ tawóka̱bitu̱ ùùù 
dö̀ka̱rö tkö́rö ù o̱’mi̱ k tsî̱ ne̱t ta̱ ie’pa 
dör i-sa̱wè̱ ta̱ dö́chka ne̱’ a̱ e̱’tö ì 
ta̱î̱  dótsa̱ wak bë̂rie, sa̱wè̱ ie’pa 
dör tö irir tkabë̀köl ta̱î̱  e’ e̱’yetsa̱ 
mí̱ u̱ ù a̱ta i-mi’ yö́na̱n kayó̈ ie shke 
dö bö́jkö ta̱ sö i-sawèta̱ i̱ e̱’ wö́jpo 
kirîrî kö̀ tkë́na̱ttsa̱ mi̱ ’ yö́na̱̱n e’köl 
pë’wëm bë̂rie ie, e’wa i-ulà a̱ ni̱ mà̱ 
kalö’wa̱rar, mé̱ irir tàyë a̱, kalöwe̱ 

tàyë dör, uköki̱  tàyë apàklöwe irir wö̀latse irir, tkówami̱  tàyë ta̱ éjkë̂ ta̱ wë́m ñe̱’ détsa̱ne̱ 
ujkö̀a̱ ta̱ dö́chka tawókabitu̱ne̱ tkö̀röne̱ wé̱ idáre e̱’, ta̱ ie’pa dör i-sa̱wè̱ ta̱ wëm ñe̱’ mi̱ ’ 
yö̀nanne̱ tkabë̀köl ta̱î̱  ie, tkówami̱ ne̱ dö́chka a̱.

 Kë̀ kí̱ tsei̱ a̱ tàyë ñe̱’wë́m dör e̱n a̱ sulù i̱ à̱na̱, ie’ dör i-dawa’ a̱ iche tö se’ mí̱ shka i-yö̀ki̱ , se’ 
tkö́kemiie ù ujtö́mi̱ k, s-mi̱ ’ke se’ íyi e’ ë̀ shtö́kka̱, à̱s be’ kutà à̱ta̱ àkna̱ma̱ diö́ ta̱, s-mi̱ tke 
i-yöki̱ . Ie’pa tu̱rlune̱bitu̱ dö̀ne̱ ù te̱r e̱’ ta̱ èrpa tàyë tso’ ni̱ mà̱ ajkuö̀ pö́k. Tàyë dör ie’ sa̱we̱ 
ta̱ ie’ dör ichàke tö ì ujtö̀wa a’ déne̱ îñe̱ bétka̱, ká̱m ye’ wa̱ a’diwö ujche̱n èrpa ye’ mi̱  a’ yö̀ki̱  
íyi alök. I-a̱màso kë wa̱ i̱ ù̱tëne̱ yë́s, sa̱wé̱ tàyë dör tö sulù i-wë́m e̱n a̱ ie’ à̱na̱, ie’dör ie’pa 
ichàke tö wé̱ a’ mi̱ ’kerö kë̀ i̱ ù̱tëne̱ ie’pa yë́s. Mì̱ k ie’pa dali iëna̱ ta̱ etkë i-wë́m dör iche tö 
sa’ mi̱ yaltke be’ à̱ta̱ kë yì wa̱ be’ kine̱ne̱ yë́s, be’ wö̀blana̱ e̱’ ya’u̱k àkna̱ma̱ dùtli ta̱, e’ ku̱e̱k 
be’ à̱ta̱, bö sa’ kí̱ të bö̀tökicha éri sa’ dör be’ sa̱we̱wa̱ ku̱e̱ki̱  í̱ e̱ be’ à̱ta̱. 



Kë̀ sa’ dör ni̱ mà̱ se’ 
katèi̱ a̱. Ñe̱e ie’pa bö́l 
ñe̱’ bitù̱tkòë, ie’pa 
shkéwa̱ie shka̱lâ̱lâ̱ ë 
tkö̀rö wé̱ i-yà̱mi̱ pa 
sé̱rke e̱’rö. Mì̱ k ie’pa 
demi̱ ne̱ i-ká̱ska ta̱ 
tàyë à̱ta̱ e’ wë́m ujtö̀ 
a̱na̱ i-dawa’chke a̱ 
tö ye’ mi̱ a̱tkene̱ ye’ 
yàmi̱  sak, kë̀ ye’ ki̱  
be’ kutà kiàne̱i̱ a̱. E’s 
ie’ michô i-yàmi̱  sa̱k. 
E’ri mì̱ k ká̱ dé shá̱bös 
ta̱ aláköl déne̱ ie’pa 
itö́ki̱ , ta̱ i-wë́m kë̀ 
ku’i̱ a̱ ù e’ a̱. Éjkë ie’pa 
bö́l ñe̱’ wé̱ dë na̱i̱ ’ 
yulök e’ e̱n a̱ i̱ à̱na̱ 
tö Ì ë wamblërke 
e’ ku̱e̱k kë̀ sa’ wa̱ 
na̱i̱ ’ kù̱ne̱. Tàyë ñe̱’ 
sè̱ne̱ ta̱ ká̱ tké̈l ta̱ ie’ 
wë̀na̱bitutke, e’s dö̀ 

skà ká̱ iejkë ta̱ tàyë deka̱tke̱ ta̱î̱ . Ukö̀ki̱  tàyë alárlar kù̱na̱ börla wak wë́pa. Éri wè̱s ká̱wö 
tköke e’s bét alâttsitsipa bö́l ñe̱’ talarke. Mì̱ k i-a̱mì̱  wa̱ i-mi̱ ’kerak ká̱jke ta̱ ie’ kë̀ i-kiàne̱ 
tö i-a̱mì̱  dör ie’pa ti̱ è̱ka̱mi̱  wö́ki tso’ i-a̱mì̱  wö́ki ajke̱n, ie’pa ki̱  i-kiàna̱ tö ie’pa tsú̱ wö̀ tso’ 
i-a̱mi̱  kalö ajke̱n. Mì̱ k ie’pa á̱tke ujtö́k ta̱ ie’pa kë̀ dör i-a̱mì̱  ichàke, e`köl ù e’ a̱ i-awî̱  kela 
tkër e’köl e’ ta̱ ie’pa ujtö̀ke, ë̀ ie’pa á̱tke ni̱ mà̱ kali’u̱k e̱na̱ dù tök ta̱ ì kiàna̱ ie’pa ki̱  wè̱s, 
a̱mù̱, kua’böt, ská̱mó̱köl Sulë̀, shka̱me̱’, kò̱s éjkë kièke i-wî̱ kela a̱.

Ie’pa dör i-wîkela iche tö sa’ a̱ a̱mù̱ yawö́ ta̱ i-wî̱ kela dör i-yawé mé̱ i̱ a̱, ta̱ ñî̱ ë ie’pa mi̱ ’ke̱ 
ka̱ñí̱ ka̱ dù kali’u̱k, mì̱ k i-dótkene̱ ù ta̱ ie’pa wa̱ dù dàtse̱ sku’ a̱ ta̱î̱  ë, éri dù ulita̱ne̱. Mi̱ k 
ie’pa dör sulë̀ ö kua’böt che i-wî̱ kela a̱ ta̱ e’s irir i̱ a̱rak i-wà ujtèke. Mì̱ k ie’pa mi̱ yal sulë̀ wa 
ni̱ mà̱ ujtö̀k ta̱ ta̱î̱  i-wa̱ ni̱ mà̱ dàtse̱.

 Ie’pa talàna̱ ta̱ ie’pa dör i-wî̱ ke-
la a̱ iche be’ mi̱ ’ke sa’ ta̱ wé̱ sa’ 
mi̱ ’ke e̱’rö. I-wî̱ kela shköke ie’pa 
i̱ ù̱tök, ie’pa dör iche a’ wî̱ ke sa’ 
mi̱ ’keka kàl wö ki̱  ta̱î̱  dù deka̱ 
e’ ujtö́k ku̱e̱ki̱  be’ à̱ta̱ í̱ ski ì-nú̱ 
apanu̱k. Éri mì̱ k sa’ tkaka̱ ta̱ be’ 
kë̀ kàne̱ sa’ kí̱ sauk ká̱jke̱, be’ ke 
dù nú̱ ë̀ apanu̱k. Wî̱ kela à̱ta̱ yë́ar 
í̱ ski̱  ta̱ ie’ i-sa̱wè̱ ta̱ dù darkewa̱ie 
e’ shtö́k ie’ wö̀r. Éri wake’ Sibö̀ ki̱  
I kiàna̱ tö mú̱ wî̱ kela dör i-kí̱ su̱e̱, 
à̱s ie’wak wö̀bla wa ie’ dör isa̱ù̱wa̱ 
tö wè̱s ì-sibayömpa dör dù ujtèke 
e’ darkewa̱ie. Ñé̱e wî̱ kela à̱na̱ 
i-kí̱ sa̱u̱k ká̱jke̱ ta̱ ie’ dör i-sa̱wè̱ 
ta̱ alâ̱ttsitsi tkaka̱ ie’ wö’wa e’ 
yö̀rlona̱ ká̱jke̱ ta̱ tkabë̀köl bö̀töm 
bë̂rie ie, e’ ku’ ti̱ e̱tsa̱ e’ ki̱ ka dù 
dàtske̱ e’ e̱’ tkökeka̱ ta̱ ie’pa dör 
i-sakêke i̱ o̱k ta̱ ì-dawó da’ buru-
tulor í̱ ski̱  e’ ishtök ie’pa dör ye’ 
ke.

 A̱ñì̱ es ie’ dör iskà sa̱we̱ 
tö tkabë̀kölpa bö̀tömpa e’ 
tkë’te̱rka éri e’töm wö̀ tso’ wè̱ 
këka̱ dìwö tsikírke e’ ajke̱n, 
e̱na̱ ië̀töm e’wö̀ tër wè̱këka̱ 
diwö mi̱ ’kewa̱ e’ ajke̱n. Mì̱ k 
tkabë̀kölpa i-sa̱wé̱ tö i-wî̱ kela 
sku’ wà deka̱ ta̱ ie’pa e̱’ dawé̱-
lorne̱ í̱ ski̱ . Ukö̀ki̱  i-mi̱ yalne̱ 
i-ù a̱ne̱. E’ tká ukö̀ki̱  ta̱ wë́pa 
bö́l ñe̱’ shka’ ku̱ di’ ki̱  ta̱ e’tö-
kicha ta̱ ie’pa shkö̀ke i-wî̱ kela 
a̱ ichö́k tö sa’ ki̱  i-kiàna̱ tö be’ 
mi̱  sa’ta̱ díjka. I-wî̱ kela dör 
i̱ ù̱te tö kë̀ idë wè̱s ye’ mi̱ ’ke. 
Mì̱ k ie’pa demi̱  di’ ajkö́mi̱ k 
ta̱ ie’pa dör i-wî̱ ke a̱ iche kë̀ 
sa’ kí̱ su̱a̱r mì̱ k mì̱ tkewa̱ di’ 
a̱ e’ ta̱. E’ri Sibö̀ ki̱  i-kiàna̱ tö 
mu̱ wake’ wî̱ kela dör ie’pa kí̱ -
su̱e̱, e’s i-wî̱ kela dör i-sa̱wè̱ta̱ 
ie’pa dómi̱  di’ ajkö̀ki̱  ta̱ bö̀l 
ë ie’pa da’yö̀na̱r bö̀töm tk-
abë̀̀köl bë̂rie ése ie. 

 Mì̱  ie’pa tkówami̱  di’ dikî̱ a̱ ta̱ di’ ulu’we̱ka̱mi̱  
irir ta̱î̱  ë, mì̱ r bular ìrîrî ë. I-wî̱ kela à̱ta̱ 
i-apanu̱k dö̀ ka̱mî̱  éjkë̂ë ta̱ ie’pa bite̱ bularne̱, 
éri mì̱ k tsî̱ ne̱t i-dé bular ta̱ i-wî̱ kela dör 
i̱ sa̱wè̱ta̱ di’ ki̱ ka̱ bö̀töm ie’pa datskene̱tke ta̱ 
i-mò̱wö bastulur a̱ñì̱ ta̱ e`s ie’pa mi̱ ’kewa̱ di’ 
a̱. E’ta̱ wî̱ kela e̱n a̱ i̱ à̱na̱ tö e`ku̱e̱k mì̱ k ie’pa 
mì̱ tkewa̱ di’ a̱ ta̱ i-apà bularke ta̱î̱  ë, wèkëka̱ 
ie’pa mi̱ yal e’ ajke̱n i-bularke e’ta̱ ie’pa tso’ 
dapö̀ yawök e̱na̱ kake̱jtö ñu̱k ta̱î̱  ë, e̱’ dör 
ie’pa dör dapö̀ yawèke, éri dopö̀ bulùbulu 
ése yawèrö ie’pa dör. A̱ñì̱ es wî̱ kela dör i-skà 
sa̱wè̱ tö mì̱ k ie’pa dàtsketke ta̱ ká̱ síki̱  ta̱ 
i-da’ yö̀rlone̱ se’ ie e’ta̱ ie’pa wa̱ i-ulà a̱ ni̱ mà̱ 
dàtse̱ ta̱î̱  ë. E’ a̱mè̱ke ie’pa dör i-wî̱ kela a̱. E’s 
ké̱krâë ie’pa shkö̀ke di’ki̱ . Ká̱ e’t mi̱ k ie’pa 
wa̱ i̱ -wî̱ kela mì̱ tke i-wakpa ta̱ di’a̱, e’ta̱ ie’pa 
dör i-wî̱ ke yawè keetke àkna̱ma̱ ie ta̱. Sibö̀ 

é̱rkö tö i-wî̱ kela e’ mú̱ tsé̱mi̱  ie’pa dör. E’ 
ku̱e̱ki̱  e’ ké̱ska ta̱ mì̱ k ie’pa mi̱ ’kewatke di’ 
a̱ta̱ kë̀ i-dë’ne̱rak ká̱ síki ta̱ i-wî̱ kela mi̱ chô 
i-wa̱. Ke̱krâë ie’pa apà bularke di’ kì̱ . Ñé̱e 
e’ sa̱wè̱ Sibö̀ dör tö se’ ditsö̀ e’ kë̀ a̱ ká̱ à̱tpa 
sè̱no̱ie, e’ ku̱e̱ki̱  ie’ e̱n dâa̱ tö tkabë̀kölpa 
detke wë́pa kë̀ diö́ wö̀klönu̱k yì a̱, e̱’ ku̱e̱ki̱  
ie’dör i-bikéitse tö ye’ ká̱wöta̱ i-sa̱u̱k tö wè̱s 
ye’ a̱ i-yö́rmi̱  ö i-wö̀klörmi à̱s kë̀ tkabë̀kölpa 
dör ká̱ yawö̀ö di’ ie, e’ ku̱e̱ki̱  e’köl wë́m bak 
tkër sawar sulùë tkabë̀lpa yö̀ki̱ , e’ ku̱e̱ki̱  
Sibö̀ shkö̀ke wë́m e’ yulök. Ie’ dör wë́m ñe̱’ 
kie Sotèra e’ a̱ iche tö ye’ ki̱  ikiàna̱ tö be’ dör 
ye’ kí̱ mu̱. I̱ ù̱te Sotèra dör tö a na̱ù̱ ì̱  kiàna̱ 
be’ki̱ , i̱ ù̱te Sibö̀ dör tö be’ kèke yö ye’ dör 
ká̱ yawe ka̱tsi̱ ’wèkewa̱ tkabë̀kölpa dör e’ 
pàtkökmi̱ ne̱. Éri Sótèra dör ie’ a̱ iche a’ na̱ù̱ 
kë̀ ye’ díri, éri Sibö̀ e̱n a̱ i̱ à̱na̱ tö sulù Sotera 

sawar tkabë̀köl yök e’ ku̱e̱k ulàwa Sibö dör 
ie’ we’ike, Sibö̀ dör tkë́tökicha Sótera a̱ iche, 
ejkë ta̱ wake’ Sótera e̱’e, dör iche Sibö a̱ iche 
tö wè̱s sö i-we̱ ë̀këkë ye’ mi̱ ’ke.

Sibö̀ dör ie’ a̱ iche a’ na̱ù̱ yö be’ a̱ kë́t 
a̱mè̱kemi̱  e’ wa be’ ke ì-apánu̱k. Be’ patke 
ká̱ kie tkabë̀s e’ shà be’ ké aka’ yawök di’ 
ajkö̀ki, di’ kie ala’ri e’ ajkömi̱ k. Wö́su̱k yö be’ 
a̱ ichemi̱  tö be’ aka̱ yö̀na̱ ukö̀ki̱  be’ ke a̱nu̱k 
tkabë̀kölpa tsa̱k. Sótera ñe̱’ wak dör sì̱ à̱ apà 
shki`kî ë, e’ wër ìs brö tkabë̀köl wa. Ku̱e̱ki̱  
uka’ ta̱ Sótera sawewa̱ i-yö̀ki̱ , éri Sibö dör ie’ 
patke ku̱e̱ki̱  kë̀ ie’ suâne̱. Wè̱s ie’ a̱ Sibö̀ dör 
ie’ a̱ iche e’s ie’ dör i-wà ka̱né̱we̱. Mì̱ k Sótera 
aka’ yö̀ne̱ ta̱ ie a̱ Sibö̀ dör kë́t mé̱ e’t. E’wà 
che ie’ a̱ irir tö be’ ké à̱nu̱k i a’ tkë̀köl bróu 
ye’ katök. E’ta̱ Sibö̀ e̱n a̱ i̱ à̱na̱ tö éjkë ta̱ ie’ 
tsótke i-apánu̱k, mì̱ k Sótera dör Tkabë̀köl 

ichàketke, ta̱ ie’ dör i-wö́ikèke e`ku̱e̱ki̱ . Ñé̱e 
Sotera demi̱  wé̱ ie’ aka’ yö e’rö ie’ à̱ne̱ wè̱s ie’ 
a̱ i-yë̀na̱ e’s. Sótera dör i-tsèta̱ tkabë̀kölpa 
kitsër Sulú ie, ta̱î̱  i-apà bularke e’ ku̱e̱ki̱ . Éri 
Sótera ká̱wöta̱ i-apánu̱k. Mík ie’ à̱ne̱ i-tsa̱k 
ta̱ ie’ i-tsèta tkabë̀kölpa bite apà bular 
ta̱î̱  ëme̱, apane̱ ie’ dör kë́t me̱’ Sibö̀ dör e’ 
wa. Ie’ i-sa̱wè̱ta̱ di’ ki̱  tkabë̀kölpa bite wër 
di’ ulùwe̱ka̱bitu̱ ta̱î̱  ë̀me. Mì̱ k ie’pa demi̱  
ö i-dewa̱ tsî̱ ne̱t di’ ajkö́ki̱  ta̱ ie’ i-sa̱wè̱ta̱ 
tkabë́köl bastulu a̱ñì̱  a̱mi̱ k éri i-mò̱wö e’ 
shà̱. E’ shà̱ ie’ dör itke da’ butsulor wè̱s Sibö̀ 
ie’ a̱ iche e’s. E̱’ dör Sibö̀ dör i-wö́ike s-nênê 
dö̀ka̱ tkë́kökicha patkemi̱  ie’ dör wè̱këka̱ 
dìwö tsikírke e’ ajke̱n, e’ ë̀ka i-a̱mì̱ ne̱a̱ 
e’töm ë̀ ta̱ bö̀töm ët patkemi̱  ie’ dör wè̱këka̱ 
dìwö tkö̀kewa e’ ajke̱n, e’ ta̱ wî̱ kela mì̱ ne̱a̱. 
We̱ët mì̱ ne̱a̱ dìwö tsikírke e̱’ajke̱n, e’ mè̱a̱t 

Sibö̀ dör se’ ditsö̀ ta̱ íyi sulù wamblërke e’ 
biyö́chök.Mì̱ k Sótera dör i-të́a e’ ukö̀ki̱  Sibö̀ 
dör i-apatkëmi̱  wö̀su̱k wè̱s i-bakmi̱  e̱’ rö 
di’ sa̱we̱ se’ dör tö i-tso’ yö’ ie’ bakmi̱  e’ dör, 
e’r di’ tso’ tsítsir tso’kò̱s e’ ñalé të’bak. E’ 
ku̱e̱k di’ tso’ kò̱s e’ dör dakuli̱ ’-dokuli’ë̀me̱. 
Wö̀su̱k ká̱ña̱k bularke e’r icha tkabë̀köl 
mì̱ ne̱a̱ e’ kirë̀ pö́ke e’ bularke e’ tsèke se’ 
dör wè̱s ká̱ña̱k e’s. Mì̱ k ie’ bularke e’ta̱ itsere 
ië̀tömpa bö̀tö dör wé̱ diwö tkö̀kewa e̱’ rö. E’ 
wö̀su̱k Sibö dör ie’pa patkë se’ ditsö̀ ta̱ íyi 
wamblërke wè̱s di’na̱mù̱ dör se’ tsè̱ke ése 
biyö́chök, a̱ñì̱ es dawè e̱na̱ mì̱ k kà̱li̱  dàtse̱ 
ö diba dàtse̱ e’ kò̱s e̱’ biyö́chök. Se’ si̱ wa̱’ 
dör i-apàke tö mì̱ k se’ di’ ki̱  di’ na̱mù̱ tkaka̱ 
e’ ta̱ e’ biyö́chök se’ ditsö̀ a̱, kie irir tö bità̱ 
tkashka. E’ku̱e̱k mì̱ k ká̱ña̱k bularke ta̱ se’ 
e̱n a̱ i̱ à̱na̱ tö ì alê wamblërke se’ta. E’s Sibö̀ 
dör tkabë̀köl tsiki’o̱ mì̱ k ie’ bak íyi katàblök 
a̱ta se’ ditsö̀ yök.

S-yë́ ka̱nè̱ mì̱ k se’ 
ditsö̀ tsikine̱ e’ 

ké̱ apàke dör iche í 
es. Í̱ yök i’ ki̱  Sibö dör 
se’ ditséwö tsiki’ta̱ 
ie’ dör i-sa̱wè̱ta̱ 
i-ká̱wöta̱ mì̱ k wè̱s ie’ 
ki̱  ikiàna̱ e’s e’ i̱ ù̱che 
wö́su̱k i-buliikle. 
E’ku̱e̱ki̱  ie’ e̱n dâa̱ 
tö, yö ká̱ yulèke e̱’ 
dör yö bil ye’ kalépa 
ka̱nè̱ble e’ kièkene̱ e̱’ 
ta̱ i̱ ù̱chök.  

E’ dör Sulàyibipa 
kò̱s e’ kié ie’dör. Éri ie’ 
ki̱  e’t ù kiàna̱ i-tsirúi 
ba’wo̱, ku̱e̱ki̱  e’köl 
ie’ dör wë́m yulé kie 
kaë̀yöbi, wë́m e’ wak 
dör bakalëlë̂ë daché 
âr pôë, wak dör 
bikâkla ta̱î̱ ë.

Sibö dör akë́këpa kaë̀ yöbi a̱ iche tö a’ na̱ù̱ 
ye’ dör be’ klö’we̱ e̱’a̱ ù̱ tsu̱k, wö́su̱k yö be’ 
klö’we̱ bikök. Kaë̀ yöbi dör i̱ ù̱te tö ëkëkë éri 
wé̱ be’ dör ye’ patke e̱na̱ yì ta̱ bö ye’ yawemi̱ . 
Sibö̀ ie’ i̱ ù̱te kë̀ be’ tkinu̱k be’ ta̱ e’köl mà̱so 
mi̱ ’ke. e̱na̱ be’ patke yö talìri tsá̱li e’ dör ù̱ 
tkër e’ tsu̱k. Sibö̀ dör kaë̀ yö̀bi ta̱ e’köl mà̱so 
patke kò̱s e’ wamblërke ta̱ ká̱ i̱ à̱ tsétsèi̱ a̱ 
èrpa ie’ dör dìwö wa ká̱ñi’wè̱kewa̱. E’ yö̀ki̱  
tso’ e’ katàblök.

Wë́m kaë̀ yöbi mì̱ ne̱a̱ mà̱so patkëna̱ ie’ta̱ 
e’ta̱, ie’pa demi̱  wè̱ Sibö̀ dör ie’pa a̱ ichemi̱  
e̱’ dör. Kaë̀ yöbi dör ù̱ sa̱we̱ ta̱ ù̱ bë̂rie e’ 
tkër, ie’ wa̱ tsâ mi̱  i-ti̱ ó̱ka̱ ie. Ie’ dör ië̀köl ta̱ 
i-apàyue buâë tsa’ wa. E’ ukö̀ki̱  akë́kë kaë̀ 
dör ië̀köl a̱ iche tö be’ dör ye’ ki̱  i-apàtköka̱, 
e’s ië̀köl dör ie’ ki̱  ù̱ ta̱î̱  ñe̱’ ti̱ é̱ka̱. 

Kaë̀yöbi bitù̱kôo ù̱ dikî̱ a̱. Wé̱ ie’r ikiewa̱ e’ 
ta̱ ie’ é̱nu̱ke. Sibö̀ dör i-bikeitse tö mú̱ kaë̀ 
yöbi e’ ë̀ ki̱  ù̱ ñe̱’ déka̱, ku̱e̱ki̱  ie’ dör ië̀köl mî̱ r 
ie’ta e’ a̱ iche tö be’ dör ye’ kí̱ mu̱, a̱ma̱we̱ ie’ 
dör éri kë̀ ie’a̱ i-bùtseka̱ yë́ska̱. Éri wake’ 
e’s Sibö̀ ki̱  ikiàna̱ tö e’köl ë̀ mú̱ daché tkaka 
akna̱ma̱ ma̱lé̱pa tsá̱ka̱ e’ ku̱e̱k kaë yöbi 
ë̀ dör i-bitséka̱ wé̱ ie’ é̱ne̱’ ù̱ dikî̱ a̱ e’ shà̱ 
ká̱bata ie ká dör ö ká̱ kö̀wöie e’ tuwewa̱ ie ù 
e̱’ts dör mí̱ a̱ie balë’kka, tkë́tökicha kaë̀ yö́bi 
é̱ne̱ ù̱ dikî̱ a̱, ma̱ne̱t ie’wa  taliri tsá̱li̱  bak ie 
wa̱ ku̱e̱i̱  tsá̱li̱  dö̀ tkö̀rö ie’ wa̱ alári tsá̱li̱  ká̱ 
Sulàyöm e̱’rö. E’shà̱ Sibö̀ ká̱ yulu’ ajkö̀ië’ 
ie’ dör ák wa bua’ë shki’shki’ dö̀ka tkëtkuö 
aísh aísh a̱ñì̱  tsî̱ ki̱  ka̱nê̱nê̱ë. E̱’ kaë̀yöbi wa ù̱ 
bë̂rie e’ dë́tsa̱. 

Mì̱ k ie’wa̱ i-dë́ e’ ukö̀ki̱  Sibö̀ dör ie’ a̱ iche 
tö a’ na̱ù̱ be’ dátke ku̱e̱ki̱  be’ à̱ta̱ skalepa a̱ 
bilö́k, ie’ dör iche ye’ e̱’ yë́bak ku̱e̱ki̱  mì̱ k be’  
ki̱  ikiàna̱. Sibö̀ dör ie’i̱ ù̱te tö Skalepa ulita̱ne̱ 
wé̱ ka̱nè̱blë ye’ ta̱ e’ a̱ yö i-biyö́chèke, mì̱ k yö 
ká̱wö chèke e’ ta̱ éjkë yö i-ké̱wö mè̱kea̱t. Mì̱ k 
Sibö tso’ e’ chök ta̱ ie’ dör diwö yö’bak, e̱na̱ 
kò̱s na̱ù̱pa tso’ wö́su̱k bíl ie’ta̱ Sulàyibipa 

ulita̱ne̱ ka̱nè̱blë e’ a̱ ie’ dör ù yawetke. Sè̱no̱ie mì̱ k ie’ dör diwö wö̀tskèkeka e’ yö̀ki̱ . Ù e’ dör 
wè̱s ù sulë́ e’s, irir ká̱bata ie wak dör bë̂rie, ká̱bata e’ ki’wa̱ ie’ dör Na̱ma̱söl di’ alari tsá̱li̱ . 
Ñe̱e Sibö̀ dör i-ké̱wö a̱me̱a̱t kò̱s se’ ditséwö wö́su̱k íyi kò̱s yö’ ie’ dör e’ batà wö̀blèke ie’ dör 
éjkë i̱ ù̱chèke. Ù dë́bitu akë́këpa kaë̀ yöbi wa̱ e’ kiàna̱ ie’ ki̱  tsiru’ ba’wo̱. Mi̱  ie’ dör káwö à̱rits 
e’ dë́wa̱ ta̱ kò̱s ie’ wa̱ íyi yö’ ie’r e’ tsotke sé̱jka̱ e̱’ ulà a̱. 

Ñé̱e i-kalepa dapàna̱ ta̱î̱  ë̀me̱, ká̱ kie 
Sulàyöm e̱’rö, e̱’ ie’ dör ù bë̂rie e’ yawetke 
íyi kò̱s e’ iù̱choie. Ta̱î̱  ie’ wa̱ íyi kò̱s tso’ yano̱ 
e̱na̱ ñá̱no̱ e`tso’ ulita̱nè̱ ë. Ta̱ kaë̀ yöbi a̱ ie’ 
ujtö̀a̱na̱ tö a’ na̱ù̱ wè̱s yö be’ a̱ i-yë e’s ye’ ki̱  
i-wà kiàna̱, be’ ke bikök ye’ a̱ na̱ñé̱ë. Akë́këpa 
kaë̀ yöbi dör bikâkla ta̱î̱ , ku̱e̱ki̱  ie’ kàna̱ bikök, 
ie’ bikewa̱ pôë ta̱ Sibö̀ tso’ i-weblök e̱na̱ kò̱s 
íyi katàbleke ie’ dör éjkë wö́ikök. Kaë̀ yöbi a̱ 
Sibö̀ dör iche a’ na̱ù̱ be’ ulà mu̱ bét bét se’ ki̱  
ká̱ñí̱ r kewa̱ ku̱e̱ki̱ , akë́këpa bikâkla ká̱wöta̱ 
i-ulé mu̱k bét bét wè̱s Sibö̀ dör ie’ a̱ iche e’s, 
Sibö̀ ujtö̀keâr kò̱s i-kalepa ta̱, i-bul irirke, 
i-dulë̀ të́rke e’ batà a̱ tö a’ a̱ yö ù yawe e’ a̱ 
a’ ke sè̱nu̱k ye’ dör ye’ ditsö̀ tsake e’ yö̀ki̱ . E’ 
daléwa kaë̀ yöbi a̱ ie’ dör iche tö a’ na̱ù̱ be’ 
wa̱ i-sù̱ne̱ tö ká̱ wë̀na̱bitu̱ bukulûlû ë, ie’ 
dör Sibö̀ i̱ ù̱te tö a’ na̱ù̱ tö yö i-sa̱wé̱ tö. Éri ie’ 
itsèta̱ ka̱mî̱  yì tsö̀ke tse ie’ dör tö iche irir… 
kañì̱ nà̱à̱à̱, talàñì̱ nà̱à̱à̱ icha, e’s ie’dör i-tse, 
e’ kí̱ tsök ie’ mì̱  ku̱e̱ki̱  ie’ mi̱ ù̱ shkök ta̱ ie’ mi̱ ’ 
kala’s tkë́nu̱a̱ ù̱ ta̱î̱  mé̱rka̱ bö’ ki̱  e’ bö’ ukö 
a̱, ta̱ tsiru’ ña̱k dáwa̱i̱ a̱ wá̱wa̱r mi̱ ’ dapítsa̱ 
të̀na̱tsa̱ ie’ kalö̀ ki̱ , daléwa Sibö̀ dör e’wö́ike 

sanê̱nê̱, ta̱ tsiru’ batà të́nu̱a̱ie í̱ ski̱  íyök ki̱  
a̱ñì̱ es wö́ike ie’ dör sanê̱nê̱ ë. Ñé̱e kaë̀ yöbi 
dör i-sa̱wè̱ta̱ mò̱ki̱  e’ ká̱ ñí̱ ndowa̱. 

E’ daléwa kò̱s Sibö̀ kalepa e’mí̱ tke wé̱ ie’pa 
a̱ Sibö̀ dör ù à̱ritse e̱’rö. Ñé̱e Sibö̀ bìtökicha 
íyi wö́ike e’ wà che ie’ dör ème̱ wè̱s: kaë̀ yöbi 
kalö̀ki̱  tsiru’ ba të̀netsa̱ e’ ku̱e̱ki̱  kaë̀ tso’ se’ 
ká̱ska e’ kalò̈ dör mà̱tk, wö́su̱k tsiru’ batà 
të̀ne̱tsa Sa̱we̱ ie’ dör tö e’ mè̱kea̱t ie’ dör 
se’ ditsö̀ a̱ dalö̀ie e̱na̱ kapö́li kie ie’r yë̀ri. 
A̱ñì̱ es ù̱ dapìne̱tsa̱ Sa̱we̱ ie’ dör tö i-sulùna̱ 
ditsö̀ tsikírke ö tsikina̱ e’yök, e’ ku̱e̱ki̱  ie’ 
dör i-a̱me̱a̱t di’ ajkö́mi̱ k, à̱s i-tkër e’s. Ajkö̀ 
tso’ dápìtkër. Ù̱ e’ tkër e’ shà̱ ká̱ kie ù̱ts e̱na̱ 
i-apà dàmi̱ wa̱ mà̱tk e’ dör bö’ bar i-ñá̱o̱ e’. 
E’ wamblë Sibö̀ dör ukö̀ki̱  ie’ dör dìwö wö̀ 
tsiki’ka̱, e’ sa̱wè̱ke se’ dör ká̱ íjkë.

Se’ bak i̱ a̱ ikuö̀wö ie Sibö̀ wa̱ ta̱ ie’ ká̱wöta̱ 
s-ajkö́nu̱k bua’ë, wö́su̱k se’ balèke ie’ 

dör bua’ë. E’ ku̱e̱ki̱  se’ bak ie’ dalë́ritse̱ ta̱î̱  ë. 
S-bakdë ie’ wa̱ ía̱ e̱na̱ wè̱s ie’ dör i-katàblë 
e’ wàta̱ ë̀ ie’ wa̱. E’ yö̀ki̱  ta̱ ie’ tso’tke ká̱ 
bikéitsök tö wè̱s ie’ dör se’ ajkö́ne̱mi̱  e̱na̱ 
wè̱s se’ ditséwö ajkà a̱tke, a̱ñì̱ es ì sa̱u̱k bil 
se’ ditséwö e’ dë́ka̱ í̱ yök i’ ki̱  e̱na̱ íyi wé̱se è̈ 
sa̱u̱k. Kò̱s e’ ku̱e̱ki̱  se’ wa̱ i-ujche̱n tö í̱ ma̱ 
se’ si̱ wa̱’ dör iche e̱na̱ ì ku̱e̱k e’s Sibö̀ dör 
i-katàblë se’ yök. I-bikéis Sibö̀ dör tö wè̱s 
ie’ dör se’ ditsö̀ e’ ajkö́nè̱mi̱  ku̱e̱ki̱  ie’ dör se’ 
baló yulé e’ dör ajkö́, e’ a̱ ì wa̱ se’ ulìta̱ne̱ e’ 
sitséwö bak âr. Ajkö́ a̱ se’ bak ie’ wa̱ e’ ku̱e̱ki̱  

mì̱ k se’ wö́ikeke awápa dör e’ ta̱ ie’pa ujtö̀ke 
Sula’ ta̱ e̱’ rö Sula’ ujtö̀ e’ tsèkene̱ Sibö̀ dör, 
ta̱ Sula’ dör se’ kie ye’ ajkö́; e’ dör se’ ie’ ujtö̀ 
ke ta̱ wö́su̱k ie’r se’ kie Sibö̀ a̱ ajkö́. 

Se’ ditséwö dë́ ka̱ 
Sibö̀ wa̱

E’ ku̱e̱k mì̱ k se’ buarkene̱ ta̱ e’ che ie’ dör 
ye’ ajkö́ apàrwöne̱ à̱s kë̀ i-alonnarwa̱ e’ 
ta̱ s-da’ bua’r ne̱. Sibö̀ wa̱ se’ ditséwö se̱’o̱ 
dö̀ka̱ ká̱ pàköl e’ ukö̀ki̱  ie’ shkö̀ke e’köl 
i-ajkö́nu̱kbla yulök, ie’ dör e’köl akë́këpa 
yulé kie ie’ dör na̱ù̱ karèkare, e’ dör tsawì 
akë́köl, e’ a̱ ie’ dör iche tö a’ na̱ù̱ ye’ ki̱  ikiàna̱ 
tö be’ dör ye’ kí̱ mu̱ ye’ ditsö̀ i’ ajkö́nu̱k. Éri 
bua’ë be’ke ye’ i-ajkö́nu̱k. Ñé̱e na̱ù̱ karèkare 
dör ie’ i̱ ù̱te tö ë̀kë̀kë ye’r be’ a̱ i-ajkö́ne̱ke. 
Sibö̀ ie’ a̱ ajkö́ ñe̱’ mé̱bitu̱, éri Sibö̀ dör ie’ a̱ 
ichébitu̱ tö ye’ wak dàtske iwebalök ká̱ tkël, 
ká̱ tkël. I̱ ù̱te tsawì akë́köl dör kë̀ i-dë wè̱s e’s 
yö i-ajkö́nèke. Ñé̱e wake’ Sibö̀ wa̱ i-ujche̱n 
tö ì wamblök ie’tso’, ku̱e̱ki̱  ká̱ éjkë ta̱ ie’ 
démi̱  i-webalök. Wé̱ na̱ù̱ karèkare sé̱rke e̱’ 
dör. Ké̱we ie’ dë’rö ta̱ tsawì akë́köl tso’ ie’ 
ditsö̀wö ajkö́nu̱k wè̱s Sibö̀ dör ie’ a̱ i yë́bitu̱ 
e’s. 

Éri tkë́tökicha ta̱ Sibö̀ 
démi̱  ta̱ ie’ dör i-sawèta̱ 
tö ie’ ditsö̀wö e’ i-tàna̱, e’ 
ku̱e̱ki̱  ká̱ e’t ta̱ ie’ shkö̀ke 
kë̀ e̱’ biyö́yë̀ne̱ tsawì 
akë́köl, a̱ mì̱ k ie’ démi̱  ta̱ 
na̱ù̱ karèkare tkër ie’ yök ù̱ 
tak ki̱  ie’ ditsö̀wö e’ kukök. 
Na̱ù̱ karèkare kë̀ wa̱ i-sù̱ne̱ 
tö yì dâtse̱, mì̱ k ie’ dör 
i-sa̱wè̱wa̱ ta̱ Sibö̀ dewa̱tke 
tsî̱ ne̱t kë̀ ie’ balë̀ne̱i̱ a̱ iyök. 
E̱’ dör ie’ ichàke Sibö̀ dör tö 
a’na̱ù̱ ¿Ì wambalök be’ tso? 
sé̱ ku̱e̱k e’tökicha ye’ dë́rö 
ta̱ yö i-sa̱wè̱ta̱ tö ì dör ye’ 
íyi se’ e’ tsá̱ i-ta’we̱. Íñe̱ yö 
be’ ku̱é̱wa̱ tö be’ sé̱ tso’ ye’ 
íyi sé̱ tsá̱ katök. 

Be’ká̱wöta̱ ye’ a̱ ichö́kka̱ 
tö í̱ ma̱ be’ wa̱ se̱’ wà dör. 
Sibö̀ i̱ ù̱te̱ na̱ù̱ tsawì dör ë́ 
ye’e̱n a̱ i-apàtsak ku̱e̱ki̱  
ye’ tso’ i-kukök tö ìs ichök 
i-kata’. E̱’ dör Sibö̀ dör ie’ a̱ 

iche tö ye’ kë̀ wa̱ be’ a̱ i-yë̀ne̱ sé̱ 
es tö ye’ íyi sé̱ tsá̱ katö́ka̱ be’ dör. 
E’ ku̱e̱ki̱  yö be’ me’kea̱t í̱ yök i’ ki̱  
wà ta̱’ ye’ wa̱ tö. Wö́su̱k be’ ki̱  ì 
wa be’ dör ye’ ditsö̀wö tsá̱ kukue 
e’ à̱ta̱ be’ kí̱ ka, e̱’ dör Sibö̀ a̱ na̱ù̱ 
karèkare dör iche tö a’ na̱ù̱ be’ 
dör ye’ keumi̱  ká̱ shù̱a̱ e’ ta̱ ye’ 
kë̀ nawöpawa̱, be’ dör ye’ té 
mi̱ lí̱ slule í̱ yök mi̱ ’ka̱ e’ ta̱ e’ ye’ 
dawö̀mi̱  ku̱e̱ki̱  Sibö̀ dör kàlkö 
kièke tsawì mò̱kö tso’ wa̱ie ése 
shù̱a̱ ie’kéu̱. A̱ñì̱ es Sibö̀ dör ù̱ 
tak ki̱  tsawì tso’ ditsö̀ kukuök e’ 
tkeka̱ ie’ tsì̱  ki̱ , e’s katsuwö tso’ 
ikuö̀ shù̱iklo e’ tkë’ka̱ ie’ wö́kir 
ki̱  a̱ñì̱ es kua’tak tso’ ie’ wa̱ ikuö̀ 
itróie e’ tkewa̱ ie’ mì̱ k, e’ dör 
tsawì kirë̀. Ù tak e’ dör ie’ ajkuö̀, 
ie’ wö́kir ki̱  i-tkë́rka̱ e’ dör ie’ 
katsù. E’ ukö̀ki̱  Sibö̀r se’ ditsö̀wö 
baló ské yulu’ne̱, e̱’ ie’ dör 
i-bikéist tö wè̱s se’katàblèke ie’ 
dör, ku̱e̱k ajkö́ wa’ke’ a̱ se’ ditsö̀ 
bak âr ie’ wa̱. 

Wé̱ ie’ wa̱ ajkö́ a̱ se’ bak e’ ujche̱r e’köl wë́m 
bak âr e’ wa̱, wë́m e’ kie I̱ à̱li̱ a̱ ö I̱ à̱bulu, e’ tso’ 
i-sa̱u̱k tö wè̱s ie’ a̱ se’ katarwami̱  e’ ku̱e̱k ie’ 
tso’ se’ ma̱ne̱itsök. Ie’ tso’ i-sa̱u̱k tö mú̱ Sibö̀ 
dör se’ me̱a̱t ká̱ e’t ta̱ ù a̱ ta̱ kë̀ ie’ wak ku̱. 
I̱ à̱li̱ a̱ ñe̱’ dör dawè kie o̱’dalër e’ akë́köl, e’ 
ku̱e̱k ie’ e̱n a̱ se’ a̱ dawè e’ ma̱’k a̱n.

 Éri Sibö̀ wake’ ka̱nè̱ irir ku̱e̱ki̱  ká̱ e’t ta̱ kë̀ 
Sibö̀ ku̱ i-ùa̱ daléwa o̱’dalër akë́köl shkö̀ke 
tkö̀rö Sibö̀ ù a̱, mì̱ k ie’ demi̱  ta̱ ie’r i-sa̱wè̱ta̱ 
Sibö̀ wa̱ ajkö́ a̱ se’ ditsö̀wö árka wö́sha̱k. 
I̱ à̱bulu wak dör pë’wë́m bë̂rie ñá̱wi̱  dalââ ë. 
Ie’ i-sa̱wè̱ta̱ tö kë̀ e’ yì ku̱ daléwa kë̀ kitsè̱i̱ a̱ 
ie’ dör ie’ mî̱ a̱ ajkö́ ta̱î̱  ñe̱’ mo̱’ar éwa íski̱  
ukö̀ki̱  ta̱ ie’ dör se’ âr ajkö́ a̱ e’ mu̱lé̱e̱mi̱ . 
Ukö̀ki̱  ie’ wak mi̱ chô̱ne̱ wé̱ i-sé̱rke e̱’. Mì̱ k 
Sibö̀ dene̱ ta̱ kë̀ ie’ ditsö̀wö mo̱’ar e’ ku̱’i̱ a̱. 
Éri bét ie’ e̱n a̱ i̱ à̱na̱ tö yì dör se’ ditsö̀ e’ 
mu̱la̱’a̱, ie’ e̱n a̱ i̱ à̱na̱ tö irir o̱’ dalër akë́köl 
I̱ a̱bulu, e’ tso’ i-wambalök. Se’ bak âr I̱ à̱bulu 
shù̱a̱ ká̱ e’t ta̱ Sibö̀ dör iche tö ye’ mî̱ kene̱ 
ye’ íyi e’ tsú̱kne̱, éri ie’dör i-bikéitse tö I̱ -
à̱bulu wa̱ i-ujkö̀ a̱ mè̱ e̱na̱ tsiru’ té̱rka e’ mú̱ 
wö̀na̱ pôë, e’s Sibö̀ yö̀ki̱  ta̱ i-wà wambalë̀na̱. 

I̱ à̱li̱ a̱  ì-sa̱wè̱ta̱ ì ku̱e̱k ie’ mè̱ e̱na̱ tsiru’ té̱rka̱ 
e’ wö̀na̱wa̱ ie ta̱ kè̱nta̱ kë̀ i-wö̀rta e’s. Ukö̀ki̱  
I̱ -à̱bulu i-sa̱wè̱ta̱ Sibö̀ dóar ie’ apàkök, éri 
ie’ dör i-bikeitse tö mì̱ k ie’r se’ kata’wami̱  ta̱ 
Sibö̀ kë̀ ku̱ ku̱e̱ki̱  ë́ ie’ shkö ye’ apàkök. Éri kë̀ 
ie’ e̱n a̱ i̱ à̱ne̱ tö Sibö̀ wa̱ ké̱we i-ujche̱r tö yì 
dör ie’wa̱ se’ ditsö̀wö bak âr e’ kata’wa. 

Ie’ déwa̱ I̱ -à̱bulu ù a̱, I̱ -à̱bulu dör Sibö̀ a̱ 
wé̱shke che, Sibö̀ déwa̱ ie’ ù a̱ ka̱mî̱  ta̱ I̱ -
à̱bulu dör Tsiru’ shké̱ñe̱ i-kalepa a̱. 

Ka̱mî̱  ta̱ i-bikeitse tö yö I̱ -à̱li̱ a̱ i-chèke tö 
mì̱ k bö tsiru’ diö́ yèke mè̱ diö́ a̱. Éri ie’ wak 
dör i-bikeitsetke tö i-wö̀iök mú̱ I̱ -à̱bulu 
dör ye’ a̱ iche wè̱s ie’r i-bikeitse ta̱ e’s i-wà 
wamblëna̱. Mì̱ k Sibö̀ biteatkene̱ ta̱ I̱ -à̱bulu 
dör ujtö̀à̱na̱ Sibö̀ a̱ tö a’ na̱ù̱ be’ kiéne̱ ye’ 
apàkök, e’ rö dör ie’ i̱ ù̱te tö bö́iki ye’ kablene̱ 
be’ sa̱k. Éri éjkë Sibö̀ ki̱  i-kiàna̱ tö wè̱s ie’ 
ki̱  ikiàna̱ tö I̱ -à̱bulu ska ie’ ulà dö̀mi̱  ku̱e̱ki̱  
e’s ie’ dör i-bikéitse. Mì̱ k Sibö̀ kó̱wö me̱a̱t 
éjkë ta̱ ie’ shkö́à̱na̱ne̱ I̱ -à̱bulu ù a̱. Sibö̀ 
yö̀ki̱  I̱ -à̱bulu dör tsiru’ bâu̱k patke e̱na̱ mè̱ 
wö̀ne̱wa̱ie tak wö̀ñe̱tke ie’ dör tsiru’ tó Sibö̀ 
a̱. Sibö̀ a̱ I̱ -à̱bulu dör iche wé̱shke̱ a’ na̱ù̱, 
Sibö̀ a̱ I̱ -à̱li̱ a̱ dör tsiru’ shke̱ñé̱, éri Sibö̀ dör 
i-bikeitse e’t ye’r i-kalö’wè̱ke ukö̀ki̱  ië̀t wa 
yö I̱ -à̱bulu tèke éri e’ wö̀ikeke yö, e’s ie’ dör 
i-wà ka̱né̱we̱, I̱ -à̱li̱ a̱ a̱ i-kalépa dör tsiru’ 
tèke e’ta̱ Sibö̀ dör e’ wö̀keke kë̀ sù̱ne̱ I̱ -
à̱bulu wa̱. Dö̀ka̱ tkë́tökicha Sibö̀ dör i-wö́ik, 
ta̱ I̱ -à̱bulu shù̱ të́rka̱ ta̱î̱  ë, ukö̀ki̱  mì̱ k Sibö̀ 

dör kò̱s ie’ ki̱  ikiàna̱ ka̱né̱we̱ éjkë ta̱ I̱ à̱bulu 
dör Sibö̀ a̱ iche a’ na̱ù̱ tsë́skukua yö Sula’ ye’ 
ye’ shù̱a̱ i-bular cholôlô ë a’ na̱ù̱ Sibö̀ e̱n a̱ 
i̱ à̱na̱ tö ie’ ulà dé I̱ -à̱bulu ska. Ñé̱pa ta̱ tsiru’ 
wö́ike Sibö̀ dör ye’ I̱ -à̱bulu dör e’ wa ie’ dör 
ie’ ñá̱ alo’yèkewa̱ e’ ku̱e̱ki̱  mì̱ k ie’ dör i-yé ta̱ 
ie’ Shù̱a̱ tsiru’ bulàna̱ cholôlôë. 

Mì̱ k Sibö̀ demi̱ ne̱ i-ùa̱ ta̱ ie’ dör i-amà̱sopa 
a̱ iche tö a’ patkemi̱  yö ye’ ajkö́ klöu̱kne̱ wé̱ 
na̱ù̱ I̱ -à̱bulu sé̱rke e̱’. I-à̱ma̱sopa mí̱ yal, 
éri Sibö̀ dör ie’pa a̱ ichemì̱  tö a’ kë̀ kàne̱ e̱’ 
ajkáchö́kwa̱, a’ ke e̱’ balö́kwa̱ ù apami̱ k, 
mì̱ k a’ dör itse tö i-bulàna̱ pú e’ta̱ I̱ -à̱bulu 
shù̱ tsikìna̱wa̱ ta̱ bét a’ tu̱nu̱mi̱  wéshà̱ I̱ -à̱lia 
âr i-kipö̀ a̱ e’ shà̱, e’ ta̱ bét a’ ke ajkö́ klö’u̱k 
tsú̱kbitu̱ a’ kene̱ a’wa yö i-apàkuene̱. Wè̱s 
Sibö̀ dör i-amà̱sopa a’ iche e’s ie’pa dör 
i-wà sa̱we̱. Mì̱ k ie’pa dör itse tö wé̱ I̱ à̱bulu âr 
shà i-bulàna̱ ta̱ ie’pa demi̱  i-dalë́rmi, ajkö́ 
klöwe̱ ie’pa dör bétka, tsé̱mi̱ ne̱ ie’pa dör.

Se` ditsö̀wö demi̱ ne̱ 
Sibö̀ ù a̱, ka̱ne̱o̱’ Sibö̀ wak, 
apàkuée ie’ dör, balene̱ 
bua’ë. E’ ku̱e̱ki̱  mì̱ k se’ 
o’dalë̀na̱ ta̱ se’ da’ shù 
pàbular. Wö́suk tsawì 
tsá̱ kö’a Sibö̀ dör se’ a̱ e’ 
ku̱e̱k se’ dör i-kate e̱na̱ 
i kié dör kapöli bua’ se’ 
ditsö̀ a̱. A̱ñì̱ es se’ ditsö̀ 
kata’wa I̱ -à̱bulu dör e’ 
ku̱e̱k se’ dör ñá̱ mì̱ k se’ 
kë̀ ku̱’i̱ a̱ e’ta̱ wö̱́su̱k mì̱ k 
se’ kù̱na̱ èrpa e’ta̱.

E’ ku̱e̱ki̱  se’ a̱ o̱’dalë tà̱, 
e’ yö̀ki̱  se’ ká̱wöta̱ tsá̱ 
kue. Sibö̀ dör I̱ -à̱bulu 
shù̱ alo’yawa̱ se’ ditsöwö 
ku̱e̱k, e’ ku̱e̱ki̱  mìk se’ 
iàna̱ ñá̱ie ta̱ s-ká̱wöta̱ 
apàkue. A̱ñì̱ es o̱’dalër 
ajkà kie ajkö́bulu. E’s 
Sibö̀ dör se’ ditsö̀wö 
ajkö́na̱.

Mì̱ k ká̱m dìwö tsakö̀ka̱ Sibö̀ dör ta̱ 
Sòrkula kàble se’ bulú ie, e’ku̱e̱ki̱  

Sibö̀ daló dö̀ka̱ kò̱s e’ kiàna̱ Sòrkula ki̱ . 
E’ ku̱e̱ki̱  Sibö̀ pauñè̱ke ké̱kkrâë i- abolök 
Sòrkula dör. Éri  kò̱s e’ ujche̱r Sibö̀ wa̱ tö yì 
dör ie’pauñè̱ke. E’ ké̱ska ta̱ ká̱ kò̱s bak wa’ñe̱ 
tsétsè ë. Dìwö ká̱m tsikí ù̱ Sibö̀ dör e’ ké̱ska 
ie’pa tso’ kò̱s éjkë katàblök. Sibö̀ wa̱ i-ujche̱n 
ku̱e̱ki̱  ká̱ e’t ta̱ ie’ embikö́ tö su̱ ye’ mi̱  na̱ù̱ 
Sòrkula apakök, ku̱e̱ki̱  Sibö̀ shkör ká̱ e’t ta̱. 
Mì̱ k Sibö̀ demi̱  Sòrkula ù a̱, ta̱ Sòrkula dör 

ie’ a̱ iche a’ na̱ù̱ wé̱shke, wé̱shke, e’ ta̱ Sibö̀ 
wa̱ kò̱s íyi tso’ ie’ wa̱ e’ dâmi̱  wè̱s: I-dakuö̀, 
i-dùkö, i-pulë̀, i-bulë̀ i-ta̱ù̱, kò̱s éjkë dâmi̱  
ie’ wa̱. Sòrkula dör Sibö shké̱ñe̱ i-kalepa a̱ 
tö a’ dör na̱ù̱ a̱ tsiru’ tö. Sibö sè̱na̱ Sòrkula 
sa̱k dö̀ka̱ elkê, ukö̀ki̱  Sòrkula ujtö̀ à̱na̱ Sibö̀ 
a̱ tö a’ na̱ù̱ ye’ kì̱  be’ íyi kò̱s se’ kiàna̱ sa̱wè̱ e̱’ 
ula a̱. 

Sòrkula kàblë’ 
e̱’yawök se’ bulú ie

Éri Sibö̀ e̱n a̱ i̱ à̱na̱ tö mú̱ ye’ a̱ ichàke irir 
dö̀ka̱ tkëtokicha. wè̱s Sibö̀ dör i-bikeitse 
e’s i-wà wamblëna̱, Sòrkula dör ké̱we i-tsá̱ 
ichàke, e’ i̱ ù̱te Sibö̀ dör tö a’ na̱ù̱ kë̀ ese’ 
i-ké̱wöta̱, éri Sòrkula dör i-tkewa̱, déka̱ 
bö̀tökicha, éri ujté etkë̀ chèke Sibö̀ tö aù a’ 
na̱ù̱ yö iche tö kë̀ i-ame̱nu̱k, wake’ Sòrkula 
tkëna̱wa̱ tö ye’ ki̱  ikiàna̱ sa̱wè̱ e’ ulà a̱. wake’ 
dö̀ka̱ tkë́tökicha ta̱ éjkë Sibö̀ ki̱  i-kiàna̱ e̱na̱ 
wö̀su̱k ie’ íyi ulìta̱ne̱ ké̱wö dö̀ka̱ tkë́l wake’. E’ 
ku̱e̱k mì̱ k Sòrkula dör Sibö̀ a̱ ie’ íyi ichàkere 
tkëtökicha ta̱ Sibö̀ e̱n dáa’ tö yö na̱ù̱ Sòrkula 
a̱ i-a̱mè̱ke sa̱wè̱ i-ulà a̱. E’ ku̱e̱ki̱  mì̱ k éjkë 
dë́ka̱ ta̱ Sòrkula a̱ Sibö̀ dör kò̱s ie’ daló e’ 
tule sé̱jka. Sòrkula dör i-kalö’we̱ ukö̀ki̱  ie’ 
à̱na̱ kò̱s Sibö̀ íyi e’ a̱ma̱’u̱k wö́su̱k Sòrkula 
dör Sibö̀ wak a̱ iche tö a’ na̱ù̱ ye’ dör bit irir 
e’s i-a̱ma̱wè̱ke tö ìs ichök ye’ ki̱  i-ame̱rmi̱ . 
ku̱e̱ki̱  e’t, e’t ie’ dör i-ama̱wè̱ke ta̱ ie’ dör Sibö̀ 
a̱ ichákêke tö ìs ye’ ki̱  i-a̱mè̱na̱. Kò̱s Sibö̀ íyi 
éjkë tulewa̱ Sòrkula dör uköki̱  ie’ ujtö̀ a̱na̱ 
Sibö̀ a̱ tö a’ na̱ù̱ ye’ i-klöwe̱re tö a’ na̱ù̱ ire’ 
be’ kë̀ ulà a̱ be’ íyi kò̱s e’ dë́ne̱, ye’ ulà a̱ idé. 
ku̱e̱ki̱  Sibö̀ a̱ Sòrkula dör iche be’ kë̀ yö́rpa 

i̱ a̱ íyi tsekèke be’ dör í̱ yök i’ ki̱  e’ bulú ie. Ta̱ 
Sòrkula dör bit Sibö̀ íyi e’ mu̱e̱ka̱ e̱na̱ tkeka̱, 
a̱ñì̱ es ie’ dör iche tö ye’ daló tkaka̱ be’ tsá̱ta̱, 
ire’ ye’ yö̀na̱ íyi ulìta̱ne̱ àtseke ká̱ i’ ki̱  e’ bulú 
kibí ie ie, e’ ku̱e̱ki̱  ta̱ a’ na̱ù̱ be’ daló kë̀ ta̱’ i̱ a̱. 
Sibö̀ dör ie’ i̱ ù̱te̱ tö kë̀ idë wè̱s itsú̱a̱t.

Ukö̀ki̱  Sibö̀ e’keka̱ michône̱ ie’ ù a̱. E’ri 
ie’ e̱n a̱ i̱ à̱na̱ tö mì̱ k ta̱ ie’ dàtsene̱ ie’ íyi 
tsu̱kmi̱ ne̱, ulà wa ie’ e̱’ö Sòrkula yök. Döka̱ 
wé̱jkë ie’ dör i-díwö a̱mê̱a̱t ejkë ta̱ Sibö̀ 
shkö̀kene̱ tkö̀rö na̱ù̱ Sòrkula sa̱k. E’ri e’ 
ma̱né̱o̱tsa̱ iku̱à̱ki̱ , ie’ e’ yawée akë́këpa dâa, 
kë̀ wë́ne̱ tö yì irir, e’s Sibö̀ mì̱ ne̱ Sòrkula ù 
a̱ mì̱ k ie’ demi̱  ta̱ Sòrkula i-sa̱wè̱ ta̱ e’köl 
ie’ apàkök akë́këpa dâtse̱ ie’ sa̱k. Mì̱  idewa̱ 
ie’ ù a̱ ta̱ ie’ dör i̱ a̱ wé̱shk che i̱ a̱. Sibö̀ dewa̱ 
ñe̱e̱ Sòrkula dör ie’ shké̱ñe̱, ie’ dör iche tö a’ 
dör tsiru’ tö́ na̱ù̱ a̱. Sòrkula kalepa dör tsiru’ 
te akë́këpa a̱. Ie’ tsiru’ yàna̱ ukö̀ki̱  elkê ta̱ 
akë́këpa dâa̱ ujtö̀a̱na̱ Sòrkula a̱ tö a’ na̱ù̱ wé̱ 
ye’ dör i-ujté tse tö be’ dör akë́këpa Sibö̀ íyi 
yë́lur i-ulàa̱. 



Ye’ bite̱a̱ be’ sa̱k i-webalök tö is ichök 
akë́këpa Sibö̀ íyi wak dör. Ñe̱e̱ Sòrkula dör 
akë́këpa i̱ ù̱te tö tö́ ye’ dör ie’ iulà a̱ i-yë́lur e’ 
ku̱e̱ki̱  ye’ yö̀na̱ kò̱s ì katàbleke ie’ dör wö́su̱k 
ì tsakîke ká̱ i’ ie’ dör e’ bulú ie’ ye’ yö̀na̱. 
Sibö̀ kë̀ daló ta̱’i̱ a̱, ye’ dör íyi ulìta̱ne̱ kò̱s e’ 
bulú. Kò̱s ejkë apàke Sòrkula dör akë́këpa 
déwa̱ ie’ sa̱k e’ a̱, ta̱ e̱’ ie’ ujtö̀ à̱na̱ akë́këpa 
a̱ tö be’ kë̀ dör Sibö̀ e̱’ e̱’ ö sé̱ e’s akë́këpa 
dâa̱ie, ¿be’ kë̀ ku̱ ye’ kí̱ tök? Akë́këpa dör 
Sòrkula i̱ ì̱ te tö be’r i-sa̱ú̱ tö is ye’ wak dör 
ta̱ e’s akë́këpa Sibö̀ wak dör be’ i-sa̱ú̱ tö ye’ 
wak dör wö̂kela si̱ a̱, e’ ku̱e̱k ye’ e̱n a̱ i̱ -sa̱wa̱k 
i̱ a̱ tö is Sibö̀ íyi dör. Sòrkula e̱’keka̱ dö̀wa̱ 
wé̱ akë́këpa tkër e̱’ tsî̱ ne̱t. Ie’ isa̱we̱ tö mó̱ki̱  
kë̀ irir Sibö̀ irir wö̂kela si̱ a̱, ku̱e̱ki̱  ie’ dör i̱ a̱ 
iche e’s bö iche tö be’ e̱n a̱ i-sa̱wa̱k ku̱e̱ki̱  
yö be’ a̱ i-ajkacheìke, éri wake’ Sibö̀ dör 
i-bikeitsetke tö mu̱ Sòrkula dör ye’ i̱ ù̱te tö 
kë̀ yö be’ a̱ i-a̱me̱ e̱’ ulà a̱ be’ dör iwebalö ë́ 
ye’ kë̀ dör be’ a̱ i-a̱me̱ e̱’ ulà a̱.

 Éri e’s wake’ Sibö̀ ki̱  ikiàna̱ tö mú̱ e’s 
Sòrkula dör iche. Akë́këpa ujtö̀ à̱na̱ Sòrkula 
a̱ tö kë̀ sö iche ye’ a̱ i-a̱mú̱ sa̱wé̱ ula a̱ e̱na̱ 
ye’ ki̱  ikiàna a̱ma̱we̱ tö kò̱s e̱na̱ ìs ye’ ki̱  i̱ -
a̱me̱rmi̱ . Ñé̱e éjkë ta̱ Sòrkula ká̱wöta̱ ie’ a̱ i̱ -
a̱mu̱k, mì̱ k ie’ a̱ i̱ -a̱mena̱ ta̱ akë́këpa shkö̀ke 
i̱ -a̱ma̱u̱k, ta̱ ie’ ké̱we i-bulë̀, e’ mu̱e̱ka̱. Ta̱ ie’ 
ki̱  itkaka̱ bë̂rie, ukö̀ki̱  ie’ dör i-dùkö tkéka̱, 
a̱ñì̱ es tkaka̱ ie’ ki̱  bë̂rie, wö́su̱k ie’ dör i-kàl 
e̱na̱ i-pulë́ kò̱s e’ mu̱e̱ka̱ e̱na̱ ikalö’we̱. Éri 
Sibö̀ dör i-bikéitse tö mú̱ Sórkula e’ ske, 
e’s i-wà wamblëne̱, Sòrkula e̱’ skeu̱ bë́bër 
dalewa Sibö̀ míu̱ újkö̀ ta̱ ie’ e̱’yoweene̱ wè̱s 
ie’ wak dör e’s. Ta̱ ie’ e̱’ batseka ká̱shù̱a̱ 
Sòrkula dör ie’ sa̱wá̱ne̱ ta̱ ie’ mi̱ ’ e̱’ batsöka̱, 
ie’ tú̱ne̱mi̱ i̱ a̱ ie’ kë́t tsú̱k Sibö̀ ujtö́wai̱ a̱ eri 
ká̱shù̱a̱ Sibö̀ pulë́ bula’we̱re. Sibö̀ mi̱ n tsö… 
kaèèè, kaèèè kë̀ yì e’s Sibö̀r… 

Sòrkula àta i ùa̱ dör i-bikéitse tö ye’ wa̱ 
i-ujchenu̱pa tö Sibö̀ irir e̱ma̱ kë̀ ye’ wa̱ i̱ -
a̱me̱ne̱ i̱ a̱ yë́s sa̱wè̱ i-ulà a̱. Sibö̀ dör bua’ë 
ye’ kí̱ te̱. wána̱ma̱ ta̱ ye’ yö̀na̱ kò̱s Sibö̀ dör ì 
yawèke e’ bulú ie. Éri kë̀ i-dë wè̱s Sibö̀ dör 
ye’ a̱ i-apatuerâë, mi̱ kalê ie’ ujtèwarâ ye’ 
dör. E’s Sibö̀ ulà dë́ne̱ ie’ íyi yë́lur Sòrkula 
dör e’ ska. E̱’ Sibö̀ tsá̱ e̱’ ali’mi̱  i-bö̀lökpa dör 
kò̱s ie’pauñì̱ ke e’ ki̱ .

Sibö̀ ki̱  ikiàne̱ tö wè̱s ie’ kò̱s ì a̱mê̱kea̱t 
ie’ dör a̱mâ̱wa̱k. ku̱e̱ki̱  e’tökicha ta̱ ie’r 

ibikeitse tö ye’ mi̱ ’keka̱ ká̱ tkë́lkuö e’ ta̱ yö 
ye’ kalépa a̱ iche kea̱t tö a’ kêke yö ka̱nè̱blök. 
Wè̱s ie’ dör i-bikeitse e’s irir i-wamble. Ie’ 
dör i-kalépa kò̱s a̱mê̱kea̱tke ie’r à̱ritse wè̱s: 
tsö́kol, bikâkla, óköl, awá, tsiru’ ta̱mi̱ , si̱ a̱’ 
ta̱mi̱ .

Sibö̀ e̱’ alòyawa̱

 E’pa kò̱s á̱tketke í̱ yök ki̱  se’ ditsö̀ a̱ e̱’ ajköno̱ 
e’ wakpa bak e’ ké̱ska éri e’ kë̀ dö̀ta̱ wè̱s, e’ 
ku̱e̱k éjkëpa yulé ie’ dör. Sibö̀ dör i-kalépa 
e’ a̱ iche a’ ké ye’ mi̱ ’kea̱ e’ apanu̱kne̱. Éri a’ 
kèke ye’ dör ye’ dâtsketke e`kí̱ tsök ká̱ wa, 
ké̱we dö̀ka̱ tkë́tkuö, e’s a’ kèke ye’ apanu̱k. 
Sibö̀ mì̱ ne̱a̱ wè̱s ie’ iche e’s. Dalewa wé̱jkë ie’ 
dör ì chea̱t e’ ka̱ne̱u̱k ikalépa àta̱. Ie’ wak e̱n 
a̱ i̱ à̱na̱ tö ì kiàna̱ ie’ ki̱  ku̱e̱ki̱  imî̱ ne̱a̱  wé̱ ka̱ yë 
ie’dör e̱’. ká̱ tkë́tkuö àrits ie’ dör e̱’ i-mì̱ ne̱a̱ 
wé̱shà̱ ká̱ ké̱we e̱’ ie’ dör i-apánu̱k a̱mê̱a̱t. E̱’ 
ie’ dör i-kalepa tulur ie’ dâtske e’ panu̱k. I 
kalépa ie’ ká̱wöta̱ ie’ pánu̱k datsi’ tak surûrû 
ése wa. A̱ñì̱ es wé̱ ië́ltëpa tulur bö́tkuö. Sibö̀ 
e’ bu kabitu̱ ké̱we ta̱, ie’ wak ki̱  ikiàna̱ tö mú̱ 
kë̀ ye’ kalö̀rpa sé̱jka̱ bíl yö̀ icheat éjkë dö̀ka 
tkë́tkuö. kò̱s ká wa ie’pa tso’ ie’ apánu̱k e’ kë̀ 
a̱ … Sibö̀ e̱’ burutabitu̱ e’ kalö̀neka̱ yë́s. E’s 
wake’ ie’ ki̱  ikiàna̱ tö mú̱ wè̱s yö ibikeitse e’s 
iwà wamblër. Sibö̀ ki̱  ikiàna̱ tö ì katábleke 
ie’ dör mú̱ de ie’ ulà a̱. E’ ku̱e̱k kò̱s ké̱we ì 
yë́a̱t ie’ dör e’ kiàna̱ ie’ dör e’ kiàna̱ ie’ ki̱  tö 
mú̱ wamblëna̱. kò̱s ì katàblë ie’ dör e’ dörâ 
ie’ ulà a̱. Sibö̀ e’ burutabitu̱ bakmi̱  ké̱we 

wé̱ ikalépa katàblë ie’ dör e’ kë̀ a̱ yë́s. Sibö̀ 
baka̱n Sé̱jka̱ bitkuö ie’ dör i-apánu̱k ke éjkë. 
Sé̱jka ie’ kë̀ kalö̀ne̱ka̱ ké̱we dö̀ka tkë́tkuö, ie’ 
bakmi̱  ie. Baktsa̱ tchö́tsa̱ dö í̱ ski̱ , e’ Sibö̀ ki̱  
ikiàna̱ tö mù̱ ye’ démi̱ . Ie’ dör íyi kò̱s katàble 
e’ wà kiàna̱ sa̱wè̱ ie’ ki̱ . Wè̱s ie’ dör i-bikeits 
e’skapë ì-wà wamblëna̱. Sibö̀ të̀ne̱ í̱ ski̱  
pà̱rlône̱ wañe̱ ie’ mî̱ ne̱a̱ mu̱lâ̱lâ̱ë… 

Ie’ alâne̱wa̱ sé̱jka̱. E’ ku̱e̱ki̱  i-kalépa 
ká̱wöta̱ í̱ ma̱ ie’ dör uka’ i-yë́a̱t e’s iwà 
ka̱ne̱u̱k. I kalépa dör kò̱s si̱ wa̱’bla tso’ 
e’pa Yule Sibö̀ ka̱ne̱wo̱ ie, ie’ bikeitsök, ie’ 
bula’u̱k, ie’ dichéwö wö̀tkökka̱ne̱, a̱ñì̱ es 
bíl awápa tso’ é̱jkëpa kiö́k ie’pa dare. Sibö̀ 
ka̱né̱u̱k kò̱s ikalépa ñé̱jkë dé. Ie`pa ka̱ne̱blë 
ká̱ páköl Sibö̀ ka̱né̱u̱k. tsö́köl dör Sibö̀ 
a̱mê̱mi̱  ña̱là̱ buà ki̱ , bikâkla dör ie’ bikeits 
e̱na̱ ie’ dichéwö wö̀tkëka̱ne̱, óköl dör ie’ 
ka̱’, si̱ a̱’ ta̱mi̱  dör ie’ si̱ a̱’ e’ wö̀ma̱ne̱o̱, tsiru’ 
ta̱mi̱  dör ie’ triru’ të’ e̱na̱ i-bao̱’. Mì̱ k kò̱s ie’ 
dör ie’ ka̱ne̱o̱ e’ ukö̀ki̱  ta̱ Sibö̀ e̱’ ti̱ ’ o̱ ka̱ne̱ 
Shkè̱na̱ ka̱ne̱. E’ri ie’ wak dör ibikeitse tö ye’ 
e̱’ kirîù̱kewa̱ kò̱s ye’ kalépa e’ wö’wa. E’ ta̱ yö 
bíl awápa a̱mêkea̱tke í̱ yök ki̱  e’ suléyibipa 
wakpa dör íyiwak akë́köl ie wè̱s: bità akë́köl, 
shapö́ akë́köl chó akë́köl, kò̱s ie’pa éjkë tsu̱k 
pàtkeke yö. E’ ku̱e̱ki̱  ie’pa éjkë tsu̱k pàtkeke 
yö. E’ku̱e̱ki̱  ie’ dör ikalépa a̱ iche tö a’ patke 
dör âlma̱nu̱pa à̱ritsèke yö a’ a̱ e’ tsu̱k a’ 
patke yö. Ie’pa bíl e’ dör awápa ta̱î̱  ése. 

Mì̱ k Sibö̀ wö́ikök ie’pa dé wé Sibö̀ kirírke 
âr e̱’ ta̱ Sibö̀ wake’ ki̱  ikiàna̱ tö à̱s ie’ ku̱lé̱tkök 
bíl awápa ñé̱jkëpa e’tsèke ie’ dör tö mò̱ki̱  
itsôrak ie bua’u̱k. Ku̱e̱ki̱  mì̱ k ie’ wö̀ìna̱ ta̱ 
ie’ dör wé̱ ie’ âr e̱’ ie’ tso’ ikukéblök tö mò̱ki̱  
awá wé̱ dör ie’ wö’ike e’ tso’ ie’ bua’u̱k. Bità̱ 
akë́köl dör ie’ wö’ik, ukö̀ki̱  chö́ akë́köl, bità 
ie shapö́ akë́köl, e’ tsé ie’ dör tö shapó 
akë́köl dör ie’ ku̱le̱ tke Sibö̀ kë̀rììì, tsö́k Sibö̀ 
tso’ tö sulú ë shapö́ akë́köl dör ie’ ku̱le̱tke. 
Ku̱e̱ki̱  mì̱ k shapö́ akë́köl dene̱ ta̱ Sibö̀ dör 
ie’ a̱ iche tö a’ na̱ù̱ ìe bö ñé̱es iche, kë̀r e’s, 
e’ku̱e̱ki̱  be’ a̱tdâ í̱ yöki̱ ’ ki̱  wéinu̱k si̱ à̱, shapö́ 
akë́köl dör ie’ i̱ ù̱te tö wè̱s be’ dör ye’  wè̱ke, 
Sibö̀ ie’ i̱ ù̱te tö be’ kékeu̱n yö ká̱ shù̱a̱, éri 
Sibö̀ e̱n a̱ i̱ à̱na tö mú̱ ye’ i̱ ù̱te shapö́ akë́köl 
dör í̱ ma̱ yö ibikeitse e’s. 

E’r tö a’ na̱ù̱ kë̀ ye’ ka’nu̱n ká̱ shù̱a̱ be’r ye’ keu̱n ká̱ shù̱a̱ e’ ta̱ ye’ kë̀ dö̀pa wè̱s e’ ta̱ kë̀ ye’ 
dawö̀pawa̱. Ye’ a̱mé̱mi̱  be’r ká̱ shù̱a̱ e’ ta̱ ye’ mí̱ a̱mi̱ , Sibö̀ dör ie’ i̱ ù̱te e’s bö iche tö e’ ku̱e̱ki̱  
a’ na̱ù̱ yö be’ a̱mêkea̱t íes. Ñé̱es Sibö̀ dör ie’ kalö’wé̱wa̱ ajkö̀ tawéwa̱ ukö̀ki̱  wé̱ ña̱là̱ tkö̀ke 
ése shà̱ ma̱lí̱ s íyök a̱mí̱ k wö́ike Sibö̀ dör s-nê̱nê̱ë e’ ku̱e̱k shapö́ krá tsö̀ketër ña̱là̱ ki̱ . E’ 
wö́su̱k bità̱ akëköl e̱na̱ chö́ akë́köl dör awá ta̱î̱ . Mì̱ k diba á̱rmi̱  dawáska ta̱ chö́ tsö̀ke diba 

chö́k, bità̱ dör mì̱ k se’ mi̱ ’ke yë́blök ta̱ icheka̱ tö kë̀ sö I ujtèpa ña̱là̱ ki̱  bità̱ tso’ shkö́ à̱nu̱k 
ìmi̱ r yë́blök e’ wö̀a.  E’s Sibö̀ dör íyi katàblë wö́su̱k ulàwa ie’ e̱’ a’ tö ye’ dawö̀wa̱ta̱. E’ku̱e̱k 
e’s ie’ dör íyi atketke e’ katàblë ie’ dör. E’ ku̱e̱k se’ ditsö̀ wa̱ iujche̱rtö ì dör tsö́köl, bikâkla, 
óköl, awá, tsiru’ta̱mi̱ , si̱ a̱’ ta̱mi̱ .

Uka’ mì̱ k se’ ditsö̀wö bakâr Sibö̀ wa̱ ajkö́ 
a̱ i̱ a̱ e’ ta̱ kò̱s se’wa̱ íyi tso’ wè̱s dawè ie 

e’ tso’tke sulétëno̱. E’ ku̱e̱k se’ ditsö̀wöwa̱ i’ 
ta̱ itso’ dör se’ we’ ìkêke e’ ña̱lé̱ Sulétök Sibö̀ 
bak. E’ ké̱ska ta̱ kò̱̱s íyi sa̱wé̱ se’ dör î̱ ne̱ ta̱ 
e’ sa̱u̱k e̱na̱ ikatàblërmi̱  shkö̀ëme̱. Sibö̀ dör 
ibikeits tö ditsö̀wö tsakêke ie’r e’ a̱mi̱ k dawè 
dâtske kie o̱’dalër e’ tsá̱ Sulé kiàna̱ ie’ ki̱ . 
E’ku̱e̱k e’köl akë́kë bak âr kie I̱ à̱li̱ a̱ wak dör 
pë’wë́m bë̂rie ñá̱wi̱  dör bë̂rie e’ ki̱  se’ ditsö̀ 
kiàne̱ katéwa. Wake’ e’s Sibö̀ ki̱  ikiàne̱ tö mù̱ 
i-wamblër ku̱e̱ki̱  e’s i-wà sulétëne̱. Wé̱ Sibö̀ 
Sé̱rke e̱’ ie’ wa̱ ajkö́ a̱ se’ bíl e’ ditséwö tsá̱ 
tear. Ujche̱na I̱ à̱li̱ a̱ ö I̱ à̱bulu wa̱ tö wé̱ Sibö̀ 

wa̱ se’ ditséwö tso’ se̱n. Ku̱e̱ki̱  ká̱ e’t ta̱ mì̱ k 
kë̀ yì ku̱ Sibö̀ ù a̱ daléwa I̱ à̱bulu débitu̱ dö 
se’ ditsö̀wö mô̱ar Sibö̀ wa̱ ajkö́ a e’ wö̀tsëa 
múla̱’a̱ ie’ dör ajkö́ ë ie’ së I̱ à̱bulu shù̱ dör 
bë̂rie e̱na̱ bë̂rie a̱ ajkö́ tkówa sé̱jka̱. Mì̱ k Sibö̀ 
dë́ne̱ i ù a̱ ta̱ ie’ dör i-sa̱wè̱ ta̱ tö wé̱shà̱ ie’ 
wa̱ se’ ditsö̀ mô̱ar e’ shà̱ kë̀ iku’i̱ a̱. Bét ie’ e̱na̱ 
i̱ à̱na̱ tö yì irir, ie’ wa̱ i-ujche̱r tö I̱ à̱bulu dö se’ 
ditsö̀ pàchèke katèwa, ku̱e̱ki̱  mì̱ k ká̱ dé tkël 
ta̱ ie’ mi̱ ’ke wé̱ I̱ à̱bulu Sé̱rke e̱’ i-apàkök. Mik 
Sibö mi̱ tke ta̱ ie’ dör I bikeitse tö I̱ à̱bulu ù 
ajkö̀a̱ e`tkue Tsiru’ te̱r e’ mú̱ wö́na̱ ta̱î̱  ë e̱na̱ 
wö́su̱k mè̱ té̱rka̱ e’ mú̱ wö̀ té̱rka̱ e’mù̱ wö̀ 
té̱rka̱ ta̱î̱  ëme̱. Wè̱s ie’ dör ibikeitse e’s i-wà 

I̱à̱li̱a̱ ö I̱à̱bulu

wamblëne̱. I̱ à̱li̱ a̱ dör i-sawè̱ta̱ tö ie’ tsiru’ ñe̱’ 
wö̀na̱wa̱ e̱na̱ mè̱ te̱r ie’ wa̱ e’ wö̀na̱wa̱ pôôë. 
E’ ta̱ wake’e’skapë Sibö̀ ki̱  ikiàne̱ suléte 
ku̱e̱ki̱  e’ sù̱ i-wa̱mblëna̱ ké̱we Sibö̀ dë’ ie’ 
apàkök ta̱ ká̱ de tkë́l I̱ à̱bulu dör se’mu̱la̱’a̱mi̱  
e’ ki̱ . Sibö̀ shkö̀ke Tkörö I̱ à̱bulu sa̱k, mì̱ k ie’ 
ùa̱ ie’ âr ta̱ irir isa̱wè̱ta Sibö̀ shkö̀a̱na̱ ie’ sa̱k.

I̱ à̱bulu dör Sibö̀ a̱ wé̱shke che ie’r ichei̱ a̱ 
a’ na̱ù̱ wé̱shke ye’ ù a̱ kipö̀ âr ie’ wa̱ e’che ie’ 
dör Sibö̀ a̱ töe’ a̱ be’ e̱’iöka̱. Sibö̀ e̱’ieka̱ kipö a̱,  
I̱ à̱bulu dör ikalépa a̱ iche tö a’ dör na̱ù̱ tsiru’ 
tö́, ikalépa dör i̱ ù̱te tö ë̀këkë, daléwa Sibö̀ âr 
i-webalök tö I̱ à̱bulu shù̱ tkë’rka̱ bë̂riebulu, 
sa̱wè̱ ie’ dör wé̱s ie’ ki̱  isulé kiàna̱ e’ ña̱lé̱ 
mi̱ n wè̱s ie’ dör ibikeitse e`s. Mì̱ k  I̱ à̱bulu âr 
e’ shà̱ ta̱ kë̀ ie’ku̱ Sibö̀ webalök daléwa  Sibö 
tso’ ie’ wö’ikök kë̀ sù̱ne̱ ie’ wa̱ Sibö̀ sè̱na̱ élkê 
I̱ à̱bulu sa̱k, ukö̀ki̱  ì kiàna̱ wè̱s ie’ ki̱  e’ sa̱wé̱ 
ie’r ta̱ ie’ e̱’kö̀ka̱ dör I̱ à̱bulu a̱ iche tö a’ na̱ù̱ 
ye’ dá be’ apàkök ye’ mî̱ pane̱, éri Sibö ki̱  
ikiàne̱ tö kò̱s ie’ dör ibikeitse e’s I̱ à̱bulu mí̱  
dör iche e’ Tsë̀ë I̱ a̱bulu dör Sibö̀ a̱ i̱ u̱të. Sibö̀ 
démi̱  ujkö a̱ wé̱shà̱ tsiru’ te̱r e̱’ ta̱ ie’ dör 
iche I̱ à̱bulu a̱ a’ na̱ù̱ mì̱ k bö i-yèke s-wö́s, 

i̱ ù̱te I̱ à̱bulu dör tö tke̱’k, éri wake’ e’s Sibö̀ ki̱  
ikiàne̱ tö e’s I̱ à̱bulu mú̱ dör ie’ a̱ iche. Mì̱ k ká̱ 
e’ dé ta̱ Sibö̀ e̱n a̱ i̱ à̱na̱ tö ká̱wö e̱na̱ diwö éjkë 
ie’ ulà dö̀kene̱ se’ ditsö̀ ska. Ku̱e̱ki̱  ie’ dör kò̱s 
se’ditsö̀ dâtsetkene̱ ie’ wa̱ e’ ka̱ne̱ yulétke. 
Ie’ dör óköl yulök patketke, e’ wâr tö se’ 
sitsö̀wö bitù̱kene̱ I̱ à̱bulu shù̱a̱ e’r ña̱là̱ tsá̱ 
katàtë’ ie’ dör ki’ ie’ dör ñá̱ ká̱wöta̱ apàkue, 
ká̱wöta̱ óköl yulök i-apàkuö. Kò̱s ie’ ki̱  i̱ -
a̱mà̱sopa kiàna̱ e’ tulu’a̱t ie’ dör i-apánu̱k, 
dalewa ie’ mì̱ ne̱a̱ I̱ à̱bulu sa̱k, mì̱ k ie’ dë́mi̱  ta̱ 
ie’ dör i-sa̱wè̱ ta̱ Ià̱bulu shù̱ talar ë̀me̱. Ie’ e̱n 
a̱ i̱ à̱na̱ tö ie’ alà dö̀râne̱ ie’ íyi ska. I̱ à̱li̱ a̱ dör 
Sibö̀ a̱ wé̱shke che, ukö̀ki̱  ie’ dör i̱ a̱ iche a’ 
na̱ù̱ tsa’nu̱ ki̱  Sibö̀ dör ie’ i̱ ù̱te tö ë̀këkë, ñé̱e 
I̱ à̱bulu dör I kalepa a̱ iche tö dör na̱ù̱ a̱ tsiru’ 
bá ajkáchö́, í̱ ma̱ ie’dör iche e’s i-kalépa dör 
i-wà sa̱wè̱ke éri Sibö̀ âr ibikeitsök tö mú̱ ye’ 
té I̱ à̱bulu dör tkë’tökicha tsiru’ wa e’ ta̱ kò̱s 
ie’ na̱wî̱  e’ wö’ikèke yö.  



129



130

Mì̱ k I̱ à̱bulu kalépa wa̱ tsiru’ bá dâtseketke 
ta̱ wé̱ a̱mè̱ke ie’pa dör I̱ à̱bulu a̱ bíl e’ 
wö’ikèke Sibö̀ dör tsiru’ e’ wà dë́rke tka̱’tak 
a̱, tka̱’ e’ dör mè̱ te̱r I̱ à̱bulu ujkö a̱ wö̀bak 
pôôë e’ tké̱tak. 

E’ ku̱e̱k I ki’wa̱ Sibö̀ dör Sula’, kiàna̱ yë́no̱ 
íyi tsá̱ ése. I̱ à̱li̱ a̱ Kalépa tká tsiru’ wàtiök 
dö̀ka̱ tkë’tökicha wè̱s Sibö̀ dör I bikeits e’s 
ta̱ wé̱ dör Sibö̀ na̱wî̱  e’ kò̱s e’ wö’ikeke ie’ 
dör éri kë̀ sù̱ne̱ yì wa̱, I̱ à̱bulu kalépa kë̀ wa̱ 
i-sù̱ne̱ yë́s. Wè̱s Sibö̀ ki̱  ikiàne̱ e’s ie’ ulà dé 
iska, ukö̀ki̱  ie’ dör I̱ à̱bulu a̱ iche tö a’na̱ù̱ 
éjkë ye’r be’ apàke ye’ mi̱ a̱tkene̱, I̱ à̱bulu mi̱ ’ 
e̱’kökka̱ ta̱ ie’ dör kò̱s tsiru’ ye’ e’ bular ie’ 
shù̱a̱ chôlôlô che ie’ dör Sibö̀ a̱ ketket a’ na̱ù̱ 
Tsë́skua yö sula’ ye Sibö̀ e̱n a̱ i̱ à̱na̱ tö e’s ie’ 
dör wake’ ichèketke ie’ a̱ ku̱e̱ki̱  i̱ ù̱te ie’ dör 
e’s alê irir a’ na̱ù̱. Sibö̀ mì̱ tchône̱ i-ù a̱ mì̱ k 
ie’ demi̱ ne̱ ta̱ ie’ dör i̱ -a̱mà̱sopa bíl tuléa̱t 
ie’r e’ tso’tke tsë’ka ie’ yök, itsök tö í̱ ma̱ Sibö̀ 
dâtsketke ichök. Ñé̱e Sibö̀ déne̱ yö̀ki̱  wè̱s ie’ 
ki̱  wè̱s ì kiàne̱ ka̱né̱we e’ sù̱ i̱ -a̱mà̱sopa dör 
i-wà ka̱ne̱we̱. 

Sibö̀ dör ie’pa a̱ iche tö í̱ ma̱ e̱na̱ wè̱s yö 
a’ a̱ i-yë́a̱t e’s a’patke ye’ dalì kí̱ tsök. Sibö̀ í 
mà̱sopa mí̱ yal tkö̂rö I̱ à̱bulu se̱rke e̱’ rö, éri 
ie’pa de balë’tulur ie’ ù apami̱ k, ta̱ ie’pa 
itsè ta̱ mó̱ki̱  I̱ à̱bulu kirina̱, ie’ shù̱ talàna̱ 
dékatke ta̱î̱  tsikírkewa̱tke. Ta̱ wake’ e’s Sibö̀ 
dör i̱ -a̱mà̱sopa a̱ ichemi̱  tö mì̱ k a’ dör itsè ta̱ 
na̱ù̱ I̱ à̱bulu shù̱ tsikìna̱wa̱ ta̱ bét a’ patke yö 
ye’ ajkö́ kalö’u̱kne̱, tsè̱bitu̱ne̱ a’ dör yë́syë́s 
ù a̱ne̱ ka̱né̱we̱ne̱ yö. I̱ ma̱ Sibö̀ dör iche e’s 
ie’pa dör i-wamblë. Wé̱ ie’pa balë’tulur e̱’ 
ie’pa dör itsè ta̱ I̱ à̱bulu shù̱ bulàne̱ bë̂rie 
e’ ta̱ ie’pa e̱n a̱ i̱ à̱ne̱ tö ská̱wöta̱ shkóie wè̱s 
Sibö̀ dör iyë́mi̱  e’s. Ie’pa dör itsèta̱ I̱ à̱bulu ñá̱ 
tsikìne̱wa̱ bulàne̱ bë̂rie pu̱n, dalewa ie’pa 
pônemi̱  démi̱  wé̱ I̱ à̱bulu âr e̱’ ta̱ ajkö́ se’ 
ditsö̀wö kata’wa ö mu̱la̱’a̱ ie’ dör e’ détsa̱ne̱ 
ka̱ñí̱ ka̱, kalö’we̱ bét ie’pa dör, bitù̱tkone̱ 
ie’pa wa̱ Sibö̀ ùa̱ne̱, ie’pa déne̱ Sibö̀ ùa̱ne̱ 
ta̱ ie’ dör iche tö a’ ókölpa a’ kèke yö ye’ dalì 
iàna̱ sé̱ e’ apàkuök.



131

Ókölpa à̱na̱ ajkö́ ñe̱’ e’ apàkuök. 
I-apàköna̱ wö’ike Sibö̀ dör sa̱nê̱nê̱ ë 
tkë’tökicha. Ie’ dör iskà balene̱ wé̱ ie’ ki̱  
ikiàna̱ e̱’rö. I̱ à̱bulu a̱me̱a̱t e’ dör o̱’dalër 
bulúie ki’wa̱ ie’ dör ajkö́bulu, kiàna̱ 
yë́no̱ dawè o̱’dalër. E’ ku̱e̱ki̱  se’ ditsö̀wö 
wa̱ o̱’dalër ta̱’, e’ ta̱ kë̀ se’ mu̱lú̱pa a̱ 
I̱ à̱bulu dör é̱ma̱ kë̀ se’ wa̱ dawè kie 
o̱’dalër e’ ta̱. E’ wö́su̱k mì̱ k o̱’dalër se’ 
kiri’we̱ e’ ta̱ se’ da’ shù̱ bular kukulûlû ë 
wè̱s I̱ à̱bulu shù̱ bulàne̱ e’s. A̱ñì̱ es o̱’dalër 
yö̀ki̱  ská̱wöta apàkue, kò̱s wé̱ dör íyi ná̱ 
e’ ká̱wöta̱ apàkue. E’s uka’Sibö̀ dör itsá̱ 
Sulé të́awa se’ ditsö̀ yök.

